
आधुनिक केसरी न्यूज  

आकाश सोनवणे
धुळे : छत्रपती फाऊंडेशनचे संस्थापक अध्यक्ष 

ॲड. सचिन भाऊसाहेब 
जाधव यांनी छत्रपती 
फाऊंडेशनच्या 
माध्यमातून धुळे शहर 
व जिल्ह्यात अनेक 
विधायक उपक्रम 
राबवले आहेत. त्यांच्या 
या कार्याचे समाजातून 
कौतुक होत आहे. 

तसेच सचिन जाधव हे उत्तम विधिज्ञ म्हणून 
प्रसिद्ध आहेत. त्यांच्या वकिली क्षेत्रातील कार्य व 
संघटनेच्या कार्याबद्दल अनेक वृत्तपत्रांतून बातम्या 
प्रकाशित झाल्या आहेत. दैनिक आधुनिक केसरीने 
ॲड. सचिन जाधव यांच्या कार्याची दखल घेऊन 
त्यांना समाजसेवेतील 'आयडॉल महाराष्ट्र' हा 
पुरस्कार जाहीर केला आहे. सचिन जाधव यांनी 
नवीन आयुष्याला सुरुवात करत असताना त्यांच्या विवाहप्रसंगी 
एक मोठे पाऊल उचलले. छत्रपती फाउंडेशनच्या माध्यमातून 
विधायक उपक्रमांसाठी पुढे असणारे ॲड. सचिन जाधव यांचा 
विवाह ॲड. हर्षाली सूर्यवंशी यांच्याशी ठरला होता. हा विवाह 
वैदिक व साधेपणाने करण्याचा निर्णय सचिन जाधव यांनी 
घेतला. सचिन जाधव व हर्षाली जाधव या दांपत्याने शेतकरी 
आत्महत्याग्रस्त कुटुंबातील 50 मुलांच्या शिक्षणाची जबाबदारी 
त्या वेळी स्वीकारली होती. जाधव दांपत्याच्या या निर्णयामुळे 
सर्व स्तरातून मोठ्या प्रमाणावर कौतुक झाले. याविषयी मंत्री 
बच्चू कडू यांना माहिती मिळाल्यानंतर त्यांनी नवदांपत्याला 
अमरावती येथे बोलावून त्यांच्या कामाचे कौतुक करून 
त्यांना शुभेच्छा दिल्या. खासदारांचा नातलग असल्याचे सांगत 
मुलीची छेड काढणाऱ्या आरोपीला ॲड. सचिन भाऊसाहेब 
जाधव यांनी संघटनेमार्फत सापळा रचून भर रस्त्यावर चोप 
देत पोलिसांच्या स्वाधीन केले. अशी घटना पाहून त्या ठिकाणी 
शिक्षण घेत असलेल्या अनेक मुलींच्या मनातील भीती दूर 
झाली, त्यांनी ॲड. सचिन जाधव यांचे आभार मानले होते. 
गुजरातमधील तरुणी अभियांत्रिकीचे शिक्षण घेण्यासाठी शहरात 
आली होती. काही दिवसांपूर्वी तिला अनोळखी नंबरवरून फोन 
आला. त्यानंतर या तरुणीशी मैत्री करण्यासाठी रोहित उर्फ 
गोविंद विश्वनाथ पाटील हा प्रयत्न करत होता. तसेच तिचा 
वारंवार पाठलागही करत होता. शिवाय मोबाइलमध्ये तरुणीशी 
मैत्री करण्यासाठी रोहित स्वतःविषयी खोटी व भावनिक 
माहिती देत होता. सहानुभूतीतून तरुणीशी मैत्री करण्याचा 
त्याचा प्रयत्न होता. तो महागडी कार घेऊन शहरात आला. 
या वेळी मावळा संघटनेच्या पदाधिकाऱ्यांनी सापळा रचला 
होता. एक, दोन जागा बदलल्यानंतर तो तरुणीला भेटला. 
मात्र, वाहनातून उतरताच तरुणीबद्दल त्याने अपशब्द वापरले. 
त्यानंतर मावळा संघटनेच्या पदाधिकाऱ्यांनी त्याला पोलिसांच्या 
स्वाधीन केले.ॲड. सचिन भाऊसाहेब जाधव हे संघटनेच्या 
माध्यमातून वर्षभरात कुठल्या ना कुठल्या सामाजिक कार्यात 
नेहमी अग्रेसर असतात. गेल्या वर्षी धुळे शहरात कडाक्याची 
थंडी असल्यामुळे जुने धुळे भागात असलेल्या गोरगरीब, 
आदिवासी लहान बालकांना मायेची ऊब म्हणून दिवाळीनिमित्त 
स्वेटर वाटप केले होते. ॲड. सचिन भाऊसाहेब जाधव हे 
धुळे जिल्हा न्यायालयात वकील संघाचे सदस्य असून त्यांनी 
वेळोवेळी मनपाच्या भ्रष्टाचारावर ताशेरे ओढले आहेत. जुने 
धुळे भागातील गटारीचे काम चांगल्या पद्धतीने व्हावे म्हणून 
त्यांनी होत असलेल्या भ्रष्टाचाराची स्वतःहून तक्रार केली 
होती. जाधव यांच्या पुढाकारातून संबंधित ठेकेदाराला नोटीस 

बजावण्यात आली होती. त्यावेळेस देखील नागरिकांनी मोठे 
कौतुक केले होते. धुळे शहरात पोलीस भरतीच्या प्रशिक्षणासाठी 

व्यासपीठ कमी असल्यामुळे व गोरगरीब मुलांना 
इतर अकॅडमीचा खर्च झेपत नसल्याने ॲड. सचिन 
जाधव यांच्या पुढाकाराने संस्थेमार्फत 'गाव तिथे 
मोफत अकॅडमी' या संकल्पनेची पहिली शाखा 
काळखेडा येथे सुरुवात करण्यात आली. जुने धुळे 
भागातील सुपडू आप्पा कॉलनीसह या भागात गेल्या 
पाच सहा महिन्यांपासून दूषित, पिवळसर पाण्याचा 
पुरवठा होत होता. याविषयी महिलांनी अनेकदा 
नगरसेवक व महानगरपालिकेकडे तक्रारी केल्या 
होत्या. परंतु कुठेही दखल न घेता नागरिकांच्या हाती 
निराशा उरली होती. ही गोष्ट ॲड. सचिन भाऊसाहेब 
जाधव यांना कळाल्याने त्यांनी तत्काळ दखल 
घेऊन महिलांना घेऊन पालिकेवर मोर्चा काढला. 
त्या ठिकाणी उपायुक्त विजय सनेर यांनी तत्काळ 
दखल घेऊन दूषित पाण्याची समस्या सोडवली. 
त्या भागात नगरसेवक सोडवतील, अशा समस्या 
ॲड. सचिन जाधव हे सोडवत असतात. त्यामुळे 
नागरिकांच्या अपेक्षा देखील त्यांच्याकडून वाढल्या 

आहेत. शौचालयाची दुरवस्था, पाण्याची समस्या, वीज पुरवठा 
याबद्दल वारंवार नागरिक त्यांच्याशी संपर्क साधतात. जुने धुळे 
भागात शौचालयाची मोठ्या प्रमाणावर समस्या निर्माण झाल्याने 
पालिका लक्ष देत नसल्याने ॲड. सचिन जाधव यांनी तत्काळ 
आयुक्तांना फोनद्वारे संपर्क साधून आंदोलनाचा इशारा दिला व 
दुसऱ्याच दिवशी त्या ठिकाणी काम सुरू झाले होते. 
शहरातील बाजार समिती परिसरात भाईगिरी, दादागिरी, 
मुळासकट नष्ट करण्याची हमी देणारे राजीनामा देणार का? 
असे पत्रक प्रसार माध्यमातून देखील काढले होते. शेतकऱ्यांवर 
होत असलेल्या अन्याय, अत्याचार, दमदाटी करून माल लुटणे 
त्यासाठी बाजार समितीच्या निवडणुकीत आश्वासनांची खैरात 
का देतात...? असाही बेधडक सवाल ॲड. सचिन जाधव 
यांनी केला होता. त्यामुळे शेतकऱ्यांवर होत असलेल्या अन्याय, 
अत्याचाराचे प्रमाण कमी होताना दिसून येत आहेत. 
गेल्या काही दिवसांपूर्वी देशभरात धुमाकूळ घातलेल्या कोरोना 
विषाणूने धुळे शहरात हाहाकार माजवला होता. या ठिकाणी 
प्रशासनाची देखील झोप उडाल्याने सर्वसामान्यांनासुद्धा 
काळजी वाटायला लागली होती. लॉकडाऊन संपत नसल्याने 
सर्वसामान्य नागरिकांना उदरनिवार्हाचा मोठा प्रश्न निर्माण 
झाला होता. खाण्यापिण्याचीही मोठी अडचण निर्माण झाली 
होती. त्यामुळे ॲड. सचिन जाधव यांनी संघटनेच्या माध्यमातून 
जिल्ह्यात व जिल्ह्याबाहेर असलेल्या नागरिकांना मोठी मदत 
सुरू केली होती. ज्या बांधवांना दोन वेळेचे खायला नाही 
त्यांच्यासाठी छत्रपती फाऊंडेशनच्या वतीने ॲड. सचिन जाधव 
यांनी अनेक दिवस जेवणाची सोय केली होती. ॲड. सचिन 
जाधव यांचा सामाजिक उपक्रम, सण, उत्सवात धुळे शहरात 
मोठा वाटा आहे. शिवजयंती असो, हनुमान जयंती असो, भीम 
जयंती असो किंवा इतर सर्व महापुरुषांच्या जयंत्या असो ते 
नेहमी अग्रेसर असतात. स्वतः कार्यक्रमास उपस्थित राहून 
कार्यक्रम घडवून आणत असतात, म्हणून समाजात नेहमी ॲड. 
सचिन जाधव यांचे मोठे कौतुक होत असते. त्यांनी घेतलेल्या 
समाजकार्याचा वसा ते आयुष्यभर पुढे नेतील, अशी ग्वाही 
ॲड. सचिन जाधव यांनी या वेळी दिली. ॲड. सचिन जाधव 
यांचे हे कार्य निश्चितच इतरांसाठी प्रेरणादायी असून त्यांच्या 
या वेगळ्या वाटेवरील प्रवासाबद्दल आधुनिक केसरीने त्यांना 
समाजसेवेतील 'आयडॉल महाराष्ट्र' पुरस्कार घोषित केलेला 
आहे. लवकरच छत्रपती संभाजीनगर येथे होणाऱ्या सन्मान 
सोहळ्यात त्यांना या पुरस्काराने सन्मानित करण्यात येणार 
आहे. या पुरस्काराबद्दल समाजातील विविध स्तरातून ॲड. 
सचिन जाधव यांचे अभिनंदन होत आहे.

छत्रपती फाऊंडेशनचे संस्थापक अध्यक्ष 
ॲड. सचिन जाधव यांना दै. आधुनिक 
केसरीचा 'आयडाॅल महाराष्ट्र' पुरस्कार 

ं   

डॉ. भालचंद्र मुणगेकर यांचा हल्लाबोल
आधुनिक केसरी न्यूज  

मुंबई : देशाच्या संपत्तीवर पहिला अधिकार मुस्लिमांचा आह ेआह ेअसे डॉ. मनमोहन 
सिहं यांनी कधीच म्हटलेले नाही. डॉ. सिहं यांचा हवाला देत पतंप्रधान नरेंद्र मोदी 
यांनी केलेले विधान असत्य आह.े डॉ. सिहं यांच्या विधानातील एक वाक्य घेऊन नरेंद्र 
मोदी चुकीची माहिती पसरवत आहते. मुस्लीम समाजाविरोधात देशातील जनतमेध्ये 
असंतोष निर्माण करुन आपली राजकीय पोळी भाजण्याचा हा डाव आह ेपरंत ुजनता 
नरेंद्र मोदींच्या भुलथापांना बळी पडणार नाही, असे काँग्रेस नेत,े माजी खासदार डॉ. 
भालचंद्र मुणगकेर यांनी स्पष्ट केले आह.े

आधुनिक केसरी न्यूज  

सांगली : रविवारी नांद्रे येथील धार्मिक मिरवणुकीसाठी 
आणलेला शेडबाळ मठाचा हत्ती वनविभागाने ताब्यात घेऊन 
माहुतावर वन गुन्हा दाखल केला आहे. रविवारी ताब्यात 
घेतलेल्या हत्तीची सोमवारी वैद्यकीय तपासणी केल्यानंतर तो 
अद्याप कुपवाडमधील वनविभागाच्या ताब्यातच ठेवण्यात 
आला आहे. कर्नाटकातील शेडबाळ (ता.अथणी) येथील 
मठाचा हत्ती रविवारी नांद्रे (ता. मिरज) येथे आणण्यात आला 
होता. मिरवणुकीनंतर तो परत शेडबाळकडे ट्रकमधून नेत 
असताना प्राणीमित्रांनी कायदेशीर बाबींची पडताळणी करण्याची 
विनंती वन विभागाला केली. वसंतदादा कारखान्याजवळ वन 
विभागाच्या भरारी पथकाने तपासणी केली असता हत्तीच्या 

प्रवासाबाबत आवश्यक परवाना आढळून आला नाही. हत्तीच्या 
वापराबाबत आणि वाहतुकीविषयी कायदेशीर पूर्तता नसल्याचे 
आढळून आल्याने भरारी पथकाचे प्रमुख महंतेश बगले यांनी 
हत्ती ताब्यात घेउन कुपवाड येथील वन विभागाच्या कार्यालयात 
हजर केला. आज सकाळी त्याची वैद्यकीय तपासणी करण्यात 
आली असून कायदेशीर बाबींची पूर्तता न केल्या प्रकरणी 
हत्तीच्या माहूतावर वन गुन्हा दाखल करण्यात आला आहे.

शेडबाळ मठाचा हत्ती वन विभागाच्या ताब्यात

सरकार जाण्याच्या भीतीने 
नरेंद्र मोदींना नैराश्य 

टिळक भवन येथे पत्रकारांशी बोलताना 
डॉ. भालचंद्र मुणगेकर यांनी नरेंद्र 
मोदींच्या विधानाचा खरपूस समाचार 
घेत वस्तुस्थिती मांडली, ते पुढे म्हणाले 
की, राष्ट्रीय विकास मंडळाच्या ९ 
डिसेंबर २००६ च्या बैठकीत तत्कालीन 
पंतप्रधान डॉ. मनमोहन सिंह असे 
म्हणाले होते की, “देशातील दलित, 
आदिवासी, ओबीसी, महिला, मुले यांना 
विकासाची फळे चाखता आली पाहिजेत 
तसेच अल्पसंख्याक समाजाला सुद्धा 
त्याचा फायदा झाला पाहिजे”. डॉ. सिंह 
यांच्या वक्तव्याचा अर्थ, एससी, एसटी, 
ओबीसी, अल्पसंख्याक या सर्व समाज 
घटकांचा पहिला अधिकार आहे असे 
होता व या बैठकीनंतर अहलुवालिया व 
आपण पत्रकार परिषद घेऊन माहिती 
दिली होती. अल्पसंख्याक याचा अर्थ 
केवळ धार्मिक अल्पसंख्याक एवढाच 
नाही तर भाषिक अल्पसंख्याक असाही 
होतो. या बैठकीला सर्व राज्यांचे 
मुख्यमंत्री होते, त्यात नरेंद्र मोदी 
गुजरातचे मुख्यमंत्री म्हणून उपस्थित 

होते. “काँग्रेस सत्तेवर आली तर 
देशाच्या संपत्तीवर मुस्लीमांचा पहिला 
अधिकार असून जास्त मुले असलेल्या 
मुस्लीम समाजाला ती वाटतील हे 
तुम्हाला मान्य आहे का?”, असे 
चुकीचे विधान करुन पंतप्रधान नरेंद्र 
मोदींनी धार्मिक ध्रुवीकरण करण्याचा 
प्रयत्न केला आहे. पंतप्रधान पदावरील 
व्यक्तीला असे विधान करणे शोभत 
नाही. लोकसभा निवडणुकीतील १०२ 
जागांच्या पहिल्या टप्प्यातील मतदान 
झाले असून भाजपाचा पराभव होणार 
असल्याचे चित्र स्पष्ट दिसत आहे, 
४०० पार चा टप्पा ते गाठू शकत नाहीत 
त्यामुळे नरेंद्र मोदी निराश झालेले 
दिसतात.   
समान नागरी कायदा हा भाजपाचा 
१९५२ पासूनचा अजेंडा आहे असे 
असताना सर्वांना मान्य होईल अशी 
आचार संहिता भाजपा आजपर्यंत का 
बनवू शकली नाही? समान नागरी 
कायद्याच्या बाबतीतही भाजपा जनतेत 
संभ्रम निर्माण करत आहेत. मुस्लीम 

समाजाला समान नागरी कायदा मान्य 
नाही असे चित्र भाजपाकडून सातत्याने 
निर्माण केले जात आहे. भाजपाचे 
नेते त्यांच्या संकल्पपत्रावर बोलत 
नाहीत कारण जनतेचा त्यांच्यावर 
विश्वास राहिलेला नाही. २०१९ च्या 
आश्वासनांना त्यांनी ‘चुनावी जुमला’ 
सांगून जनतेला फसवले आहे. तसेच 
डॉ. बाबासाहेब आंबेडकर यांनी 
संविधान बनवले हे भाजपाला मान्य 
नाही म्हणून संविधान बदलण्याची 
भाषा भाजपा नेते करत आहेत. 
वाजपेयी सरकार असतानाही संविधान 
बदलण्याचा प्रयत्न झाला होता. 
भाजपाचे खासदार अनंतकुमार हेगडे 
व पंतप्रधान मोदींचे आर्थिक सल्लागार 
विवेक देबरॉय यांनीही देशाला नवीन 
संविधानाची गरज आहे असे जाहीरपणे 
सांगितले आहे. आता संविधान 
बदलणार नाही असे नरेंद्र मोदी 
सातत्याने सांगत असले तरी त्यावर 
कोणीही विश्वास ठेवणार नाही, असेही 
मुणगेकर म्हणाले.



"गुणरूपनिरूपण"
आधुनिक केसरी 

जेव्हा या लीलांचा महिमा बघतो तेव्हा जाणवते की ती निव्वळ पांच 
भूते आणि तीन गुण यांची मूस आहे. 
पृथ्वी, आप, तेज, वायु यांना विकार आहेत 
यांच्यामध्ये बदल घडू शकतो. पण आकाश 
मात्र निर्विकार आहे. आकाशाला उपाधि 
आहे, मर्यादा आहे म्हणून ते भूतामध्ये 
गणले जाते. जीव कशास म्हणतात 
जाणीव जेव्हा पिंडाला व्यापते तेव्हा तिला 
जीव म्हणतात. ती पिंडापुरतीच मर्यादित 
असते.  'शिव कशास म्हणतात' जाणीव 
जेव्हा विश्वाला किंवा ब्रम्हांडाला व्यापते 

विश्वापुरती मर्यादित होते, तेव्हा तिला "शिव" म्हणतात. मित्रांनो 
आपण आकाशाबद्दल देखील असाच विचार करायला हवा. कोणत्याही 
दृष्य वस्तूंची मग ती वस्तू पिंड असो की ब्रम्हांड असो मर्यादा नसणारी 
जी शुध्द, निर्भेळ, अनंत जाणीव असते तेचं "परमात्मस्वरूप" होय.

सौ. उज्ज्वला धर्माधिकारी 
संपर्क  क्र.  7588235646

आनंदी 
पहाट

विद्यावाचस्पती विद्यानंद 
संपर्क  क्र. 7709612655

आधुनिक केसरी 

दिवसेंदिवस निर्माण होत असलेल्या दुराव्याला, रक्ताच्या नात्यातील 
ओलावा राहण्याची शक्यता कमी होत चाललेली असल्याचे जाणवत 
आहे. मन आणि तन याचे नाते अतूट असते. मन दिसत नसल्यामुळे 

ते कळत नाही आणि शरीर मात्र 
लपत नाही. मनाचा जोपर्यंत 
तनाशी मिलाफ होत नाही, 
तोपर्यंत विचार आणि वर्तन यांचे 
समीकरण जुळत नाही. या बदलत 
जाणाऱ्या मानसिकतेच्या अनुशंगाने 
सकारात्मक विचार करण्याची जरुरी 
असते. सोशल मीडियामुळे आपल्या 
विचारांची दिशाच बदलत चालली 
आहे, हे सर्वप्रथम आपण समजून 
घेतले पाहिजे. आपल्या प्रत्येक 

विचारांत सकारात्मकता असतेच असे नाही. पण आपल्या मनाच्या
स्वास्थ्यासाठी तसा अभ्यासपूर्वक विचार होणे आवश्यक असते.
मनाला रमवण्यासाठी आणि नवे आजमावण्यासाठी आपल्याच 
अंतर्मनाचा मानसशास्त्रीय दृष्टीकोनातून अभ्यासपूर्वक विचार करावा 
लागतो. सोशल मिडीयाचा वापर किती करायचा, त्या माध्यमातून 
व्यक्तिगत आणि कौटुंबिक पातळीवर काही बिघडणार तर नाही ना 
हेही बघणे अत्यंत जरुरीचे असते, हे विसरून चालणार नाही. एकूणच 
बदलत चाललेली जीवनशैली, जीवनमान, गरजा आणि अपेक्षा 
ह्या सर्वच बाबींचा समाजमनावर आणि विशेषतः बालमनावर होत 
असलेला विपरीत परिणाम दुर्लक्षित करून चालणार नाही, हे आपल्या 
प्रत्येकाने स्मरणात घेतले पाहिजे. अलीकडच्या काळात आपापसातील 
संवादाची जागा सोशल मिडीयाने घेतली आहे. ज्या सोशल
मीडियातील मजकूर, छायाचित्रे आणि चलतचित्रे सर्वकाही आभासी 
असल्याचे आपल्या सर्वांनाच माहिती आहे; तरीही आपण आपला 
सोशल मीडियामधील सहभाग मर्यादित ठेवत नाहीत. त्याचे आपण
भक्त होऊन आपल्या अंतर्मनाला रमवण्याचा, आनंदी ठेवण्याचा 
केविलवाणा प्रयत्न करत असतो. आपल्याला दैनंदिन जीवनात 
निरनिराळे अनुभव येत असतात, ज्यामुळे आपली मानसिकता बदलत
असते.

जीवनशैलीचा परिणाम 
जीवनमानावर होऊ शकतो

घराघरात स्वर्वेद, मनामनांत 
स्वर्वेद, जनमनांत स्वर्वेद !

मुक्ति होय मन भावनी, 
सब सुख हॅंसन पास ।  

 भाव निरन्तर सहज है, परम धाम सुख 
रास ।।०५।। (स्वर्वेद षष्ठ मण्डल पंचम 

अध्याय) ०६/०५/०५ 
मूळ भाष्याचा मराठी अनुवाद : 

ब्रह्मविद्या, विहंगम योगाभ्यासाद्वारे आत्मा 
मनभावनी (मनोहर)  मुक्ती प्राप्त करतो. 
मुक्ती एक अशी अवस्था आहे ज्यामध्ये 
आत्मा सर्व प्रकारच्या बंधनांतून सुटून 
आपल्या शुद्ध स्वरूपाने परमात्म्याच्या 
आधारावर स्थित होतो. मुक्त अवस्थेत 
परम पुरुषाचे (परमेश्वराचे) सर्व दिव्य 

गुण आणि आनंद आत्म्यांना लोह-अग्नी 
न्यायाने प्राप्त होतात. आत्म्याची सुख 
प्राप्तीची चिरकालीन इच्छा पूर्ण होते. 
त्याला सर्व सुखे प्राप्त होतात. आता 
आत्म्याचा भाव आणि प्रेम एकरस 
परमात्म्यासाठी असतो. अमरलोक, 

साकेत धाम सर्वोच्च स्थान आहे जिथे 
परम पुरुष, नि:शब्द, परब्रह्माच्या चेतन, 

अमृतमय रूपाचे दर्शन होते की जो 
आनंदाचे आगर आहे.

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

संदर्भ : हा ग्रंथ तुम्हाला हवा असल्यास 
वाॅट्स‌ॲप करा ८५५४८८३१६६.

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग
आधुनिक केसरी 

या पार्श्वभूमीवर रामाचे ऋषीमुनींना मान देणे, त्यांचा आदर करणे 
या गोष्टी उठून दिसतात. रामनामाचे महत्व तर अनेक 
साधुसंतांनी, ऋषीमुनींनी आपल्याला सांगितले आहे. पण 
ते किती महत्वाचे आहे याची एक गोष्ट फार सुंदर 
आहे. ती सांगून या लेखाचा समारोप करू या. मूळ 
रामायणात जरी चोवीस हजार श्लोक असले तरी 
रामरक्षेच्या रूपाने ' चरितं रघुनाथस्य शतकोटी 
प्रविस्तरम ' म्हणजे शंभर कोटी श्लोकांएवढा विस्तार 
होईल एवढे विशाल श्रीरामचरित्र आहे असे सांगितले 
जाते. एक कथा अशी सांगितली जाते की एकदा 
देव, राक्षस आणि मानव ब्रह्मदेवाकडे गेले आणि 
रामायणावर अधिकार आमचाच आहे असे सांगून 
भांडू लागले. मानव म्हणाला, ' राम हा मानव अवतारात आहे, त्यामुळे 
रामायण आमचेच. ' देव म्हणाले, ' राम हा देवाचाच अवतार, त्यामुळे 

रामायणावर आमचाच अधिकार. ' राक्षस म्हणाले, ' यात राक्षसराज 
रावणाचे वर्णन आहे, त्यामुळे रामायणावर आमचाच अधिकार 
आहे. ' तेव्हा ब्रह्मदेवांनी हे भांडण भगवान शंकरांकडे नेले. 
त्यांनी जे सांगितले त्यावर सर्वांचा विश्वास होता. त्यांनी शंभर 
कोटी श्लोकांची तेहेतीस कोटी, तेहेतीस लक्ष, तेहेतीस हजार, 
तीनशे तेहेतीस अशी समान वाटणी केली. भगवान शंकरांनी 

अशा रीतीने हे श्लोक देव, दानव आणि मानव यांना वाटून 
दिले.  तरी शेवटी एक श्लोक उरला. त्यात ३२ अक्षरे होती. 
त्याची समान वाटणी करता येत नव्हती. मग महादेवांनी 
त्यातील दहा दहा अक्षरे तिघांना सारखी वाटून दिली. शेवटी 

दोन अक्षरे उरली. ती अक्षरे होती ' राम ' हे सारस्वरूप रामनाम 
भगवान शंकरांनी स्वतःकडे ठेवून घेतले. यातूनच रामनामाचे महत्व 
स्पष्ट होते. ' राम ' हेच जीवनाचे सार आहे. तेच सारस्वरूप आपण ग्रहण 
करू या. श्रीरामाला आपल्या हृदयस्थानी विराजमान करू या.  

मंगल भवन अमंगल हारी मंगल भवन अमंगल हारी 

 

आधुनिक केसरी 

विठ्ठल सदन | मोक्ष आम्हा ||
विठ्ठल आमुचे | काया वाचा मन || 
विठलचि ध्यान | कर्म सारे ||१|| 

विठलचि श्वास | विठ्ठल विश्वास || 
विठलचि ध्यास | क्षणोक्षणी ||२|| 
विठ्ठल संगती | विठ्ठल पंगती || 

विठ्ठले रंगती | अंतरंग ||३|| 
विठ्ठल भजन | विठ्ठल पुजन || 
विठ्ठल चिंतन | रात्रंदिन ||४|| 

विठ्ठल जनन | विठ्ठल कारण || 
विठ्ठल सदन | मोक्ष आम्हा ||५||

प्रा.ज्ञानेश्वर कुलकर्णी (वतनी) 
संपर्क  क्र. ९४०३०२९१७८

सुप्रभात
मंगळवार, २३ एप्रिल २०२४ २

परमात्म्यावर पूर्ण निष्ठा पाहिजे
आधुनिक केसरी 

आईकरिता रडत असलेले मूल आई 
भेटल्याशिवाय रडणे थांबवत नाही, त्याप्रमाणे, 
समाधानाकरिता, आनंदाकरिता, धडपडणारा 
आपला जीव, परमेश्वर प्राप्त झाल्याशिवाय 
शांत राहू शकत नाही. म्हणून प्रपंचाची काळजी 
न करता, परमेश्वराची प्राप्ती कशी होईल 
याची काळजी करा. भगवंतावर संपूर्णपणे 
निष्ठा ठेवल्याशिवाय आपली प्रपंचाची 
काळजी दूर होणार नाही. सर्व जगताचा जो 
पालनकर्ता, तो आपले पालन नाही का करणार 
? प्रत्येक गोष्ट त्याच्याच सत्तेने होते हे लक्षात 
ठेवा, मग प्रपंच कधीही बाधक होणार नाही. 
एक भगवंतावरची निष्ठा मात्र शेवटच्या 
श्वासापर्यंत सांभाळा. आपण पुराणात वाचलेच 
आहे की, भीष्माने पांडवांना मारण्याची प्रतिज्ञा 
केली. भीष्मप्रतिज्ञाच ती, मग ती खोटी कशी 
होऊ शकेल? सर्व पांडव चिंताग्रस्त झाले, 
पण द्रौपदीची निष्ठा मात्र जबरदस्त होती. 
ती म्हणाली, “आपण श्रीकृष्णाला विचारू.” 
तिने सर्व वृत्तांत त्याला कथन केला. श्रीकृष्ण 
म्हणाला, “भीष्माची प्रतिज्ञा खोटी कशी होईल 

? तरी आपण एक प्रयत्न करून बघू.” तो 
म्हणाला, “द्रौपदी, तू आता असे कर, रात्री 
भीष्माचार्यांच्या आश्रमात जा. तिथे फक्त 
संन्याशांना आणि स्त्रियांना मुभा आहे. मी 
तुझ्याबरोबर आश्रमापर्यंत येतो.” त्यानंतर 
श्रीकृष्ण द्रौपदीला घेऊन भीष्माचार्यांच्या 
आश्रमापर्यंत गेले आणि बाहेरच तिचे 

अलंकार आणि इतर वस्तू सांभाळत बसले. 
श्रीकृष्णांनी तिला आत जाताना सांगितले 
की, “भीष्माचार्य आता झोपत आहेत, अशा 
वेळी तू आत जा आणि बांगड्या वाजवून 
नमस्कार कर.” त्याप्रमाणे द्रौपदी आत 
गेली, आणि बांगड्या वाजवून भीष्माचार्यांना 
तिने नमस्कार केला. त्यांनी लगेच तिला 

“अखंड सौभाग्यवती भव” म्हणून आशीर्वाद 
दिला. मग त्यांनी पाहिले तो द्रौपदी ! तेव्हा 
ते म्हणाले, “द्रौपदी ही अक्कल तुझी खचित 
नव्हे; तुझ्याबरोबर कोण आहे ते सांग.” ती 
म्हणाली, “माझ्याबरोबर गडी आणला आहे; तो 
बाहेर उभा आहे.” भीष्माचार्यांनी बाहेर येऊन 
पाहिले. त्यांनी श्रीकृष्णाला ओळखले, परंतु 
आता सर्व काम होऊन चुकले होते. म्हणून 
म्हणतो, परमात्म्यावर पूर्ण निष्ठा पाहिजे. 
या निष्ठेच्या आड जर काही येत असेल तर 
तो म्हणजे आपला अभिमान. हा अभिमान 
सर्वांना घातक आहे. तो घालवण्यासाठीच 
परमात्म्याला वारंवार अवतार घेणे भाग 
पडले. ही अभिमानाची हरळी नाहीशी 
व्हायला भगवंताच्या नामासारखा दुसरा 
उपाय नाही. नामावर प्रह्लादाने जशी निष्ठा 
ठेवली तशी ठेवावी. त्याने नाम श्रद्धेने घेतले 
आणि निर्विषय होण्याकरिता घेतले, आपण ते 
विषयासाठी घेऊ नये. नामापरते दुसरे सत्य 
नाही हे समजावे. याच जन्मात हे नाम शांतीचा 
आणि समाधानाचा ठेवा मिळवून देईल. ७३. 
नामस्मरणात स्त्रीपुरूष, श्रीमंतगरीब, हे 
भेद नाहीत. फक्त ते श्रद्धेने घेणे जरूर आहे.

पुत्र कुपुत्र होऊ शकतो परंतु माता ही कधीच कुमाता होत नाही असा 
दृढ विश्वास ‘आई’ या दोन शब्दात सामावलेला आहे. नारदाने 
भक्तीच्या एकादश आसक्तीत ‘वात्सल्यासक्ति’चा अंतर्भाव केला 
आहे. संतांनी ईश्वरास, सद्गुरूस ‘माऊली’ भावाने भिजल्या मनाने, 
करुणेने ओथंबून कळवळून हाक मारली आहे. ‘मातृदेवो भव’ ही 
सर्वकालीन, सार्वजनिक आस्था आहे. भारतीयांनी याच मनोभूमिकेत 
पालन-पोषण करणाऱ्या , अस्मिता घडवणाऱ्या,मातृभूमीस, 
राष्ट्रभूमीस ‘आई’च्या उदात्त भावनेने स्वीकारले आहे. फक्त 
भारतालाच संपूर्ण विश्वास ‘राष्ट्रदेवता’, ‘राष्ट्रलक्ष्मी’, ‘भारतमाता’ 
अशा नारायणी-भावनेने भारतीय जनतेने महत्त्व दिले आहे. आई 
व मातृभूमी या स्वर्गापेक्षा, स्वर्गसुखांपेक्षाही श्रेष्ठ आहेत असा ठाम 
विश्वास रामायण काळापासून आजपावेतो अनेक प्रलोभनांवर मात 
करण्याचा निर्धार जागवीत आला आहे. त्यामुळे भारतीय अध्यात्म हे 
सतत सर्वोदय व राष्ट्रोद्धाराशी एकरूप आहे. ही एकरूपता सक्रिय 
करण्यासाठी उत्तम शील, चारित्र्याची आवश्यकता सर्वतोपरी आहे. 
सामूहिक सहजीवनात शीलाची प्रतिष्ठा व त्यातून सर्वकल्याणकारी 
अध्यात्म-उपासना व्यक्ती व समाज दोन्हींचा उद्धार करतात, त्यांच्या 
अस्तित्वाला सार्थकता देतात. प्रत्येक धर्म व अध्यात्माचा उद्देश्य 
माणसाच्या मूलभूत प्रवृत्तींना उन्नत बनवणे व श्रद्धेतून माणूसपणा 
बळकट करून व्यक्तिमत्त्व परिष्कृत करणे असा आहे. त्याची 
पायाभरणी कुटुंबातून, आईवडिलांकडून मिळणाऱ्या संस्कारातून 
होत असते. म्हणून भारतीय समाजात कौटुंबिक जीवनास फार 
महत्त्व दिले आहे. प्रत्येक कुटुंब हे स्वायत्त अध्यात्म केंद्र व धार्मिक 
उच्च भावविचारांची प्रयोगशाळा आहे. समाजाच्या स्वास्थ्यासाठी, 
प्रगतीसाठी, सुरक्षितेसाठी उन्नत कुटुंबांचे पर्यावरण आवश्यक असते 
ते मिळावे, रहावे यासाठी शील, संयम, आदर्श, नैतिकता, अध्यात्माने 
कौटुंबिक जीवन परिपूर्ण असण्याची गरज आहे.

 गुरुमाऊली परमपूज्य अण्णासाहेब मोरे, 
 दिंडोरी (नाशिक)

 संकलन : बाजीराव सोनवणे, नाशिक 
संपर्क क्र.  9922420034

मातृभूमी स्वर्गापेक्षा श्रेष्ठ

हितगुज

पुष्प 
४६वे

आ. नीलेश लंके आज साधेपणाने अर्ज दाखल करणार 
महाविकास आघाडीचे पदाधिकारी उपस्थित राहणार

अर्जापूर्वीच लंके घराघरात पोहचले 
निवडणूक जाहिर झाल्यानंतर लंके यांनी काढलेल्या 
जनसंवाद यात्रेच्या निमित्ताने घरोघर पोहचले आहेत. 
लंके यांचे सहकारीही गावागावांमध्ये तळ ठोकून असून ते 
मतदारांपर्यंत पोहचत आहेत. अर्ज दाखल करण्यापूर्वीच 
लंके हे  घराघरापर्यंत पोहचले असून प्रत्यक्ष निवडणूक 
सुरू झाल्यानंतर विविध सभांच्या माध्यमातून लंके हे 
वातावरण आणखी तापविण्याचा प्रयत्न करतील.

आधुनिक केसरी न्यूज  

श्रीकांत चौरे
नगर : आ. नीलेश लंके हे नगर दक्षिण लोकसभा 
मतदारसंघात मंगळवार दि. २३ एप्रिल रोजी 
सकाळी ११ वाजता जिल्हाधिकारी कार्यालयात 
आपला उमेदवारी अर्ज साधेपणाने दाखल करणार 
आहेत. मतदारसंघातील आजी माजी आमदार, 
महाविकास आघाडीचे पदाधिकारी यावेळी उपस्थित 
राहणार असल्याची माहिती लंके यांच्या संपर्क 
कार्यालयाकडून सांगण्यात आले. 
सन २०१९ मध्ये पार पडलेल्या विधानसभा 
निवडणूकीतही लंके यांनी शक्तीप्रदर्शन न करता 
अंध, अपंग, विधवा, परित्यक्त्यांच्या हस्ते  आपला 
अर्ज दाखल केला होता. तशाच पध्दतीने सन 

२०२४ च्या लोकसभा निवडणूकीतही लंके हे 
कोणतेही शक्तीप्रदर्शन करणार नाहीत.  गेल्या दोन 
वर्षांपासून लोकसभा निवडणूकीची तयारी करणाऱ्या 
आ. नीलेश लंके यांनी निवडणूक दृष्टीपथात 

आल्यानंतर शिवस्वराज्य यात्रेच्या माध्यमातून 
राणीताई लंके यांनी मतदारसंघातील गावागावांमध्ये 
जात शिवविचार पोहचविण्याचा प्रयत्न केला. त्या 
निमित्ताने लंके हे घरोघर पोहचले. त्यापूर्वीही दिवाळी 
फराळाच्या निमित्ताने लंके यांनी मतदारंसघातील 
प्रत्येक गावच्या प्रमुुख कार्यकर्त्यांना हंगे येथे निमंत्रीत 
करून संवाद साधला होता. अलिकडेेच नगर शहरात 
शिवपुत्र संभाजी या खा. डॉ. अमोल कोल्हे यांच्या 
महानाटयाच्या प्रयोगाचे आयोजन करून लंके हे 
लाखो मतदारांपर्यंत पोहचले. महानाटयाच्या पहिल्या 
दिवसापासून या प्रयोगांना लाखो नागरीकांनी हजेरी 
लावल्याने हे महानाटय कमालीचे यशस्वी ठरले. 
विशेष म्हणजे भाजपासह सर्वपक्षीय नेत्यांनी या 
महानाटयास हजेरी लावल्याने अनेकांच्या भुवया 
उंचावल्या होत्या. 

शरद पवार गटामध्ये प्रवेश करण्याचा निर्णय 
घेतल्यानंतर लंके यांनी कार्यकर्त्यांची मने जाणून 
घेत तांत्रीक अडचण नको म्हणून थेट आपल्या 
आमदारकीचा पक्षाकडे सुपूर्द करून लंके हे मैदानात 
उतरले. स्वाभीमान जनसंवाद यात्रेच्या निमित्ताने लंके  
हे मतदारसंघातील गावागावांमध्ये पुन्हा पोहचले. 

लंके यांची ही जनसंवाद यात्राही कमालीची यशस्वी 
झाली. रात्री दहा वाजता यात्रेचा समारोप अपेक्षीत 
असताना लंके हे पहाटे तीन वाजेपर्यंत गावागावांना 
भेटी देत होते. उशिरापर्यंत नागरीक लंके यांची वाट 
पाहत असल्याचे चित्र गावोगावी दिसून येत होते. 
राष्ट्रवादी काँग्रेस शरदचंद्र पवार  पक्षाचे अध्यक्ष 
शरद पवार, काँग्रेसचे बाळासाहेब थोरात, शिवसेनेचे  
युवा नेते आदित्य ठाकरे यांच्यासह जिल्हयातील 
विविध मान्यवरांच्या उपस्थितीत नगर शहरात 
या यात्रेचा समारोप झाला. या सांगता सभेलाही 
मोठा प्रतिसाद मिळाला. महाविकास आघाडीचे 
जिल्हयातील नेते एकसंघपणे लंके यांच्या पाठीशी 
असल्याचा संदेश या सांगता सभेतून देेेेण्यात लंके 
हे यशस्वी झाले. या पार्श्‍वभुमीवर लंके हे आपला 
उमेदवारी अर्ज मंगळवारी दाखल करणार आहेत. 

आधुनिक केसरी न्यूज  

बीड : स्वाभिमान आणि सन्मानाच्या 
लढाईत बीडच्या जनतेला यश मिळाले, 
असे साकडे घालत महाविकास 
आघाडीचे उमेदवार बजरंग सोनवणे 
यांनी गुरूवारी सकाळपासून विविध 
मंदिरात दर्शन घेवून आणि दर्गाहमध्ये 
चादर चढवून प्रार्थना केली. दुपारी 
उमेदवारी अर्ज दाखल करून आपला 
विजय निश्‍चित असल्याचा दावा 
ठोकला.

बीड लोकसभा मतदार संघातून शरदचंद्र 
पवार राष्ट्रवादी काँग्रेस पक्षाचे उमेदवार 
बजरंग सोनवणे यांनी बुधवार (दि.22 
एप्रिल) रोजी उमेदवारी अर्ज दाखल 
केला. सकाळी केज शहर, कुंभेफळ, 
सारणी, आनंदगाव यासह उत्तरेश्‍वर 
पिंप्री, चाकरवाडी आदि धार्मिक 
स्थळांना भेटी दिल्या. दर्गाहवर चादर 
चढवून आणि दुपारी कार्यकर्त्यांसह 
जावून निवडणूक निर्णय अधिकारी 
यांच्याकडे उमेदवारी अर्ज दाखल 
केला. यावेळी मोठ्या संख्येने कार्यकर्ते, 

पदाधिकारी उपस्थित होते. राष्ट्रवादी 
काँग्रेस पक्षाचे प्रदेशाध्यक्ष जयंत पाटील, 
युवकचे प्रदेशाध्यक्ष महेबुब शेख, 
आ.संदिप क्षीरसागर, फुलचंद कराड 
यांच्या उपस्थितीत राष्ट्रवादी भवन येथे 
कार्यकर्त्यांची जयंत पाटील यांनी संवाद 
साधला. तर मागील काही दिवसात 
जिल्हाभर प्रचार करताना आपल्याला 
कुठल्याच उमेदवाराचे आव्हान दिसून 
आले नाही. त्यामुळे 4 जूनला आपला 
विजय निश्‍चित असल्याचा दावा 
सोनवणेंनी ठोकला.

महाआघाडीचे उमेदवार बजरंग सोनवणे 
यांचा उमेदवारी अर्ज दाखल

भगवान महावीरांची जयंती शिर्डी येथे 
उत्साहात साजरी 

आपल्यासमोर कोणाचेच आव्हान नाही; विजय निश्चित

आधुनिक केसरी न्यूज  

शिर्डी : सत्य अहींसा व अपरिग्रहाचे 
पुरस्कर्ते भगवान महावीर यांच्या 
जन्मकल्याणक महोत्सवानिमित्त शिर्डी 
शहरात सकल जैन समाजाच्या वतीने 
भगवान महावीरांच्या प्रतिमेची  भव्य 
शोभायात्रा काढण्यात आली होती 
त्यानिमित्त विविध धार्मिक सांस्कृतिक 
उपक्रमासह तरुण मोदी यांच्या  एक 
शाम भगवान के नाम या भजन संध्या 
कार्यक्रमासह  रक्तदान शिबिराचे 
देखील आयोजन करण्यात आले होते 
यावेळी यावेळी समाज बांधव मोठ्या 
संख्येने सहभागी झाले होते यासाठी 

महिला मंडळ नवयुवक तरुण मंडळ 
सहभागी झाले होते महिलांनी आकर्षक 
वेशभूषा परिधान करत मिरवणूकीत 
सहभाग घेतला यावेळी भगवान 
महावीराच्या नावाचा जयघोष करीत 
शहरातुन शांततेत मिरवणूक संपन्न 
झाली. भव्य भजन  संध्या कार्यक्रम 
मोठ्या उत्साहात पार पडला यावेळी 
संघपती पुखराज लोढा जैन समाजचे 
अध्यक्ष सतिश गंगवाल फुटरमल 
जैन  किशोर गंगवाल मनोज  रतिलाल  
लोढा जंयतीलाल जैन  संजय संकलेचा  
संदीप पारख विजय पारख गोकुळ  
ओस्तवाल शिखरचंद कासलीवाल  
ललीत गंगवाल सुदेश  पाटणी नरेश 

पारख प्रितम लोढा   बाळासाहेब 
ओस्तवाल धिरज लोढा  पारस जैन  
नरेश पारख  राजेंद्र  गंगवाल निलेश 
गंगवाल धिरज समदडिया संजय  लोढा 
कमलेश लोढा पपु सुराणा आकाश 
बाफणा आदीसह विविध मान्यवर 
सहभागी झाले होते रक्तदान शिबीर 
प्रसंगी  ९०लोकानी रक्तदान करुन मोठा 
प्रतिसाद दिला या कार्यक्रमाला साईबाबा 
संस्थान मुख्य कार्यकारी अधिकारी 
गोरक्ष गाडिलकर  माजी नगराध्यक्ष 
कैलास कोते शिवाजी गोदकर. निलेश 
कोते डॉ एकनाथ गोदकर. मुख्याधिकारी 
सतिश दिघे आदींनी भेट देत या 
उपक्रमाचे कौतुक केले.

आधुनिक केसरी न्यूज  

धुळे : पोलीस उपाधीक्षक राज्य आपत्ती प्रतिसादचे चंद्रकांत 
पारसकर हे गैरहजर असलेले 
5 कर्मचाऱ्यांची हजेरी पगारात 
समाविस्ट करण्यासाठी प्रत्येकी 
१,०००/- रु लाचेची मागणी केल्याने 
त्यातील एका कर्मचाऱ्याने लाच 
लुचपत विभागाला संपर्क साधून 
तक्रार केल्याने सापळा रचून रक्कम 
स्वीकारताना रंगेहात पकडण्यात 

आले. तक्रारदार हे राज्य राखीव पोलीस बल गट क्रमांक ६ 
अंतर्गत महाराष्ट्र राज्य आपत्ती प्रतिसाद दल, धुळे येथे नर्सिंग 
ऑफिसर या पदावर कार्यरत आहेत दलातील तकारदार व त्यांचे 
सोबत इतर ०५ महिला नर्सिंग ऑफिसर असे १४ व १५ एप्रिल 
रोजी कर्तव्यावर गैरहजर राहिले असल्याने सहायक समादेशक 
तथा पोलीस उपअधीक्षक चंद्रकांत पारसकर यांनी त्यांचे कडुन 
गैरहजेरीबाबत सुलासा घेतला होता. त्यानंतर चंद्रकांत पारसकर 

यांनी तक्रारदार यांना बोलावुन घेवुन त्याना गैरहजर राहिलेल्या 
कर्मचान्यांकडुन प्रत्येकी १,०००/- रुपये असे एकूण ५०००/- 
रुपये जमा करुन मला आणून दे, नाहीतर सर्वांची बिनपगारी 
करेल असे तक्रारदार यांना सांगितले होते. तक्रारदार यांना 
कर्मचा-यांकडून पैसे जमा करून 
सदरची लाचेची रक्कम ५०००/- 
रुपये अशी आलोसे पारसकर 
यांना देण्याची इच्छा नसल्याने 
त्यांनी  लाचलुचपत प्रतिबंधक 
विभाग, धुळे कार्यालयात समक्ष 
येवुन तक्रार दिली होती. सदर 
तकारीची पडताळणी केली 
असता पडताळणी दरम्यान 
आलोंसे चंद्रकांत बाबुराव पारसकर यांनी तक्रारदार यांचेकडे प्रती 
गैरहजर कर्मचा-यांकडुन १,०००/- रुपये याप्रमाणे ५०००/- 
रुपये लाचेची मागणी करून सदर लायेची रक्कम आज दि २२  
रोजी त्यांच एस. आर.पी. कॉलनी, नकाणे रोड, धुळे येथील राहते 
घरी स्विकारते वेळी त्यांना संशय आल्याने त्यांनी लाचेची रक्कम 

खाली टाकुन दिली असता त्यांना ताब्यात घेण्यात आले असुन 
चंद्रकांत बाबुराव पारसकर, सहायक समादेशक, राज्य आपत्ती 
प्रतिसाद दल, धुळे यांचे विरुध्द पश्चिम देवपुर पो.स्टे. जि. धुळे 
येथे भ्रष्टाचार प्रतिबंध अधिनियम सन १९८८ चे कलम ७ अन्वये 

गुन्हा दाखल करण्याचे काम सुरु आहे. 
सदरची कारवाई लाचलुचपत प्रतिबंधक 
धुळे विभागाचे पोलीस उप अधिक्षक श्री. 
अभिषेक पाटील यांच्या मार्गदर्शनाखाली 
पोलीस निरीक्षक रुपाली खांडवी, तसेच 
राजन कदम, मुकेश अहिरे, प्रशांत बागुल, 
संतोष पावरा, रामदास बारेला, प्रविण 
पाटील, मकरंद पाटील, प्रविण मोरे, सुधीर 
मोरे व जगदीश बडगुजर या पथकाने केली 

आहे.सदर कारवाईस नाशिक लाचलुचपत प्रतिबंधक विभाग, 
नाशिक परिक्षेत्राचे पोलीस अधीक्षक मा. शर्मिष्ठा वालावलकर, 
अपर पोलीस अधीक्षक मा. श्री माधव रेड्डी व वाचक पोलीस उप 
अधिक्षक मा. श्री. नरेंद्र पवार यांचे मार्गदर्शन लाभले आहे. सदर 
गुन्हयाचा पुढील तपास सुरु आहे.

पाच हजारांची लाच स्वीकारताना उपअधीक्षक जेरबंदद ‘अवकाळी’चे पुनरागमन
आधुनिक केसरी न्यूज  

नागपूर : अवकाळी पावसाने काढता पाय घेतला असे 
वाटत असतानाच राज्यात पावसाचे पुनरागमन झाले आहे. 
तीन दिवसांपूर्वी राज्यातील अनेक जिल्ह्यांचे तापमान ४४ 
अंश सेल्सिअसवर पोहोचले होते, तर अवकाळी पावसाने 
ते पुन्हा कमी झाले आहे. दरम्यान, उकाड्यात प्रचंड वाढ 
झाली आहे. भारतीय हवामान खात्याने उपराजधानीसह 
काही शहरांना अवकाळी पावसाचा इशारा दिला आहे.
आज पहाटेपासूनच उपराजधानीत विजांचा कडकडाट 
आणि ढगांचा गडगडाट सुरू आहे. अधूनमधून पावसाच्या 
सरी कोसळत आहेत. रविवारी देखील पावसाने हजेरी 
लावली होती. आज आकाश पूर्णपणे ढगांनी काळवंडले 
आहे. पाच दिवसांच्या प्रचंड उष्णतेनंतर पुन्हा पाऊस सुरू 
झाला. दक्षिण भारतात “सायकलोनिक सर्क्युलेशन” तयार 
झाल्यामुळे पुढील दोन दिवस ढगाळ वातावरण व पाऊस 
पडण्याचा अंदाज प्रादेशिक हवामान खात्याने वर्तवला 
आहे. दक्षिण छत्तीसगडपासून दक्षिण तामिळनाडूपर्यंत 
हवेचा कमी दाबाचा पट्टा सक्रिय आहे. 

मंगळवार, २३ एप्रिल २०२४

केजरीवाल यांचे पत्र
आधुनिक केसरी 

दिल्ली सरकारच्या मद्य धोरण घोटाळ्याप्रकरणी 
तिहार तुरुं गात न्यायालयीन कोठडी भोगत 
असलेले दिल्लीचे मुख्यमंत्री अरविदं केजरीवाल 
यांच्या तब्येतीवरून, डाएटवरून सध्या मोठा 
गोंधळ चालू आहे. एका बाजूला आप नेते 
आरोप करत आहेत की, अरविदं केजरीवाल 
यांचा तुरुं गात छळ होत आहे. त्यांना त्यांचे 
कुटुबंीय आणि इतर सहकाऱ्यांना समोरासमोर 
भेटू दिलं जात नाही. त्यांना उच्च मधुमेहाचा 
(हाय डायबिटीस) त्रास असून तुरुं गात रवानगी 
झाल्यापासून केजरीवाल यांचं वजनदखील 
झपाट्याने कमी होतं आहे. त्यांना औषधंदखील 
दिली जात नसल्याचा आरोप आपने केला 
आहे. या सगळ्या चर्चा होत असतानाच 
दिल्लीचे मुख्यमंत्री अरविदं केजरीवाल यांनी 
तुरुं ग अधीक्षकांना पत्र लिहिलं आहे.आजच्या 
वर्तमानपत्रात तुम्ही जी प्रतिक्रिया दिली ती 
वाचली. ती प्रतिक्रिया वाचून मला वाईट वाटलं. 
तिहार तुरुं ग प्रशासनाचं पहिलं वक्तव्य-अरविदं 
केजरीवाल यांनी कधीही इन्शुलिनचा मुद्दा 
उपस्थित केला नाही. मात्र हे संपूर्णपणे खोट ंआहे. 
मी दहा दिवस काय रोज हा मुद्दा उपस्थित करतो 
की माझ्य इन्शुलिनची आठवण मी रोज करतो 
आहे. डॉक्टर बघायला आले की मी त्यांना सांगतो 
माझी शुगर लेव्हल वाढली आहे. मी त्यांना ग्लुको 
मीटरवरचं रिडिगं बघा. माझी शुगर वाढली आहे. 
मी ग्लुको मीटरही डॉक्टरांना दाखवलं. माझी 
शुगर लेव्हल २५० ते ३२० पर्यंत वाढली आहे तर 
फास्टिंग शुगर १६० ते २०० च्या पातळीवर जाते 
आहे. मी रोज इन्शुलिन द्या अशी मागणी केली 
आहे. तरीही मी तुम्ही असं खोट ंवक्तव्य कसं काय 
करु शकता? तुम्ही हे कसं म्हणू शकता की मी 
इन्शुलिनचा मुद्दा उपस्थितच केला नाही.
अरविदं केजरीवाल म्हणाले हा दावाही खोटा आहे. 
AIIMS च्या डॉक्टारांनी असं कुठलंच आश्वासन 
दिलेलं नाही. त्यांनी माझ्याकडे माझ्या शुगर 
लेव्हलचा डेटा मागितला. त्यानंतर सांगितलं की 
डाटा पाहिल्यावर आम्ही आमचं मत देऊ. मला 
अत्यंत दःुख वाटतं आहे की राजकीय दबावाखाली 
येऊन तुरुं ग अधीक्षक खोट्या गोष्टी सांगत 
आहेत. मला आशा आहे की तुम्ही कायद्याचं पालन 
कराल. असं केजरीवाल यांनी म्हटलं आहे.

अतुलित बलशाली चिरंजीव सर्व सिद्धिदाता महावीर प्रभू श्री हनुमान 
आधुनिक केसरी 

निष्ठा आणि समर्पणाचे महासागर सर्व शक्तिमान बलशाली सोबतच सर्व सिद्धी चे दाता असुन देखिल हनुमान जी ह ेकधीचं स्वतःची स्तुती ऐकण्यासाठी इच्छु क नाहीत तर आपले गरुू प्रभु श्रीराम यांची 
स्तुती ऐकण्यासाठी त ेसदैव आतरु असतात हिच हनुमान जी यांच्या भक्ति ची श्रेष्ठता आह.े श्री महाबली चिरंजीव हनुमान जी यांचा महिमा एवढा अगाघ आह ेकि त्यांच्या कार्याच, सामर्थ्याचे वर्णन करण 

निव्वळ अशक्य प्राय असंच आह.े शब्द त्यांच्या कार्या समोर तोकडे पडतील. जिज्ञासा काय असत ेह ेजगाला शिकवलं जन्म होताच क्षणी जिज्ञासा झाली म्हणून तर थेट सुर्याला फळ समजुन यशस्वी 
गिळंकृत केल. 

वायु पुत्र केसरी नंदन हनुमान हे सकल सिद्धी चे दाता 
जगातील सगळ्यात बलशाली तितकेच नम्र अज्ञाधारक 
निष्ठावान आणि प्रभु श्रीराम यांच्या संघर्षात क्षणोक्षणी 
आपलं गुण कौशल्य आणि बळ याच सुयोग्य संगम 
दाखवत यशस्वी कामगिरी बजावणारे कुशल योद्धा 
आपल्या सगळ्यांचे दैवत महाबली हनुमान हे चिरंजीव 
असल्याने महाबली हनुमान यांच्या जन्मोत्सव आपण 
सगळ्यांसाठी आनंददायी सोहळाच आहे.या सृष्टीवर 
कोणताही कार्य हनुमान जी यांच्या समोर अवघड नाही 
कठिण नाही.  प्रभु श्रीराम यांच्या चरणी वंदन करून 
माता सीतेचा शोध घेत घेत निघालेले निवडक वानर 
सैन्य व महाबली हनुमान हे शेवटी दक्षिणेकडे येऊन 
समुद्र किना-यावर येऊन स्थिरावले.माता सीतेचा 

शोध काही लागला नाही पण रावण  समुद्र ओलांडून 
माता सीतेला घेऊन लंकेत गेला आहे.एवढी माहिती 
मात्र मिळाली.महिती आधारे शोध घेयचा पण समुद्र 
अडवा आहे .मग पुढे काय सगळे चिंतातुर हनुमान 
जी ध्यनस्त बसले होते.सगळ्यात जेष्ठ जांबुवंत होते.
मग चर्चा चालू झाली कोणाची उडी किती लांब जाऊ 
शकते.अखेर लंके पर्यंत कोणीही पोहचणार नाही 
अशी स्थिती निर्माण झाली. त्या वेळी जांबुवंत जी 
यांनी हनुमंत यांची स्तुती करण्याचा  प्रयत्न केला 
पण तो प्रयत्न यशस्वी झाला नाही.स्वतःची स्तुती 
ऐकण्यासाठी हनुमान जी उत्सुक नाहित ते अजुनही 
शांत आहेत हे लक्षात येताच.मग शेवटी जांबुवंत जी 
प्रभु श्रीराम यांची स्तुती करून  हनुमंता जी यांना 

आठवण करून देतात कि हे हनुमंता आपला जन्म 
राम कार्यासाठी झालेला आहे.स्वतःची स्तुती ऐकण्यात 
स्वारस्य नसणारे हनुमान जी महाराज हे प्रभु श्रीराम 
यांची स्तुती ऐकताच विशाल पर्वाताकार झाले.अंगात 
तारूण्य संचारले मग काय सर्व तरूण वानर यांनी 
हनुमंत  यांना समुद्रातील पाणी पिउन समुद्र कोरडा 
पाडावा आणि मग लंकेत जाऊ असा सल्ला दिला हा 
सल्ला ऐकताच विशाल पर्वाताकार हनुमान जी सज्ज 
झाले एवढ्यात जेष्ठ जांबुवंत यांनी सल्ला दिला.कि  
समुद्र आपल्याला अटावायचा नाही तर तरूण जायाचा 
आहे. समुद्र उल्लंघन करून लंकेत जायचं आहे आणि 
हा सल्ला हनुमान जी यांनी मान्य केला. ज्येष्ठांचा 
सल्ला तरूणांनी स्वीकारला म्हणून सुंदरकांड अति 

सुंदर ठरलं हाच संयम आणि अनुकरण सध्याच्या 
काळातील तरूणाईला गरजेचं आहे ज्येष्ठांचा सल्ला 
ऐकला तर जीवनात सुंदरकांड घडत जीवन हित होत.
प्रभु श्रीराम यांच्या नावाचा जयघोष करत हनुमान जी 
यांनी लंकेच्या दिशेने यशस्वी उड्डाण घेतलं.लंकेत 
गेल्यावर सुक्ष्म रूप धारण करून लंकेचा भेद घेतला 
शत्रू सैन्याचा आढावा घेतला माता सीतेचा शोध घेऊन 
माता सिता यांना रामकथा ऐकवुन विश्वास दिला . प्रभु 
श्रीराम यांनी दिलेली ओळख खुण मुद्रिका दाखवली 
आणि ओळख पटवून माता सितेचा निरोप आशिर्वाद 
घेऊन  रावणाला थोडासा चमत्कार दाखवला लंका 
दहन करून परत आले. प्रभू श्रीराम आणि वानर सैन्य 
यांना समुद्र वर सेतु बांधत लंकेत घेऊन आले.युद्धाच्या 

वेळी देखील वेगवेगळ्या पाशातुन राम लक्ष्मण यांना 
मुक्त करण तसंच अहिरराव महीराव यांच्या ताब्यातुन 
राम लक्ष्मण यांची सही सलामत सुटका करण त्या 
सोबतच लक्ष्मणाला ज्यावेळी शक्ति लागली. त्या वेळी 
रातोरात वल्ली आणुन लक्ष्मणचा जीव वाचवण असे 
अनेक वेगवेगळे प्रसंग हनुमान जी यांनी यशस्वी केले 
. प्रभु श्रीराम यांनी ह्या सृष्टी चा निरोप घेताना लोक 
कल्याण करण्यासाठी लोकांचे दुःख वेदना या मधुन 
सोडवणुक करण्यासाठी हनुमान जी यांना आदेश 
दिला कि आपण चिरंजीवी आहात आम्ही निघतोय पण 
आपण तहयात चंद्र सूर्य असे पर्यंत आपण या सृष्टीचे 
विघ्नहर्ता म्हणून युगो युगे निवास करावा.म्हणून 
अर्जुनाच्या रथावर हनुमान जी आरूढ होते.

आधुनिक केसरी 

आजही मानवी संस्कृ तीला मूल्यात्मक आधार देण्यासाठी राष्ट् रीय सणाचे आयोजन करून त्याबरोबर लोकनेत्यांच्या जयंत्या, 
पणु्यतिथी रयतचे्या कल्याणासाठी विधायक उत्सवाने करावयाचे असतात. त्यामुळे त्यांचे स्मरण होऊन माणसा माणसात 

सलोख्याचे एकात्मतचेे नात ेजोडल्या जात.े त्यामुळेच आपण वेगवेगळ्या उत्सव करतो हा त्याचा मुख्य हते ूआह.े त्यांनी केलेल्या 
अविरत कार्याचे प्रत्येक व्यक्तीला स्मरण व्हावे म्हणून आज हनुमान जयंतीच्या निमित्ताने हा केलेला शब्द प्रपचं ... 

हे.. अंजनीच्या सुता, तुला रामाचं वरदान 

ब्रह्मचर्य ,बलोपासना चारित्र्यवान. रामभक्त, आदर्श 
सेवक  या गुणामुळे बजरंग बली संपूर्ण जगात वंदनीय, 
आदरणीय , पूजनीय मानले जातात. समर्थ रामदास 
स्वामींनी त्यांची उपासना करून अकरा मारुतीची स्थापना 
केलेली आहे. आज वेगवेगळ्या तालीमी मध्ये, मंदिरामध्ये, 
देऊळात,मठामध्ये सप्ताहात  त्यांची मनोभावे पूजा केली 
जाते .सेवेला त्यांनी पहिले प्राधान्य दिले. त्यामुळे आज 
ते सगळ्यांच्या अंत:करणात आहेत. श्री हनुमानाचा जन्म 
चैत्र पौर्णिमेला सूर्योदयापूर्वी झाला असून धुमधडाक्यात 
त्यांचा जन्मोत्सव आज भारतभर साजरा केला जातो. प्रभू 
श्रीराममाचे एकनिष्ठ सेवक म्हणजे बजरंगी बली हनुमान 
आहेत. भारतीय संस्कृतीमध्ये सेवेला फार महत्त्व आहे. 
सेवा केल्यानंतर त्यांना खरोखर फळ मिळते. हनुमानजी, 
श्रीप्रभूराम सीता आणि लक्ष्मण यांच्या सोबत राहून सेवा 
केली. श्रीप्रभू रामचंद्राच्या आशीर्वादा मुळे गावेगावी वाडी, 
तांडा, तेथे मारूतीचे  मंदिरे आहेत. एक वचनी, एक बाणी, 
एक पत्नी रामा सोबत राहुन सेवा करून त्यांच्या पदरी हे 
पुण्य पडले, म्हणूनच  हे...अंजनीच्या सुता तुला, रामाचं 
वरदान। असे म्हटले जाते. रामभक्त  हनुमान हे भारतीय 
संस्कृतीचे प्रतीक आहेत. त्याची भक्ती ही मानव जातीला 
प्रेरणा देणारी ठरली आहे .आपण आपल्या पातळीनुसार 
कसं वागावे हे त्यांच्या कडून शिकाव े
 लक्ष्मण ज्यावेळी  मुर्छीत  पडले होते,(शक्ती लागली) 
त्यावेळेस  रामभक्त हनुमानांनी स्वतःच्या जीवाची पर्वा न 
करता द्रोणागिरी पर्वत  हातावर उचलून आणून लक्ष्मणाच्या 
जवळ ठेवला. तेव्हा संजीवनी जडीबुटी वेळेत मिळाली, 
आणि लक्ष्मणाचे प्राण वाचले .मित्रांनो त्यांची भक्ती ही 
अनन्यसाधारण होती. मोठ्यांचा सन्मान कसा करावा 
हे हनुमानजी कडून शिकावे.दररोज आपण आपल्या 
प्रतिज्ञेमध्ये वडील धा-या माणसांचा मान ठेवीन आणि 
प्रत्येकाशी सौजन्याने वागेन, खरंच आपण आज असे वागतो 
काय ?  निष्ठा ही चांगली व आदरयुक्त असावी. फसवी 
व स्वार्थी नसावी ,तर त्याचे फळ आपणाला कर्मानुसार 
मिळते. कोणत्याही फळाची अपेक्षा न करता निष्ठा ठेवून 
सेवा करत रहावे, हे या जन्मोत्सवाच्या निमित्ताने सांगता 
येते. आपला त्यामध्ये फायदा आहे किंवा तोटा आहे हे न 
पाहता एकनिष्ठ राहणे कधीही चांगले असते.एक ना एक 
दिवस त्याचे जरूर फळ  तुम्हाला मिळते.  एकदा भीमाला 
शक्तीचा गर्व झाला होता, त्या वेळी हनुमानजीने रस्त्यावर 
शेपटी टाकून ठेवली होती, त्या वेळी शेपटी उचलली 
नाही,तेव्हा त्यांचे गर्वहरण झाले. 
आज समाजामध्ये लोकांची वृत्ती वाईट झाली आहे. जिकडे 
आपल्याला काय चांगलं मिळेल, तिकडे लोक पळत 
आहेत. झटपट श्रीमंत होण्याच्या नादात चुका करून बसत 
आहेत. रामराज्य आजही येते .परंतु लोकांची वागण्याची 
प्रवृत्ती बिघडली आहे. लोकांमध्ये एक मत राहिले नाही. 
मृग जळाच्या पाठीमागे लोक लागले आहेत. त्यामुळे या 
काळात हनुमानजीचे कार्य आपल्याला तारणार आहे. संपूर्ण 

आयुष्य राम नामाचा जप करून दगडावर श्री राम नाव 
लिहून समुद्रात टाकले तरीही ते बुडाले नाहीत, हे त्यांच्या 
निष्ठेचे फळ आहे. स्वतः श्री रामाने श्रीराम प्रभू नाव लिहून 
दगडावर समुद्रात टाकले तर ते लगेच बुडाले. भक्ती आणि 
माया या कधीच एकत्रित राहू शकत नाहीत. मारुतीरायाने 
भक्तीने रामाला आपलेसे करून घेतले हे आपण गावोगावी 
कीर्तनातून , प्रवचनातून ऐकत असतो म्हणून 'सज्जनहो' 

आपल्याला हनुमानांचे विचार आणि स्वामी निष्ठा समाजात 
पेरायची आहे. भक्तीमध्ये आपण राहिलो की माया दूर 
जाते आणि माया जवळ केली की भक्ती दूर जाते. म्हणून 
माया मध्य अडकू नका. त्यासाठी तुम्ही आपली निष्ठा 
एकाच व्यक्तीवर ठेवा. असे हे रामराज्य येण्यासाठी 
हनुमान कडून शिकावे, आज आपण त्यांची जयंती साजरी 
करत आहोत. हनुमान आपल्या सगळ्यांचे दैवत आहे. ह्या 
हनुमानाने  लंकेच्या रावणाच्या बलाढ्य राजाच्या दरबारातून  
स्वतःचा पराक्रम दाखवून स्वतःची शेपटी मोठी करून ते 
सहीसलामत सीतेचा शोध घेऊन अयोध्यत परत आले. 
त्यांचा रोमांचकारी जीवन संघर्ष आपण अभ्यासल्यास तो 
फार मोठा इतिहास आहे. आपणाला फक्त इथं थोडक्यात 
हनुमानजीचे चरित्र अंगीकारायचे आहे. हनुमान जन्मल्या 
बरोबर ते सूर्याला गिळायला गेले .काय ती शक्ती होती, की 
धन्य धन्य ती माता होती, त्यामुळे त्यांना पवनपुत्र हनुमान, 
बजरंग बली, संकट मोचन, पंचमुखी, दक्षिणमुखी,महारुद्र 
,मारुती , मारूतीराया पवनसुत, वायुसुत अशा कितीतरी 
नावाने त्यांना ओळखले जातात, सेवा करावी तर हनुमाना 

सारखी असे लोक बोलतात  शरण शरण हनुमंता। तुम्हा 
आलो रामदूता। काय त्या भक्तीच्या वाटा । मज दावाव्या 
सुभटा।। 
जगद्गुरु तुकाराम आपल्या अभंगात म्हणतात. मी तुम्हाला 
शरण आलो आहे.तुम्ही केलेल्या भक्तीच्या वाटा कोणत्या 
आहेत? ते आम्हाला सांगा. तुम्ही धैर्यशील, शूरवीर आहोत 
.धर्म अर्थ ,काम, मोक्ष हा पुरुषार्थ तुम्हाला समजतो ,तुम्ही  
आयुष्यभर स्वामीजीची सेवा केली आहे .म्हणून तुम्ही सर्वत्र 
स्वामीनिष्ठ आदरणीय, वंदनीय आहोत, त्यासाठी तुम्ही 
आम्हाला त्या भक्तीच्या वाटा दाखवा, आम्ही तुम्हाला 
शरण आलो आहोत. अशी त्यांच्याकडे मागणी करतात. 
आज हनुमाना विषयी जनसामान्यांमध्ये आदर आहे या 
पृथ्वीतलावर जीवन जगते वेळेस चांगल्या वाईट गोष्टीची 
विचार करत असताना हनुमानाचं नाव प्रथम घेतल्या 
शिवाय जीवन संघर्ष पूर्ण होत नाही, रामायण आलं की 
लगेच हनुमानाची आठवण येते. तेवढी त्यांची निष्ठा प्रभू 
श्रीरामावर  सदैव होती म्हणूनच 
हनुमंत महाबळी दाढी रावणाची जाळी असे म्हटले आहे. 
एकदा जानकीने हनुमान रायाच्या गळ्यात नवरत्नाचा हार 
घातला. त्यावेळेस त्यांनी त्यातील मणी फोडून पाहिले 
त्यात श्रीराम नाही दिसले, त्यांनी त्यामुळे तो हार फेकून 
दिला, आणि स्वतःच्या छाती मधून प्रभू रामचंद्र दाखविले 
असे हे महान रामभक्त हनुमान होते. मारुती स्तोत्रात  
भीमरूपी महारुद्र वज्र हनुमान मारुती।। वानरी अंजनी 
सुता रामदूता प्रभंजना। असे म्हटले जाते. खरोखर हनुमान 
हे बलोपासनेचे फार मोठे प्रतीक आहे. समर्थ रामदास 
स्वामींनी  बलोपासना करा, हनुमानाची सेवा करा, असे 
सांगितले आहे. एखाद्या सागरातून घागर काढता येते पण 
सागर घागरीमध्ये बसत नाही. तसे हनुमानाचं कार्य फार 
अफाट आहे. हनुमानाच्या कार्यावरच समाजाची बरीच 
कार्य कर्तृत्व सांगितले जातात.  हनुमान जयंतीच्या दिवशी 
वेगवेगळे कार्यक्रम केले जातात. दानशूर व्यक्ती अन्नदान 
करून पुण्य पदरात पाडून घेतात. नित्यनेमाने हनुमानाची 
पूजा करणारे अनेक भक्त आहेत.त्यामुळे हनुमान हे भारतीय 
संस्कृतीमध्ये आदराचे ,मानाचे ,निष्ठेचे, एकात्मतेचे प्रतीक 
आहे म्हणून हनुमान चालीसा गायली जाते .आपण आज 
समाजा मध्ये लोकांची एकनिष्ठता पाहिली, तर ती राहिली 
नाही, लोक छोट्या-छोट्या गोष्टीसाठी स्वाभिमान गहाण 
ठेवत आहेत चुकीच्या पद्धतीने वागत आहेत. जो जगात 
सज्जनांना व दुर्जनांनाही नमस्कार करतो. जो कोणाची 
निंदा करीत नाही. वाणी, कासोटा ,व मन जो दृढ ठेवतो, 
अशा पुरुषाची जन्मदात्री आई धन्य होते. त्यामुळेच म्हटलं 
जाते. म्हणून *हे ..अंजनीच्या या सुता ,तुला रामाचं वरदान 
L एक मुखाने बोला । बोला  जय जय हनुमान, ज्याच्या 
मनात आहे श्रीराम, संपूर्ण विश्वात आहे तो बलवान , 
अशा मारुतीरायास आमचा शत शत  प्रणाम.  विठूमाऊली 
प्रतिष्ठान खैरकावाडी यांच्या कडून सर्व भक्तांना हनुमान 
जयंतीच्या हार्दिक शुभेच्छा. 

प्रा.बरसमवाड विठ्ठल
गोकुळवाडी. ता. मुखेड

फसवेगिरी करणाऱ्या पंतप्रधानास मतदार भाळणार नाहीत
काँग्रेस पक्षाचे प्रदेशाध्यक्ष नाना पटोले यांचे प्रतिपादन : भोकरला जाहीर सभा

आधुनिक केसरी न्यूज  

भोकर : देशातील जनतेनी नरेंद्र मोदी यांच्या 
बोलण्यावर भाळुन भारतीय जनता पक्षाला बहुमत 
दिले.पण  पंतप्रधानांनी एकाही आश्वासनाची 
पूर्तता केली नाही. गोरगरीब जनतेला वाऱ्यावर 
सोडून देशातील उच्चभ्रू ऊद्दोगपतीच भल केल 
आहे. लोकशाही आणि भारतीय संविधान धोक्यात 
आणणाऱ्या फसव्या पंतप्रधानास यावेळी मतदार 
भाळणार नाहीत असे प्रतिपादन काँग्रेस पक्षाचे 
प्रदेशाध्यक्ष नाना पटोले यांनी रविवारी (ता.२१) 
केले आहे. 
शहरातील बसस्थानकालगत असलेल्या प्रांगणात 
काँग्रेस पक्षाचे उमेदवार वसंत चव्हाण यांच्या 
प्रचारार्थ जाहीर सभा घेण्यात आली. त्यावेळी ते 
बोलत होते. व्यासपीठावर काँग्रेसचे उमेदवार वसंत 
चव्हाण, बी.आर.कदम, सौ.रेखा चव्हाण,अब्दुल 
सत्तार, किशोर भवरे, डॉ. सूनील कदम, बबन 
बारसे, गोविंद बाबा गौड पाटील, बाळासाहेब पाटील 
रावणगावकर, प्रकाश देशमुख भोसीकर,सुभाष 
किन्हाळकर, भीमराव दूधारे, सूरेखा माळे, 
कमलबाई नर्तावार, चंद्रकलाबाई गायकवाड, 
शिवाजी पाटील लगळूदकर, शेख मकसूद गोंदवाले, 

साहेबराव भोंबे, आदिनाथ चिंताकुठे, सतीष 
देशमुख, निळकंठ वर्षेवार यांची उपस्थिती होती. 
पटोले म्हणाले की, देशातील जनतेला भाजपाची 
छूपी खेळी आता माहित झाली आहे. त्यामुळे होऊ 
घातलेल्या लोकसभा निवडणुकीत मतदाराचा 
कौल हा महाविकास आघाडीच्या बाजुने असल्याचे  
विदर्भातील मतदानाच्या टक्केवारीहून स्पष्ट झाले 
आहे. केवळ विदर्भ नव्हे तर सगळीकडे तीच 

परिस्थिती असल्याने सत्ताधाऱ्यांचा पायाखालची 
वाळू घसरते आहे. मागील दहा वर्षात भाजपाने 
मतदाराची दिशाभूल केली आहे. राज्यातील 
दिडहजार महिला, मूली गायब झाल्या आहेत त्याचा 
गृहमंत्री तथा उपमुख्यमंत्री देवेंद्र फडणवीस यांनी 
शोध लावला नाही फडणवीस व पतंप्रधान  नरेंद्र 
मोदी दोघेही खोटारडे आहेत. काँग्रेस सत्तेवर येताच 
जाहिरनाम्यातील वचनपूर्ती करणार असल्याची 

ग्वाही दिली.प्रास्ताविक तालुका अध्यक्ष गोविंद बाबा 
गौड पाटील यांनी करून आभार मानले.सभेला 
परीसरातील बहूसंख्य नागरिक, महिलांची उपस्थिती 
होती. 
नुकतेच काँग्रेस पक्षाला सोडचिठ्ठी देऊन गेलेल्याची 
चर्चा करु नका जनतेच्या हितासाठी असलेला 
काँग्रेस पक्षाचा जाहीरनामा मतदारांपर्यंत पोहचणे 
गरजेच आहे. ते सत्तेसाठी गेलेत आणि आम्ही 

जनतेच्या हितासाठी पक्षाच काम करीत आहोत. 
विकासाठी पंतप्रधान नरेंद्र मोदी यांना मते द्या, अशी 
मागणी करीत आहेत.ज्यानी देशाच वाटोळ केल 
त्यांना हि जनता कदापी मत देणार नाहीत.तुमच्या 
धमक्यांना आम्ही घाबरणार नाही. वेळप्रंसगी 
जशास तसे उत्तर देऊ नाना पटोले तुमच्या पाठीशी 
खंबीरपणे उभा आहे. तुम्ही चिंता करू नका, असे 
सांगितले.

महाराष्ट्र दिनी बाजारातळ प्रांगणात मोफत 
महाआरोग्य शिबिर : डॉ. करणसिंह घुले

आधुनिक केसरी न्यूज  

नेवासा : तालुका डॉक्टर्स असोसिएशन आणि एस.एम. बी.टी.
हॉस्पिटल घोटी यांच्या संयुक्त विद्यमाने मोफत महाआरोग्य 
शिबिराचे आयोजन महाराष्ट्र दिनाचे औचित्य साधून बुधवार 
दिनांक १ मे रोजी सकाळी ९ ते दुपारी ३ यावेळेत नेवासा 
शहरातील बाजारतळ प्रांगणात करण्यात येणार असून या 
शिबिरात खुबा बदली, गुडघा बदली, दुर्बिणीतून करण्यात 
येणाऱ्या शस्त्रक्रिया, मुतखडा प्रोस्टेट या महागड्या शस्त्रक्रिया  
मोफत करण्यात येणार  असल्याची माहिती शिबिराचे प्रमुख 
मार्गदर्शक व नेवासा तालुका डॉक्टर असोसिएशनचे अध्यक्ष 
डॉ.करणसिंह घुले यांनी पत्रकारांशी बोलतांना दिली.
    मोफत शिबिराची वैशिष्ट्ये विषद करतांना डॉ.घुले म्हणाले 
की नेवासा तालुक्यातील नोंदीत बांधकाम मजुरांसाठी आरोग्य 
तपासणी सुविधा उपलब्ध करण्यात आली असून केशरी व 
पिवळे शिधापत्रिका धारक(रेशन कार्ड धारक) नागरिकांसाठी 
शिबिरात आरोग्य तपासणी सुविधा देण्यात येणार आहे.शिबिरात 
तज्ञ डॉक्टर्स रुग्णांची तपासणी करतील व पुढील उपचार 
एसएमबीटी हॉस्पिटल घोटी या ठिकाणी केले जातील. महात्मा 
फुले जन आरोग्य योजनेत अंतर्भूत उपचार पूर्णपणे मोफत केले 
जातील. योजनेत न बसणाऱ्या आजारांवरील उपचार अतिशय 
माफक दरात एसएमबीटी हॉस्पिटल येथे करून देण्यात येतील.
     शिबिरात खुबा बदली व गुडघा बदली शस्त्रक्रिया, 
दुर्बिणीतून करण्यात येणाऱ्या शस्त्रक्रिया,मुतखडा, प्रोस्टेट 
शस्त्रक्रिया मोफत करण्यात येणार आहे,रुग्णांना तपासणी 
करून उपचाराविषयीचे नियोजन करण्याचे धोरण 
असेल,सरसकट सर्व रुग्णांना गोळया औषधे वाटण्यात येणार 
नाहीत,शिबिरात तपासणी केल्यानंतर उपचारायोग्य सर्व 
रुग्णांची व्यवस्था करण्यासाठी समर्पण फाउंडेशन मार्फत 
नियमित पाठपुरावा केला जाईल तर शिबिरात हृदयरोग तज्ञ, 
मेडिसिन तज्ञ,अस्थिरोग तज्ञ, स्त्रीरोग तज्ञ, बालरोग तज्ञ जनरल 
सर्जरी,त्वचारोग तज्ञ,कान नाक घसा तज्ञ नेत्ररोग तज्ञ या 
डॉक्टरांचा समावेश असेल तर शिबिरात मोफत आयुर्वेदिक 

व होमिओपॅथिक सल्ला केंद्र सुविधा उपलब्ध असणार आहे. 
या शिबिराचा लाभ घेण्यासाठी सामान्य नागरिकांनी आपल्या 
फॅमिली डॉक्टर कडे तर बांधकाम मजुरांनी आपल्या गावातील 
ठेकेदाराकडे शिबिराविषयी चौकशी करावी, शिबिरासाठी 
नाव नोंदणी आपल्या गावातील फॅमिली डॉक्टर कडे 
करण्याची सुविधा उपलब्ध असून शिबिरात येताना रुग्णांनी 
आपल्या आजाराच्या संबंधीत असलेली जुनी सर्व कागदपत्रे 
घेऊन यावीत त्यासाठी अधिक माहिती व नाव नोंदणी 
करता डॉ. करणसिंह घुले  9822773002,अमोल पिंगळे 
9226089158,निवृत्ती जाधव पाचेगाव 9890655239 
या भ्रमणध्वनीवर संपर्क साधावा, या सुविधेचा सर्व गरजू 
रुग्णांना लाभ मिळावा यासाठी सर्व स्वयंसेवकांनी प्रयत्न 
करावे असे आवाहन करण्यात आले आहे. मोफत महा आरोग्य 
शिबिरासाठी ग्रामीण रुग्णालय नेवासा, सार्वजनिक आरोग्य 
विभाग पंचायत समिती नेवासा, प्रेस क्लब नेवासा, लॅबोरेटरी 
असोसिएशन नेवासा, समर्पण फाउंडेशन व मजदूर संघ हे 
देखील यासाठी सक्रिय सहभाग घेऊन शिबीर यशस्वीपणे पार 
पाडण्यासाठी योगदान देणार असून या शिबिराची गरजू रुग्णांनी 
मोठ्या प्रमाणात लाभ घ्यावा असे आवाहन डॉ.करणसिंह घुले 
यांनी तालुका मेडिकल असोसिएशन च्या वतीने केले आहे.

या महाआरोग्य शिबिरात मणक्यांच्या शस्त्रक्रिया,खुबा बदली व गुडघा 
बदली शस्त्रक्रिया, दुर्बिणीतून करण्यात 
येणाऱ्या शस्त्रक्रिया,मुतखडा, प्रोस्टेट 
शस्त्रक्रिया,पित्ताशयाच्या शस्त्रक्रिया 
इ. मोफत करण्यात येणार आहे.
बऱ्याच अशा शस्त्रक्रिया आहेत ज्या 
कुठल्याही योजनेत बसत नाहीत. त्या 
मोफत अथवा अत्यल्प दरात करवुन 
घेण्याचा आपला प्रयत्न असेल. एकुणच 
तालुक्यातील आरोग्य सेवेचा अनुशेष 

भरून कढण्याचा तालुका डॉक्टर्स असोसिएशन चा प्रामाणिक प्रयत्न 
राहील!!- डॉ करणसिंह घुले अध्यक्ष

शहरटाकळी : शेवगाव तालुक्यातील शहरटाकळी या 
गजबजलेल्या गावापासून अवघ्या दोन किलोमीटर असणारे 
श्री क्षेत्र भाविनिमगाव येथे सालाबाद प्रमाणे चैत्र पौर्णिमेला 
हनुमान जयंती च्या दिवशी जगदंबा मातेचा भव्य यात्रा उत्सवास 
सुरूवात होणार  असल्याची माहिती जगदंबा माता मंदिर ट्रस्ट 
च्या वतीने देण्यात आली आहे. 
श्रीक्षेत्र भाविनिमगाव याठिकाणी जगदंबा माता देवीचे भव्य असे 
मंदिर असून मंदिरामध्ये "जगदंबा माता" देवीची  भव्य अशी 
मूर्ती आहे कुणी या देवीला 'माहूरची देवी' कुणी' रेणुका' तर 
कोणी "जगदंबामाता" म्हणून संबोधतात. येथील यात्रा उत्सव 
संपूर्ण महाराष्ट्रात प्रसिद्ध आहे , सुमारे सातशे वर्षांपूर्वीच्या 
पुरातन काळातील असलेले या मंदिराची उभारणी हेमाडपंती 
पद्धतीची असून मंदिर स्थापत्यशास्त्राचा एक आदर्श नमुना 
व वास्तुकलेचा एक अनमोल असा अलंकार आहे मंदिरावर 
भव्यदिव्य असा कळत असून कळसावर देवदेवतांच्या मुर्त्या 
व 'श्री शंकराचा नाग 'संपूर्ण कळसाला वेढा देऊन येणाऱ्या 
भाविकांचे लक्ष वेधून घेत आहे या ठिकाणी यात्रा उत्सव 

निमित्ताने मंगळवार दि २३ व शुक्रवार दि.२४ रोजी विविध 
धार्मिक , सांस्कृतिक कार्यक्रमाचे आयोजन करण्यात आले 
असल्याची माहिती जगदंबा माता मंदिर ट्रस्ट च्या वतीने देण्यात 
आली आहे. 

श्रीक्षेत्र भावी निमगाव येथे आज 'यात्रोत्सव 

नेवासा : तालुक्यातील श्री क्षेत्र बहिरवाडी येथील श्री 
कालभैरवनाथांच्या यात्रेनिमित्त गुरुवर्य श्री भास्करगिरीजी 
महाराज यांच्या प्रेरणेने आयोजित त्रिदिनात्मक सोहळयाची 
सांगता देवगडचे उत्तराधिकारी स्वामी प्रकाशानंदगिरीजी 
महाराज यांच्या हस्ते काल्याची  दहीहंडी फोडून सांगता 
करण्यात आली.प्रत्येक प्राणिमात्रांमध्ये भगवंताचा वास 
असल्याने गोमतेला ही जपा तिला कत्तलखाण्यात पाठवून 
पापाचे भागीदार होऊ नका, असे आवाहन स्वामी 
प्रकाशानंदगिरीजी महाराज यांनी यावेळी बोलताना केले.
   यावेळी झालेल्या काल्याच्या कीर्तनात बोलतांना भागवताचार्य 
हभप स्वामी प्रकाशानंदगिरीजी महाराज म्हणाले की श्री 
कालभैरवनाथांच्या पदस्पर्शाने पावन झालेली ही भूमी आहे.श्री 
कालभैरवनाथांचा महिना अगाध असा आहे,त्यांच्या दर्शनाने 
मनाची प्रसन्नता तर वाढतेच तर एक नवीन ऊर्जा ही प्राप्त 
होते त्यांची उपासना करा संकटात नक्कीच ते धावून येतील 
असा संदेश देऊन त्यांनी संत हे वैकुंठातून मृत्यू लोकात 
भक्तांचे दुःख दूर करण्यासाठी अवतार घेत असतात,त्यांच्याच 
अवतार कार्यामुळे आज देशाची संस्कृती व आपल्यातील 
संस्कार टिकून असल्याचे त्यांनी सांगितले. गोमातेचे रक्षण 
करा तिला सेवेद्वारे जपा,कुटुंबाची उन्नती करायची असेल तर 
कोणाचे बांध ही कोरू नका, प्राणिमात्रांमध्ये भगवंताचा वास 
असल्याने गाईंना कत्तलखाण्यात पाठवून पापाचे भागीदार होऊ 
नका असे आवाहन त्यांनी यावेळी झालेल्या काल्याच्या किर्तन 
प्रसंगी बोलतांना केले.यावेळी त्रिदिनात्मक सोहळयात योगदान 
देणाऱ्या भाविकांचा स्वामींच्या हस्ते श्रीफळ प्रसाद देऊन गौरव 
करण्यात आला.यावेळी स्वामी प्रकाशानंदगिरीजी महाराज 
यांचे संतपूजन देवस्थान अध्यक्ष अशोक कोलते व विश्वस्त 

मंडळाच्या वतीने करण्यात आले. याप्रसंगी  देवगडचे संतसेवक 
बाळकृष्ण महाराज कानडे, तात्या महाराज शिंदे,त्रिदिनात्मक 
सोहळा व्यासपीठ प्रमुख हभप रामनाथ महाराज पवार, 
ज्ञानेश्वर माऊली शिंदे,पंढरीनाथ महाराज मिस्तरी,लक्ष्मण 
महाराज नांगरे,मच्छीद्र भारती महाराज,सुमनताई कोलते,गणेश 
महाराज तनपुरे, दिनकर महाराज हारदे,शशिकांत महाराज 
कोरेकर,रोहित महाराज पटारे,शंकर महाराज तनपूरे,उमेश 
महाराज जाधव,रामभाऊ महाराज आढाव, सोमनाथ महाराज 
पानकडे यांच्यासह गावातील विविध संस्थानचे पदाधिकारी 
सेवेकरी पंचक्रोशीतील भाविक मोठ्या संख्येने उपस्थित 
होते.देवस्थान प्रसिद्धी प्रमुख पत्रकार सुधीर चव्हाण यांनी 
कार्यक्रमाचे सूत्रसंचालन करून उपस्थित भाविकांचे आभार 
मानले. श्री कालभैरवनाथांच्या यात्रेच्या निमित्ताने  सकाळी ८ 
वाजता येथील युवकांनी नाशिक वरून आणलेल्या कावडीच्या 
पाण्याने श्री कालभैरवनाथांना नेवासा येथील मध्यमेश्वर 
मंदिराचे महंत बालयोगी श्री ऋषिनाथजी महाराज व पुनतगाव 
येथील योगी दीपकनाथजी महाराज यांच्या हस्ते अभिषेक 
घालण्यात आला.

गोमतेला कत्तलखाण्यात पाठवून पापाचे 
भागीदार होऊ नका : स्वामी प्रकाशानंदगिरीजी 

श्री कालभैरवनाथांच्या यात्रेनिमित्त आयोजित 
त्रिदिनात्मक सोहळ्याची बहिरवाडीत सांगता



शेतशिवार
मंगळवार, २३ एप्रिल २०२४ ६

छत्रपती संभाजीनगर : अभिव्यक्तिस्वातंत्र्य या 
विषयाचा विस्तार आणि मुद्देसूद मांडंणी बघता या 
पुस्तकाचा समावेश विद्यापीठ अभ्यासक्रमात क्रमिक 
ग्रंथ म्हणून व्हावा अशा गुणवत्तेचे काम लेखकाने 
केले आहे, असे मत न्या. नरेंद्र चपळगावकर यांनी 
शनिवारी (दि. 20) व्यक्त केले.  
मुंबई उच्च न्यायालयाच्या छत्रपती संभाजीनगर 
खंडपीठातील विधिज्ञ ॲड. चैतन्य धारूरकर यांनी 
लिहिलेल्या 'अभिव्यक्तिस्वातंत्र्य: प्रसारमाध्यमे 
आणि कायदा' या पुस्तकाचे प्रकाशन गोव्याचे 
लोकायुक्त न्या. अंबादास जोशी यांच्या हस्ते 
झाले. अध्यक्षस्थानी न्या. नरेंद्र चपळगावकर 
उपस्थित होते. प्रकाशनप्रसंगी मनोगत व्यक्त 

करताना न्या. अंबादास जोशी म्हणाले, लेखन 
हे अभिव्यक्तीचे सर्वात परिपूर्ण माध्यम आहे. 
लेखनाने माणूस तर्कनिष्ठ होतो. माणसाने लिहिते 
राहिल्यास इतरांसाठी ज्ञानाची दारे खुली होतात. 
वाचन हे वकिली पेशाचे अविभाज्य अंग आहे. 
वाचता वाचता लिहिते होणे अगत्याचे आहे. 
लेखक धारूरकरांनी ते साध्य केले. त्यांनी केलेली 
विषयाची मांडणी ही सहज, सोपी व ओघवती आहे. 
अभिव्यक्तिस्वातंत्र्याच्या सर्व पैलूंना लेखकाने स्पर्श 
केला आहे. 
अध्यक्षीय समारोपात न्या. चपळगावकर यांनी 
हैदराबाद मुक्तिलढ्यातील अभिव्यक्तिस्वातंत्र्यासाठी 
उद्भवलेल्या संघर्षाच्या प्रसंगांची उदाहरणे दिली. 
ते म्हणाले, "आपल्या लेखणीद्वारे हैदराबाद 
संस्थानाच्या भारतातील विलिनीकरणाचे समर्थन 

केल्याच्या रागातून रझाकारांनी इमरोज या दैनिकाचे 
संपादक शोएबउल्ला खान यांचे हात कलम करून 
त्यांची हत्या केली. पुढे निजामाच्या जोखडातून 
हैदराबाद संस्थान स्वतंत्र झाले. सर्वत्र भारतीय 
सैन्याचा अंमल होता. त्यावेळी लमाणी तांड्यांचा 
वापर हा हिंसक कारवाईसाठी लपून बसलेल्या 
समाजकंटकांकडून केला जात आहे, या सबबीखाली 
शेकोटी आणि पारंपरिक नृत्य करण्यापासून तेथील 
आदिवासी समूहांना मज्जाव करण्यात आला. स्वामी 
रामानंद तीर्थ यांच्या हस्तक्षेपामुळे आदिवासींचा 
उत्सव पूर्ववत सुरू झाला, असेही त्यांनी सांगितले. 
लेखक ॲड. चैतन्य धारूरकर यांनी प्रास्ताविक 
केले. ॲड. विनया धारूरकर यांनी आभार मानले. 
सूत्रसंचालन ॲड. मयूर सुभेदार यांनी केले.

अभिव्यक्तिस्वातंत्र्य हा ग्रंथ विद्यापीठाच्या अभ्यासक्रमाच्या तोडीचा
न्या. नरेन्द्र चपळगावकर : ॲड. चैतन्य धारूरकर यांच्या पुस्तकाचे न्या. अंबादास जोशी यांच्या हस्ते प्रकाशन  

सुधाकर जेठे
छत्रपती संभाजीनगर : मानव एकता दिवसाचे औचित्य 

साधून २४ एप्रिल बुधवार रोजी 
छत्रपती संभाजीनगर विभागातील 
सिंधी कॉलनी सत्संग भवन या 
ठिकाणी सदगुरु माता सुदीक्षा 
जी महाराज यांच्या असीम 
कृपेने प्रतिवर्षाप्रमाणे याही 
वर्षी  संत निरंकारी मिशनची 
समाजकल्याण शाखा संत 

निरंकारी चॅरिटेबल फाउंडेशनच्या विद्यमाने सकाळी ८ ते 
४ या वेळेत भव्य रक्तदान शिबिराचे आयोजन करण्यात 
आले आहे यामध्ये मानवतेच्या भल्यासाठी रक्तदात्यांकडून 
रक्तदान करुन नि:स्वार्थ सेवेचे उदाहरण प्रस्तुत केले 
जाईल. या शिबिरामध्ये रक्त संकलन करण्यासाठी शासकीय 
वैद्यकीय महाविद्यालयातील प्रशिक्षित डॉक्टर्सची टीम 
सहभागी होणार आहे. युगप्रर्वतक बाबा गुरबचनसिंहजी 
यांनी आपले संपूर्ण जीवन मानवतेच्या कल्याणार्थ समर्पित 
केले; त्यांनी ब्रह्मज्ञानाद्वारे मानवाला मानवाशी जोडून प्रेम 
व गोडीगुलाबीने नांदण्याची निर्मळ धारा प्रवाहित केले व 
प्रत्येकाच्या हृदयामध्ये आपले स्थान निर्माण केले. प्रत्येक 
भक्ताच्या जीवनाला वास्तविक रूपात एक व्यावहारिक 
दिशा प्रदान केली ज्यासाठी मानवता त्यांची सदैव ऋणी 
राहील. त्यांची दिव्य शिकवण वर्तमान काळात सद्गुरु माता 
सुदीक्षाजी महाराज सत्य ज्ञानाच्या रूपात सर्वत्र प्रवाहित 
करत आहेत ज्याच्या प्रकाशाने प्रत्येक मानव आपले 
जीवन सकारात्मक रूपात कल्याणकारी बनवत आहे. 
उल्लेखनीय आहे, की युगद्रष्टा बाबा हरदेवसिंहजी यांनी 
सन् 1986 मध्ये सुरु केलेल्या रक्तदानाच्या परोपकारी 
मोहिमेने आता महाअभियानाचे रूप धारण केले असून त्याचा 
चरमोत्कर्ष झाल्याचे पहायला मिळत आहे. या शिबिरांमध्ये 
आतापर्यंत 13,31,906 युनिट रक्त मानवमात्राच्या 
भल्यासाठी दिले गेले असून या सेवा निरंतर जारी आहेत.

संत निरंकारी चॅरिटेबल 
फाऊंडेशनतर्फे महारक्तदान 

शिबिराचे आयोजन

छत्रपती संभाजीनगर : ज्येष्ठ अभिनेते मकरंद अनासपुरे 
यांनी दिग्दर्शित केलेला 
"राजकारण गेलं मिशीत" 
हा विनोदी चित्रपट नुकताच 
सगळीकडे प्रदर्शित झालेला 
आहे. सुप्रसिद्ध साहित्यिक रा. रं. 
बोराडे यांच्या कथेवर आधारित 
या चित्रपटातील  बहुतांश 
कलाकार मराठवाड्यातील असून 

छत्रपती संभाजीनगर येथील ज्येष्ठ कवी आणि गीतकार 
उद्धव भयवाळ यांच्या 'लावण्य बहार' या अल्बम मधील 
एक लावणी या चित्रपटात घेण्यात आलेली आहे.  या 
लावणीच्या निमित्ताने उद्धव भयवाळ यांनी चित्रपट क्षेत्रात 
पदार्पण केले असून समाजातील सर्व स्तरांमधून भयवाळ 
यांच्यावर अभिनंदनाचा वर्षाव होत आहे. 
२० एप्रिल रोजी छत्रपती संभाजीनगर येथील प्रोझोन मॉल 
मधील आयनॉक्स चित्रपटगृहात या चित्रपटाचा प्रिमियर 
शो झाला. यावेळी दिग्दर्शक मकरंद अनासपुरे, संगीतकार 
अतुल दिवे, गीतकार उद्धव भयवाळ तसेच चित्रपटातील 
इतर कलाकार उपस्थित होते. या चित्रपटासह लावणीला 
प्रेक्षकांचा भरभरून प्रतिसाद मिळत आहे.

"राजकारण गेलं मिशीत" 
या चित्रपटात उद्धव 

भयवाळ यांची लावणी

धुळे : निसर्ग मित्र समिति, धुळे' कडून  प्रा.
श्री मोहन मोरे सरांच्या सामाजिक, सांस्कृतिक 
आणि शैक्षणिक कामाचा वाढता आवाका पाहून 
नुकताच त्यांना ' निसर्ग मित्र समिति, धुळे तर्फे  
पुरस्कार देऊन सन्मानित करण्यात आले आहे. 
तसेच संथागार प्रतिष्ठानच्या वतीने संथागार 
नॅशनल अवॉर्ड २०२४ ने  सन्मानित करण्यात 
आले. भारतीय बौद्ध महासभेच्या वतीने देखील 
मोरे सरांचा  मान्यवरांच्या हस्ते एका समारंभात 
विशेष सत्कार करण्यात आला. या अगोदर 
त्यांना महाराष्ट्र शासनाचा डॉ.बाबासाहेब 
आंबेडकर समाज भूषण पुरस्कार देखील 
मुख्यमंत्री व उप मुख्यमंत्री यांच्या उपस्थितीत 
मा.समाज कल्याण मंत्र्याच्या हस्ते प्रदान 
करण्यात आला आहे.  कोणत्याही मोबदल्याची 
अपेक्षा न करता पदरमोड करीत प्रामाणिकपणे 

सरांचे काम अविरतपणे  ४०-४५ वर्षांपासून 
सुरू आहे. आज पर्यंत त्यांनी बौद्ध धर्मीय १५ 
वधू वर पालक मेळावे घेतले आहेत, व ०३  
सामुदायिक विवाह देखील मोफत लावून दिलेले 
आहेत.०५ मे २०२४ रोजी १६ वा राज्यस्तरीय 
बौद्ध धम्मीय वधु वर पालक परिचय मेळावा 

धुळे येथे काकासाहेब बर्वे कन्या छात्रालयात  
सकाळी १०  वाजता संपन्न होत आहे. त्यांनी 
आंतरजातीय विवाह देखील लावलेले आहेत. 
आज मोरे सर सेवानिवृत्ती नंतर देखील 
यशवंतराव चव्हाण महाराष्ट्र मुक्त विद्यापीठ 
नाशिक अंतर्गत झेड. बी पाटील महाविद्यालयात 

पत्रकारिता पत्रिका अभ्यासक्रम शिकवीत 
आहेत. आजपर्यंत सरांच्या हातून अनेक पत्रकार 
तयार झालेले आहेत , व आज ते समाजात 
सामाजिक कार्य करीत आहेत. समाजातील सर्व 
घटकांकडून, संस्थांकडून प्राध्यापक मोहन मोरे 
सरांचे अभिनंदन होत आहे.

प्रा. मोहन मोरे सर यांना निसर्ग मित्र समितीतर्फे पुरस्कार 

बाजार सावंगी : येथील जिल्हा परिषद 
हायस्कूल मधील वर्ष 2001 च्या दहावीच्या 
माजी विद्यार्थ्यांचा स्नेह मिलन सोहळा रविवार  
जय भवानी लॉन्स मध्ये उत्साहात  पार पडला 
सकाळी दहा ते सायंकाळी पाच वाजेपर्यंत 
भरगच्च कार्यक्रम संपन्न झाले.
अ ब क या तीन तुकड्यातील 205 
विद्यार्थ्यांपैकी शंभर विद्यार्थी व 52 विद्यार्थिनी 
व पंधरा वर्ग शिक्षकांची उपस्थिती सह 410 
व्यक्तींचे सहकुटुंब सहपरिवार सोहळा संपन्न 
झाला.
यावेळी 23 वर्षानंतर वर्गमित्र कौटुंबिक रित्या 
एकत्र आल्याने गप्पांची मैफल विचारांची 
देवाण-घेवाण शालेय जुन्या आठवणींना 
उजाळा देत सुखदुःखाच्या आठवणींनी काहींना 
गहिवरून आले. यावेळी दादाराव काळे 
साहेबराव निकम ,श्रीधर पाटील, यादवराव 
मुळे माणिक राऊत, बी एस सय्यद ,एस एन 
वाघ उत्तमराव वाहाटुळे सुवर्णरेखा कुरुंदकर, 

सादिया खान, संगीता मते, मंगला नरवडे, 
कचरू आघाडे मधुकर चंदनसे तत्कालीन 
शिक्षकांची उपस्थिती होती. दीप प्रज्वलन व 
सरस्वती पूजनाने सुरुवात झाली त्यावर्षी दहावी 
पास मधून अनेक विद्यार्थी आज मोठ्या पदावर 
गेलेले आहेत व काम करत आहेत. आहे ही 
अभिमानाची बाब आहे.  तर काही विद्यार्थी 
कंपनीत व्यवस्थापक सेक्रेटरी प्राध्यापक 
विकास महामंडळात नोकरीस आहेत मार्केटिंग 
तसेच महिला व पुरुष शिक्षक काही आशा 

कार्यकर्ती व्यावसायिक शेतकरी व्यापारी कापड 
दुकानदार उपहारगृह मालक टेलरिंग पत्रकार 
बँक व्यवस्थापक इत्यादी व्यवसायात कार्यमग्न 
राहून कुटुंबाचा संसार यशस्वी सांभाळत आहे 
त्यामुळे शिक्षकाप्रती खूपच सहानुभूती दिसून 
आली. महिलांनी शिक्षकांना देवीच्या मूर्ती 
स्वामी विवेकानंदांचे पुस्तक सप्रेम भेट देऊन 
सहानुभूती व्यक्त केली. सर्व शिक्षकांचा शाल 
श्रीफळ पुष्पगुच्छ देऊन यथोचित सत्कार केला. 
यावेळी दिवंगत विद्यार्थी व तत्कालीन दिवंगत 

शिक्षक यांना देखील श्रद्धांजली वाहिली.
कार्यक्रमासाठी पुढाकार व्यवस्थापन सचिन 
नलावडे,जानकीराम नलावडे, बाळू नलावडे 
सचिन गवळी, गणेश काटकर, जावेद पठाण, 
शेख अकील, विजय नलावडे सुरेश नलावडे 
राजू नलावडे, पोपट नलावडे आदींनी सर्वांनी 
परिश्रम घेतले सूत्रसंचालन नलावडे , बाळु 
अप्पा सराटे यांनी करून सर्वांनीच  आभार 
मानले. दिवसभराचा कार्यक्रम असल्याने 
सर्वांसाठी स्नेहभोजन झाले.

जिल्हा परिषद हायस्कूलमधील माजी विद्यार्थ्यांचे स्नेहमिलन

बि.डी.रामपूरकर 
जिंतूर : येथील औंढा टी पॉइंट वरील चौकीतील 
महामार्ग पोलिसांनी केला वारकऱ्यांचा सत्कार व 
दिली वाहन सुरक्षा बाबतची माहिती
प्रति वर्षाप्रमाणे याही वर्षी वारकरी हे माहूरच्या 
रेणुका देवी दर्शनासाठी 70 भाविक भक्तांना 
घेऊन जेऊर येथून जेऊर ते माहूरगड येथे 
मोटरसायकल दिंडी सोहळ्यांचे आयोजन 
करत असतात ही मोटरसायकल दिंडी जिंतूर 
वरून जात असताना महामार्ग पोलिसांनी त्यांना 
थांबवून महामार्ग पोलीस चौकीचे बाजूला 
सुरक्षित ठिकाणी श्री क्षेत्र जेऊर हैबती तालुका 
नेवासा ते श्रीक्षेत्र माहूरगड मोटरसायकल 
दिंडी सोहळ्यांचे अध्यक्ष शंकरराव जाधव व 
इतर सहकारी अशी अंदाजे 70 वारकरी देवी 

भक्तांना थांबून जिल्ह्यात झालेल्या अपघातात व 
होणारे मृत्यू गंभीर जखमी इत्यादी माहिती देऊन 
त्याचबरोबर सुरक्षाविषयक माहिती दिली .
या सर्व भाविक भक्तांना महामार्ग पोलिसांनी 
पुष्पगुच्छ व  पुष्पहार देऊन स्वागत केले व 

त्याचबरोबर मोटरसायकल  चालवणे विषयी 
नियमावली सांगितली त्यामध्ये मोटरसायकल 
चालवताना हेल्मेट चा वापर करावा, मोबाईल 
फोनचा वापर टाळावा, दारू पिऊन वाहन 
चालू नये, सुरक्षित अंतर ठेवा, समोरील रोड 

क्लिअर असल्याचे पाहूनच वाहन ओव्हरटेक 
करा, वळणावर वाहन वर टेक करू नये, वेग 
मर्यादा चे पालन करावे ,विरुद्ध दिशेने वाहन 
चालवू नये, अपघात समयी मदत करावी, 
मृत्युंजय दूत संकल्पनेबाबत माहिती दिली व 
तसेच वाहनावरील दंडांची थकबाकी पेड करून 
घ्यावी अशा सूचनाही दिल्या व दिंडी मार्गस्थ 
केली याबाबत पोलीस अप्पर महासंचालक 
(वा) मुंबई सुखविंदर सिंग, पोलीस उपाधीक्षक 
डिसले यांचे आदेशान्वये  महामार्ग पोलीस 
संभाजीनगर परीक्षेत सुरू असलेल्या विशेष 
मोहिमेचा भाग म्हणून पोलीस निरीक्षक पठाण 
यांचे मार्गदर्शनाखाली दिनांक 22 रोजी सकाळी 
नऊ वाजता गणेश कदम पीएसआय,ए एस आय 
मेतके, पोलीस हेड कॉन्स्टेबल नेतात, पोलीस 
कॉन्स्टेबल कोकाटे आदी सहकार्यासह जिंतूर 
औंढा महामार्ग वर हा कार्यक्रम घेण्यात आला.

पोलिसांनी केला वारकऱ्यांचा सत्कार व सुरक्षाविषयक दिली माहिती

धुळे : शिक्षणाचा खरा पाया बालवयातच मजबूत केला गेला पाहिजे. 
यामुळे पुढच्या शिक्षणाची प्रक्रिया सहज आणि सोपी होते. शाळेत 
पहिल्यांदाच येणार्‍या मुलांमध्ये शिकण्याची आवड निर्माण व्हावी. 
या विचाराने महाराष्ट्रात ‘पहिले पाऊल- शाळापूर्व तयारी अभियान’ 
राज्यसरकारने हाती घेतले आहे. या स्तरावर शाळा पूर्वतयारी अभियान 
राज्यस्तरीय मेळावा  धुळे तालुक्यातील बाळापूर उपनगर जिल्हा 
परिषद शाळा या ठिकाणी आयोजित करण्यात आला आहे.
मुलांच्या शारीरिक, बौद्धिक,सामाजिक आणि भावनात्मक,भाषा विकास 
व गणनपूर्व तयारी साठी आवश्यक कृतींचा सराव घेण्यात आला.
 एक ते सात स्टॉल या ठिकाणी शिक्षकांच्या वतीने लावण्यात 
आले होते. सदर हा उपक्रम  डायटच्या प्राचार्य डॉ. मंजुषा 

क्षीसागर,शिक्षणाधिकारी सुरेखा देवरे, शिक्षण विस्ताराधिकारी व्हि. 
बी.घुगे, केंद्रप्रमुख जितेंद्र झाल्टे, यांच्या मार्गदर्शनाखाली घेण्यात 
आला आहे. या कार्यक्रमासाठी शाळेतील मुख्याध्यापक रवींद्र बोरसे, 
उपशिक्षिका जनाबाई मराठे, अलका पाठक, शिक्षक सचिन सोनवणे, 
तुषार महाले यांनी विशेष परिश्रम घेतले.तसेच या शिक्षकांनी पालक 
वर्गांना याप्रसंगी विशेष मार्गदर्शनही केलं..
 या कार्यक्रमाल शालेय व्यवस्थापन समितीचे अध्यक्ष पंकज सोनवणे, 
पत्रकार दीपक वाघ यांचे विशेष सहकार्य लाभले. तसेच गावातील  
अंगणवाडी सेविका मनीषा पाटील, विद्या बडगुजर,मदतनीस हर्षदा 
पाटील, सविता पाटील संगीता बैरागी,आशा वाघ, तसेच जिल्हा 
परिषदेचे मदतनीस कमलबाई पाटील, सरला मराठे गावातील नागरिक 
मोठ्या संख्येने उपस्थित होते.या नावीन्य उपक्रमाचा गावकऱ्यांनी 
कौतुकही केला.

उरण : रक्तदान शिबिरांची श्रृंखला कायम 
ठेवत संत निरंकारी मिशनची सामाजिक शाखा 
संत निरंकारी चैरिटेबल फाउंडेशनच्या वतीने 
रविवार दि. २१ एप्रिल २०२४ रोजी नवीन 
शेवा, उरण येथे आयोजित भव्य रक्तदान 
शिबिरात सुमारे १०० निरंकारी भक्तांनी 
मानवीयतेच्या भावनेतून मोठ्या उत्स्फूर्तपणे 
रक्तदान केले. संत निरंकारी रक्तपेढी, विले 
पार्ले मार्फत रक्त संकलन करण्यात आले. 
निरंकारी सद्गुरु माता सुदीक्षाजी महाराज 

यांच्या दिव्य शिकवणूकीमुळे निरंकारी 
भक्तगणांमध्ये मानव सेवेची भावना दृढमूल 
झालेली असून ते रक्तदाना व्यतिरिक्त इतर 
अनेक सामाजिक सेवांमध्ये निरंतर आपले 
योगदान देत आहेत. या शिबिरात देखील सुमारे 
१५० भक्तांनी रक्तदानासाठी आपली नावे 
नोंदवली होती यावरुन सद्गुरु माताजींच्या 
शिकवणूकीचा प्रभाव दिसून येतो.
संत निरंकारी मंडळाचे क्षेत्रीय संचालक  
अशोक केरेकरजी यांच्या शुभहस्ते या शिबिराचे 
उद्घाटन करण्यात आले. या प्रसंगी मंडळाचे 
स्थानिक सेक्टर संयोजक दत्ताराम पाटीलजी 

तसेच सेक्टर मधील सर्व ब्राँच चे मुखी, 
सेवादल, संचालक व अधिकारी उपस्थित होते. 
नवी मुंबई उरण विभागातून  मनोहर गजानन 
भोईर (शिवसेना, जिल्हा प्रमुख - रायगड) 
तसेच सोनल निलेश घरत (सरपंच, नवीन 
शेवा) आदि मान्यवर व्यक्तींनी या शिबिराला 
सदिच्छा भेट दिली.
संत निरंकारी मंडळाचे उरण सिटी ब्राँचचे मुखी 
समीर सहदेव पाटील यांनी स्थानिक सेवादल 
युनिट व संत निरंकारी चॅरिटेबल फाउंडेशनचे 
स्वयंसेवक यांच्या सहकार्याने या शिबिराचे 
यशस्वी आयोजन केले गेले.

आयएमए चंद्रपूरला एक नंबरवर आणण्यासाठी प्रयत्न करा
मुनगंटीवार यांनी पदग्रहण समारंभात केले आवाहन

आधुनिक केसरी न्यूज  

चंद्रपूर : आयएमए ही जिल्‍ह्यातली डॉक्टरांची 
प्रतीथयश संघटना आहे. मागील काही वर्षांपासून 
चंद्रपूर जिल्ह्यातील आयएमएच्या पदाधिऱ्यांनी 
अतिशय उत्कृष्ट काम केले आहे. त्यामुळे आता 
सर्वोत्तम काम करून देशात आपला जिल्हा नंबर 
एक करण्यासाठी आपण प्रयत्न करावेत, असे 
आवाहन महाराष्ट्र राज्याचे वने, सांस्कृतिक कार्य, 
मत्स्य व्यवसाय मंत्री तथा पालकमंत्री ना. सुधीर 
मुनगंटीवार यांनी केले.
चंद्रपूर आयएमएच्या पदग्रहण समारंभात प्रमुख 
अतिथी म्हणून ते बोलत होते. कार्यक्रमात प्रमुख 
अतिथी म्हणून राजुरा येथील आमदार सुभाष धोटे, 
आयएमएचे राष्ट्रीय उपाध्यक्ष डॉ. शिवकुमार ऊत्तुरे, 
महाराष्‍ट्र मेडिकल कौन्सीलचे अॅडमिनीस्‍ट्रेटर 
डॉ. विंकी रूघवानी, जिल्हा शल्य चिकीत्सक डॉ. 
महादेव चिंचोळे, भाजपाचे जिल्हा महामंत्री डॉ. 
मंगेश गुलवाडे व अन्‍य डॉक्टर्स उपस्थित होते. 
यावेळी अध्यक्षा डॉ. कीर्ती साने, सचिव डॉ. कल्पना 
गुलवाडे, कोषाध्यक्ष डॉ. अपर्णा देवईकर यांनी 
आपला पदभार नवनियुक्‍त पदाधिकाऱ्यांना सुपुर्द 

केला. यामध्ये नवनियुक्त अध्‍यक्ष डॉ. संजय घाटे, 
सचिव डॉ. प्रवीण पंत, कोषाध्‍यक्ष डॉ. अप्रतिम 
दीक्षित यांचा समावेश आहे. याप्रसंगी डॉ. कीर्ती 
साने, डॉ. कल्पना गुलवाडे, डॉ. अपर्णा देवईकर 
तथा डॉ. संजय घाटे यांचे समयोचित भाषण झाले.
याप्रसंगी बोलताना ना. मुनगंटीवार म्‍हणाले, माझ्या 
मंत्री पदाच्या कार्यकाळात चंद्रपूरला शासकीय 

वैद्यकिय महाविद्यालय, कॅन्सर हॉस्पिटल, शंभर 
खाटांचे कामगारांचे रूग्णालय मंजूर झाले आहे. 
आयएमएला एक स्थायी स्वरूपाचा हॉल असावा 
यासाठी मी शासकीय वैद्यकिय महाविद्यालयात जागा 
पाहण्‍यासाठी आपल्याला आधीच सुचविले होते. 
त्‍यासंदर्भात पाठपुरावा करून लवकरात लवकर 
हा हॉल बांधण्यासाठी आपण प्रयत्न करू. याप्रसंगी 

जुन्‍या चमुने उत्‍तम काम केले असे कौतुकास्‍पद 
उद्गार ना. मुनगंटीवार यांनी याप्रसंगी काढले. 
त्‍याचबरोबर नवीन चमूची जबाबदारी वाढली आहे. 
त्‍यामुळे यापुढे त्‍यांना दुप्‍पट उत्‍साहाने काम करावे 
लागेल.
याप्रसंगी बोलताना ना. मुनगंटीवार पुढे म्‍हणाले, 
मी परदेशात गेलो असताना तेथील वैद्यकिय सेवा 

उत्‍तम असेल असा माझा समज होता. परंतु 
परदेशापेक्षा भारतातील वैद्यकिय सेवा जास्‍त 
चांगल्‍या आहेत आणि त्‍या तुमच्‍यामुळेच शक्‍य 
आहे. अठराव्‍या शतकात विज्ञान, तंत्रज्ञान कमी 
होते. परंतु परस्‍परांमध्‍ये प्रेम होते. आता विज्ञान, 
तंत्रज्ञान अद्ययावत झाले आहे. परंतु एकमेकांमधील 
स्‍नेह कमी झाला आहे.

नवीन शेवा उरण येथे निरंकारी भक्तांचे रक्तदान

बाळापूर जिल्हा परिषद प्राथमिक शाळा येथे 
शाळापूर्व तयारी मेळावा उत्साहात साजरा

नाशिक : अखिल भारतीय 
भ्रष्टाचार निर्मूलन संघ्रर्ष समितीच्या 
नाशिक जिल्हा मुख्य संघटक पदी 
स्वाती ताई वाघ त्रिभुवन यांची 
निवड राष्ट्रीय अध्यक्ष प्रदीपबाबा 
खंडापूरकर यांच्या हस्ते करण्यात 
आली आहे.त्या शिक्षीत आहेत, 
त्यांचे शिक्षण BSC आणी MBA 
झाले आहे, आणी त्या स्पर्धा 
परिक्षेला बसल्या आहेत, त्यांना 
सामाजिक कार्याचा छंद आसुन 
त्यांची इच्छा रस्त्यावरच्या गरीब 
आणी पिडीत लेकरांना शिक्षण 
देण्याची असून, रोज एक तास 
या रस्त्यावर च्या गरीब, पीडित 
लेकरासोबत राहुन त्यांना मदत 
करण्याची इच्छा स्वाती ताई ची 
आसल्याचे त्यांनी बोलून दाखविले 
आहे. धन्यवाद स्वातीताई, गो 
अहेड बेटा अभिनंदन. प्रदीप पाटील 
खंडापुरकर बाबा राष्ट्रीय अध्यक्ष व 
अखिल भारतीय भ्रष्टाचार निर्मूलन 
संघ्रर्ष समितीच्या वतीने त्यांच्यावर 
अभिनंदन करुन शुभेच्छाचा वर्षाव 
झाला यावेळी नाशिक येथे राष्ट्रीय 
महामेळावा मधे राष्ट्रीय अध्यक्ष 
प्रदीपबाबा खंडापूरकर पुढे म्हणाले 
की संघटनेच्या कार्यात बाधा निर्माण 

करणार्या आणी संघटनेच्या कार्यात 
सहभागी न होणार्या पदाधिकार्यांना 
बडतर्फ करणार असल्याची माहिती 
प्रदीप पाटील खंडापुरकर बाबा 
राष्ट्रीय अध्यक्ष  यांनी दिली.
अखिल भारतीय भ्रष्टाचार निर्मूलन 
संघ्रर्ष समिती च्या कार्यात सहभागी 
न होणार्या आणी संघटनेच्या 
कार्यात बाधा निर्माण करणार्या 
पदाधिकार्यांना विभागीय अध्यक्ष 
आणी निवड समिती च्या अध्यक्षांनी 
बडतर्फ करावे आसा आदेश 
राष्ट्रीय अध्यक्ष प्रदीप पाटील 
खंडापुरकर बाबा यांनी नाशिक 
येथे संप्पन झालेल्या राज्यस्तरीय 
पदाधिकार्यांच्या बैठकीत दिला.
राष्ट्रीय अध्यक्ष बाबा आपल्या 
भाषणात पुढे म्हणाले की, कांही 
पदाधिकारी हे मुद्दाम पणे हा मेळावा 

किंवा बैठक ही दुसर्या गटाची 
आहे,आपण या कार्यक्रमास येवु 
नका, हा कार्यक्रम आमच्या गटाचा 
नाही आशी गटबाजी करणार्या 
पदाधिकार्यांनी संघटनेत राहु नये, 
आणी जे पदाधिकारी फक्त पद घेवून 
बसले आणी संघटनेच्या कुठल्याच 
कार्यात सहभागी होत नाहीत आश्या 
निष्क्रिय पदाधिकार्यांना विभागीय 
अध्यक्ष आणी महाराष्ट्र प्रदेश निवड 
समिती अध्यक्ष अनिल दादा देसले 
यांनी बडतर्फ करावे आसा आदेश 
राष्ट्रीय अध्यक्षांनी नाशिक येथे दिला 
आहे, अशी माहिती  जिल्हा अध्यक्ष 
शेख सनाताई, ता.पेठ जिल्हा नाशिक 
यांनी मराठवाडा मराठवाड्याचे 
सरचिटणीस गोकुळसिंग राजपूत 
छत्रपती संभाजीनगर यांच्याशी 
बोलताना दिली.

स्वाती वाघ भ्रष्टाचार निर्मूलन संघर्ष 
नाशिक जिल्हा मुख्य संघटकपदी निवड

आधुनिक केसरी न्यूज  

सोयगाव : तालुका आरोग्य अधिकारी कार्यालयाकडून 
आकडा टाकून वीजचोरी होत असल्याचा धक्कादायक 
प्रकार दि.१६/४/२४  सायंकाळी उघडकीस आला होता. 
तीन दिवसांचा कालावधी लोटला असताना देखील 
महावितरणच्या कर्मचारी वा अधिकारयांनी कारवाई केली 
नसल्याने महावितरणच्या या अनागोंदी कारभारामुळे 
महावितरण कंपनीचे हजारो रुपयांचे नुकसान होत आहे. 
एरवी सर्वसामान्य नागरिकांनी आकडे टाकून वीजचोरी 
केल्यास त्यांच्यावर महावितरण कडून दंडात्मक 
कारवाई केली जाते. मात्र तालुका आरोग्य अधिकारी 
कार्यालयावर महावितरण कडून कारवाई केली जात 
नसल्याने शहरात चर्चेचा विषय ठरला आहे. याबाबत 
सविस्तर माहिती अशी, ग्रामीण रुग्णालयाच्या समोर 
सोयगाव तालुका आरोग्य अधिकारी कार्यालयाची 
नूतन वास्तू उभारण्यात आली आहे.संबंधित वास्तूचे 
बांधकाम बाबत जिल्हा परिषद बांधकाम उपविभाग 
अशोक, उपअभियंता, सिल्लोड शाकेवर यांच्याशी संपर्क 
साधला असता तालुका आरोग्य अधिकारी कार्यालयाची 
इमारत आमच्याकडे असे नाही की सार्वजनिक कामे 

उपविभाग फरदापुर यांच्याकडे असल्याचे सांगितले. 
सार्वजनिक बांधकाम उपविभाग फरदापुरचे उपअभियंता 
अजय टाकसाळ यांना या इमारतीच्या बांधकामा विषयी 
भ्रमणध्वनीद्वारे संपर्क साधला असता त्यांनी सांगितले 
सदरील इमारतीचे बांधकाम जिल्हा परिषद बांधकाम 
विभागाअंतर्गत झाले आहे. लाखो रुपये खर्च करून 
तालुका आरोग्य अधिकारी कार्यालयाच्या इमारतीचे 
बांधकाम पूर्ण झाले असून शासनाच्या कोणत्या यंत्रणेने 
हे काम केले आहे त्या अधिकाऱ्यांनाच माहिती नसल्याने 
तालुका आरोग्य अधिकारी कार्यालयाची इमारत तालुका 
आरोग्य अधिकारी यांच्याकडे हस्तांतरित करणार कोण 
हे न उलगडणारे कोडे बनले आहे. मात्र तालुका आरोग्य 
विभाग या इमारतीचा मार्च महिन्यापासून वापर करीत 
आहे. आकडा टाकून कार्यालयात वीजपुरवठा सुरू 
आहे. दि.१५ एप्रिल रोजी सोयगाव येथील महावितरण 
कार्यालयाकडे वीज जोडणीचा अर्ज तालुका आरोग्य 
अधिकारी कार्यालयाने दिला आहे. मात्र महावितरण 
कार्यालयाकडून विद्युतमीटर बसविण्यात आलेले नाही 
त्यामुळे आकडा टाकून वीजचोरी होत आहे. यावर 
महावितरण काय कारवाई करणार का? हे पाहण्यासाठी 
नागरिकांचे लक्ष लागले आहे.

सोयगाव तालुका आरोग्य अधिकाऱ्यांकडून 
नूतन वास्तू इमारतीत वीज चोरी उघड 

खामगाव : एमआयडीसी पोलिस चौकी येथे ७ ऑगस्ट 
२०१८ रोजी आनंदराव दिलीपराव देशमुख रा.कानळदा, 
जिल्हा जळगाव खां.यांनी फिर्याद दिली होती.त्यामुळेनमुद 
केल्यानुसार फिर्यादी ची बहिण मृतक मयुरी प्रशांत इंगळे 
व गजानन विश्वनाथ पंडितकर यांच्या चारित्र्यावर संशय 
घेऊन आरोपी रेखा पवन इंगळे व महादेव समाधान चोपडे 
रा‌.जगदंबा कॉलनी घाटपुरी,ता.खामगाव, जिल्हा, बुलढाणा 
यांनी बदनामी करून त्यांना आत्महत्येस प्रवृत्त केले.
   पंचनाम्मादरम घटनास्थळावरून चिट्टी जप्त करण्यात 
आली होती. त्यामध्ये आरोपी हे माझ्या व मामा गजानन 
विश्वनाथ पंडितकर आत्महत्येस जबाबदार आहेत व त्यांनी 
आमची काॅलनीत बदनामी केली, असे मृतक हिने मृत्यूपूर्व 
चिट्टीत लिखाण केले होते. आनंदराव देशमुख यांच्या 
फिर्यादीवरून उपरोक्त दोन आरोपी विरूद्ध भांदवी कलम 
306, या 34 नुसार गुन्हा दाखल करण्यात आला होता 
तपासाअंती प्रकरण जिल्हा व सत्र सहा. न्यायालय खामगाव 
यांच्या कोर्टात दाखल करण्यात आले. सुनावणी दरम्यान 
सदर प्रकरणात सरकारी पक्षाच्या वतीने ७ साक्षीदार 
तपासण्यात आले सबळ पुराव्या अभावी व आरोपीच्या 
वकिलांचा युक्तिवाद ग्राह्य मानून वि. न्यायालयाने 18 एप्रिल 
2024 रोजी उपरोक्त दोन्ही आरोपीची निर्दोष मुक्तता केली.

आधुनिक केसरी न्यूज  

सुशिल गायकवाड
लोणंद : डॉ.बाबासाहेब आंबेडकर हे कोण्या एका 
जातीसाठी लढले नाहीत तर तमाम शोषीत, पिडीत, 
वंचित, मागासवर्ग, आदिवासी, महिला इ.घटकाऺच्या 
न्याय अधिकारासाठी लढले व घटकांच्या जीवनात 
आमूलाग्र परिवर्तन घडवून आणले. या बरोबरच 
त्यांनी एका ठराविक विषयांमध्ये प्राविण्य न 
दाखवता अनेक विषयांवर सखोल अभ्यास 
चिंतन करून त्यातून उल्लेखनीय कामगिरी केली 
आहे. अथक परिश्रम घेऊन भारतीय संविधान 
लिहण्यासोबत त्यांनी भारतीय अर्थव्यवस्था, 
लोकसंख्या, कृषी,परराष्ट्र धोरण,शैक्षणिक धोरण, 
नदी जोड प्रकल्पाची संकल्पना, कामगारांचे 
अधिकार अशा अनेक विषयांवर त्यांनी योगदान 
दिले आहे. त्यामुळे आजच्या पिढीने विशेषतः 
विद्यार्थ्यांनी डॉ.बाबासाहेब आंबेडकर यांचे 
सामाजिक कार्यासोबतच इतर क्षेत्रातील योगदान 
लक्षात घेऊन त्यांनी दिलेल्या शिका,संघटित व्हा 
व संघर्ष करा हे विचार आत्मसात करण्याची गरज 
असल्याचे मत प्रा.डॉ.प्रकाश पवार यांनी व्यक्त 
केले. ते क्रांतिसिंह नाना पाटील पशुवैद्यकीय 
महाविद्यालय शिरवळ येथे महात्मा फुले व डॉ. 

बाबासाहेब आंबेडकर यांच्या संयुक्त जयंती 
महोत्सवानिमित्त आयोजित केलेल्या कार्यक्रमात 
प्रमुख वक्ते म्हणून बोलत होते.यावेळी राजेंद्र 
महाविद्यालय खंडाळा चे सेवानिवृत्त प्राध्यापक-
जगन्नाथ विभुते यांनी देखील महात्मा फुले यांच्या 
जीवनकार्यावर प्रकाश टाकला. 
यात महात्मा फुले यांना केवळ स्त्री शिक्षण व 
अस्पृश्यता निवारण या कार्यासाठी ओळखले 
जाते.परंतु त्यांनी यापलीकडे जाऊन आपले 
जीवन व्यतीत केले आहे. त्यांनी महिलांसाठी 
बालहत्या प्रतिबंधक गृह, पुनर्विवाह संकल्पना 
मांडली,केशवपन बंद केले, शेतकरी व 
असंघटितासाठी कार्य केले.याचबरोबर ते त्याकाळात 
ते फुलांचे व फळांचे प्रसिद्ध व्यापारी व मोठे 
बांधकाम व्यावसायिक होते असे नमूद केले.
या कार्यक्रमाचे अध्यक्षस्थानी महाविद्यालयाचे 
सहयोगी अधिष्ठाता प्रा.डॉ.मिलिंद मेश्राम हे होते 
तर प्रमुख पाहुणे म्हणून जेष्ठ प्राध्यापक डॉ.मुकुंद 
आमले व जयंती महोत्सव समिती अध्यक्ष प्रा.डाॅ.
कविता मेश्राम-खिल्लारे, पशुसंवर्धन उपसंचालक 
डॉ.कल्पना मुगळीकर व फुले शाहू आंबेडकर 
विचार प्रसारक मंडळ भोर चे अध्यक्ष प्रा.डाॅ.
रोहीदास जाधव हे उपस्थित होते.यावेळी शिवतेज 
जाधव या विद्यार्थ्यांने पोवाड्याचे उत्कृष्टपणे 

सादरीकरण केले.यावेळी महाविद्यालयाचे दर्शनी 
भागात बसविलेल्या संविधान उद्देशिके चे अनावरण 
मान्यवरांच्या हस्ते करण्यात आले.या जयंती 
महोत्सवानिमित्त आयोजित केलेल्या प्रश्नमंजुषा, 
वादविवाद, वक्तृत्व, निबंध, रांगोळी व पोस्टर 
स्पर्धांमध्ये प्राविण्य मिळविलेल्या तसेच सलग १२ 
तास अभ्यास अभियानात सहभागी विद्यार्थ्यांना 
बक्षिस वितरण मान्यवरांच्या हस्ते करण्यात आले.

या कार्यक्रमांचे प्रास्ताविक विद्यार्थी परिषदचे सहा.
सऺचालक डॉ.अजित माळी यांनी केले तर डॉ. 
ऋतुजा कांबळे व समता खंडीलोटे यांनी सुत्रसंचलन 
व शिवरत्न वायकर यांनी आभार मानले. या 
कार्यक्रमास महाविद्यालयातील बहुसंख्य शिक्षक 
शिक्षकेत्तर अधिकारी कर्मचारी व विद्यार्थी उपस्थित 
होते. कार्यक्रम यशस्वी होण्यासाठी जिमखाना 
प्रमुख डॉ. अविनाश कदम, डॉ.विकास वासकर, 

डॉ.विश्वास साळुंखे, डॉ. महेश रांगनेकर, डॉ.विट्ठल 
धायगुडे, डॉ.उमा तुमडाम, डॉ.गायत्री वानखेडे, डॉ. 
साईनाथ भोकरे, सहायक कुलसचिव राहुल ढोके, 
जनसंपर्क अधिकारी नितीन कदम, संजय जमदाडे 
व विद्यार्थी प्रतिनिधी ओंकार शेंडे, ऋषीकेश मोकळ, 
राहुल गलगुंडे, प्रेमसाई देसाई, पीयुष कांबळे, श्वेता 
गंभीरे, आकांक्षा डुबे, श्रुती सोनवणे, सुजित गंभीरे 
इ.तृतीय वर्षाच्या विद्यार्थ्यांनी परिश्रम घेतले.

विद्यार्थ्यांनी डॉ. आंबेडकर यांचे विचार आत्मसात करावेत 
प्रा. डाॅ. प्रकाश पवार : महात्मा फुले व डॉ. बाबासाहेब आंबेडकर संयुक्त जयंती महोत्सव

दोघांची निर्दोष मुक्तता

जाफ्राबाद : तालुक्यातील सावरगाव 
(म्हस्के) येथे काल (दि.१७) रात्री 
पैशांचे शुल्क कारण पुढे करून गावातील 
जातीयवादी लोकांनी बौद्ध कुटूंबातील 
लहान थोर मुलाबाळांना शिवीगाळ करून 
जबर मारहाण केली आहे. याप्रकरणी 
अॳॅट्रासिटी अॅक्ट नुसार टेंभुर्णी पोलिस 
ठाण्यात गुन्हा दाखल करण्यात आला 
आहे.
सविस्तर वृत्त असे की,काल दि.१५ 
रोजी डॉ बाबासाहेब आंबेडकर यांच्या 
जयंतीनिमित्त आयोजित मिरवणुकीमध्ये 
"मंदिर वही बनायेगे" हे गाणं न 
वाजवल्याचा राग मनात धरून उधारी चे 
पैसे मागण्यांचे कारण पुढे करत सदरिल 
आरोपीने सकाळी काळे कुंटूबीयाच्या 
घरी येऊन वाद घालण्याच्या प्रयत्न 
केला होता, झालेल्या बाचाबाची नंतर 
मध्यस्थी करून पैशाचा व्यवहार ही पार 
पडला होता.  मात्र सकाळी झालेल्या 
बाचाबाचीचे कारण सांगून पुढे करून 
सात आठ लोकांना सोबत घेऊन अमोल 
हरिचंद्र म्हस्के हा रात्री सातच्या सुमारास 
काळे यांच्या घरात घुसला त्यावेळी 
आरडाओरड सुरू झाल्यानंतर भांडणाचा 
आवाज ऐकुन माझा दीर नंदकिशोर 

गंगाधर काळे व आमचे शेजारी राहणारे 
नातेवाईक ज्योती राजू काळे, निशाली 
नंदकिशोर काळे, सोनाली गौतम काळे 
आले. तेव्हा अमोल हरिचंद्र म्हस्के, 
अरुण जगन म्हस्के या दोघांनी आम्हा 
सर्वांना लाथाबुक्यांनी मारहाण केली त्याने 
माझ्या तोंडात चापट मारली व मला 
मारहाण करुन जोरजोरात आरडाओरड 
करत आम्हाला लोटलाट करुन शिवीगाळ 
केली व भोंगळ्या करु, रात्री येवुन पेटवून 
देवू म्हणत जिवे मारण्याच्या धमक्या 
दिल्या असे मंगलबाई विजय काळे यांनी 
आपल्या तक्रारीचे म्हटले आहे.
यावरून अमोल हरिचंद्र म्हस्के,अरुण 
जगन म्हस्के,नंदकिशोर बाजीराव 
म्हस्के,राजू संजय म्हस्के,भाऊसाहेब 

अंबादास म्हस्के,श्रीमंता हरीचंद्र म्हस्के, 
समाधान अण्णा म्हस्के,दत्तु डिगांबर 
म्हस्के यांच्या विरुद्ध भारतीय दंड संहिता 
१४३, १४७, १४९, २९४, ३२३, ४५२, 
५०४, अनुसूचित जाती जमाती अन्याय 
प्रतिबंधक कलम ३(१)आर,३(१)
एस,३(२)VA अंतर्गत गुन्हे दाखल 
करण्यात आले आहे.
दरम्यान रात्री उशिरापर्यंत गुन्हा दाखल 
करण्याचे काम सुरू असताना गावातील 
जातीयवादी गावगुंड टेंभुर्णी पोलिस 
ठाण्याच्या आजूबाजूला घोळक्याने 
उभे असल्याचे दिसून आल्यामुळे 
समयसूचकता दाखवून API सचिन 
खमगळ यांनी सावरगाव म्हस्के येथे 
रात्रभर पोलिस संरक्षण दिले.

जातीयवाद्यांची घरात घुसून बौद्ध कुटुंबीयांना 
मारहाण प्रकरणी ॳअॅट्रासिटी दाखल

आधुनिक केसरी न्यूज  

सोयगाव : तालुक्यातील सावळदबारा येथे दि.२१/४/२४ 
रोजी भगवान श्रीचक्रधर स्वामी मंदिरासमोर सायंकाळी 
६ वाजता येथील लोकसभा जालना महा विकास आघाडी 
च्या पदाधिकाऱ्यांची आढावा बैठक आयोजित केली आहे. 
अशी कॉग्रेस तालुका उपाध्यक्ष दिलीप देशमुख यांनी दिली. 
यावेळी राष्ट्रवादी काँग्रेस पार्टी शरद पवार गटाचे ज्येष्ठ नेते 
रंगनाथ नाना (नानाशो),राजूभाऊ राठोड जिल्हा अध्यक्ष 
छत्रपती संभाजीनगर, दिलीप मचे,भरत पगारे, सुनील माकोडे, 
प्रमोद कोते यांच्या उपस्थितीत महाविकास आघाडीची बैठक 
संपन्न झाली.या बैठकीला उद्धव बाळासाहेब ठाकरे गट, 
राष्ट्रवादी काँग्रेसचे पदाधिकारी उपस्थित होते.यावेळी जालना 
मतदारसंघचे अधिस्वीकृत उमेदवार डॉ कल्याण काळे यांची 
प्रमुख उपस्थिती होती.याप्रसंगी जिल्हा अध्यक्ष राजुभाऊ 

राठोड म्हणाले की बारा भोकाच्या पान्हा कुठेही लागतो तर  
आपलयाला त्याला एकदा आता कायमचा भिंतीला ठोकायचा 
आहे. कारण गेले पंचवीस वर्षे हा बारा भोकाचा पाना बारा 
खेड्याच्या कामास पडला नाही. खासदार रावसाहेब दानवे 
यांनी या ग्रामीण भागात फिरकून शुद्धा पाहिलेले नाही पक्त 
या सोयगांव तालुक्यातील मतदारांचा वापर करून घेतात या 
भागाला ज्या काही योजना आल्या आहेत त्या कॉग्रेस च्या 
काळात आल्या आहे असेही त्यांनी सांगितले. मतदानं हे 
विकासावर मागायचे असते धर्मावर किंवा जातीवर नाही आणी 
विकासावर मतदानं मागतील असे त्यांनी कोणचीही कामे केली 
नाहीत म्हणून धर्माचा सहारा बीजेपी घेत आहे.कॉग्रेस पक्ष हा 
सर्वांसामान्याचा आहे शेतकऱ्यांना न्याय देण्याचे काम हे कॉग्रेस 
पक्ष नेहमी करत आलाय पुढील कळत पण करत राहील 
म्हणून आपण मोठ्या ताकदिने उभे राहून या शेतकरी विरोधी 
सरकारला पाडू असे डॉ. कल्याण काळे यांनी सांगितले.

सावळदबारा येथे महाविकास 
आघाडीची आढावा बैठक संपन्न 



आज दिनांक
मंगळवार, २३ एप्रिल २०२४ ९

अहमदनगर : कोणतेही यश हे सहजा-सहजी मिळत नसते. 
त्यासाठी जिद्द, अथक परिश्रमाची गरज असते. आपले ध्येय 
निश्चित असेल, हेतू चांगला असेल तर त्यास परमेश्वराचीही 
साथ मिळत असते. आज पोलिस उपनिरिक्षक परिक्षा उर्त्तीण 
झालेल्या सुकन्या सुषमा आव्हाड यांना समाजाची सेवा 
करण्याची संधी मिळाली आहे. पदाच्या माध्यमातून जनतेची 
सेवा करावी. समाजातील वाईट प्रवृत्तीचा नायनाट करुन 
चांगल्या समाज निर्मितीसाठी प्रयत्न करावेत, असे प्रतिपादन 
हभप आदिनाथ महाराज शास्त्री यांनी केले.
पांगरमल येथील सुषमा आव्हाड यांनी पीएसआय परिक्षा 
उत्तीर्ण झाल्याबद्दल तारकेश्वर गडाचे सद्गुरु आदिनाथ 
महाराज शास्त्री यांच्या हस्ते सत्कार करण्यात आला. याप्रसंगी 
हभप ज्ञानेश्वर महाराज जळकेश्वर, डीवायएसपी अरुण 
आव्हाड, भगवानबाबा प्रतिष्ठानचे अध्यक्ष भीमराज आव्हाड, 

पांगरमलचे सरपंच अमोल आव्हाड, ऋषीकेश आव्हाड, बापू 
आसाराम आव्हाड तसेच ग्रामस्थ उपस्थित होते.
भिमराज आव्हाड म्हणाले, आजची स्त्री सर्वच क्षेत्रात 
आघाडीवर आहे. मुली सैन्य दलासह पोलिस खात्यात आपले 
कर्तुत्व सिद्ध करत आहेत.  सुषमा ही पांगरमल सारख्या 
खेड्यातून प्राथमिक शिक्षण घेऊन भटक्या-विमुक्त विभागातून 
राज्यात प्रथम येऊन गावाचे नाव राज्यभर झळकविले, ही 
आम्हा सर्वांसाठी अभिमानास्पद बाब असल्याचे सांगितले.
सत्कारास उत्तर देतांना सुषमा आव्हाड म्हणाल्या, आई नंदुताई 
मजूरी करायची, वडिल हरिभाऊ एसटी ड्रायव्हर, चार बहिणी, 
दोन भाऊ अशा कुटूंबात मी वाढले. मनात जिद्द, ध्येय ठेवून 
खूप परिश्रम घेऊन ही परिक्षा उत्तीर्ण झाले. आज आई-
वडिलांचे स्वप्न पुर्ण झाल्याचे समाधान आहे. गावकर्‍यांनी 
माझा केलेला सत्काराने  मला प्रोत्साहन मिळणार असल्याचे 
सांगितले. यावेळी अमोल आव्हाड, बापू आसाराम आव्हाड 
आदिंनीही सुषमा आव्हाड यांच्या यशाबद्दल गौरोद्गार काढले. 

शतचंडी पर्जन्ययाग महायज्ञाची पळसवाडी येथे सांगता 
आधुनिक केसरी न्यूज  

खुलताबाद : पळसवाडी येथे गेल्या तीन 
दिवसापासून चालू असलेल्या शतचंडी पर्जन्ययाग 
महायज्ञाची सांगता विविध राज्यातून आलेल्या संत 
महंतांच्या उपस्थितीत शनिवार दिनांक २० रोजी 
झाली. आलेल्या सर्व संतमंहतांचे पूजन करून 
कार्यक्रमाला सुरुवात करण्यात आली. शरीर स्वस्थ 
राहावे मन प्रसन्न राहावे निरोग काया घरात माया 
अशी जर अवस्था प्रपंचात साधली, लादली तर 
सुखाचा दिवस आल्याशिवाय राहत नाही. त्यासाठी  
चांगल्या विचारांची पेरणी करणे आवश्यक आहे 
चांगली पेरणी केली पाहिजे तुम्ही जे पेरताल तेच 
उगवणार आहे. असे श्री 1008 स्वामी गोविंद 
चैतन्य महाराज यांनी या महायज्ञाच्या सांगता 
कार्यक्रमातून सांगितले. (विविध राज्यातून आलेले 
संत महंत किशोर चैतन्य ओंकारेश्वर, केशवानंद 
पुरीजी हरिद्वार, वासुदेव चैतन्यजी कलकत्ता, 
रामदशं दासजी आयोध्या, हरीस्वरूपजी ऋषिकेश, 
शंकर चैतन्यजी ओंकारेश्वर, प्रबोधानंदजी काशी, 
पवन चैतन्यजी ओंकारेश्वर, नागेश चैतन्यजी, 
नवरत्न गिरीजी खन्ना पंजाब, कल्याण चैतन्यजी 
आंध्र प्रदेश, लालानंदजी काठमांडू नेपाळ, वसंत 
गिरीजी ओंकारेश्वर, उरुक्रमानंद पुरीजी रामकृष्ण 
मिशन, हरि चैतन्यजी रामवाढ मध्य प्रदेश, ओंकार 
चैतन्यजी, दयानंदजी काशी, सर्वेश चैतन्यजी 
वृंदावन, दत्तानंद सरस्वतीजी भामपुरा मध्यप्रदेश, 

बनारसीदासजी कोदरिया आश्रम इंदोर, सूर्यानंद 
सरस्वतीजी ओंकारेश्वर, ब्रह्मानंद जी ओंकारेश्वर, 
रमण चैतन्यजी ओंकारेश्वर, कृष्णानंद सरस्वतीजी 
अजमेर राजस्थान, गणेश आनंद गिरीजी अहमदाबाद 
गुजरात,  गोविंदानंदजी सालासार राजस्थान) 
(घृष्णेश्वर मंदिराच्या परिसरात शतचंडी पर्जन्य यज्ञ 

संपन्न झाला.  यामुळे परिसरात पाऊस पडेल जेवढे 
मनुष्य, प्राणी या भूतलावरती आहे ते अन्नामुळे 
जगत आहे आणि अन्न कुठून येते तर पर्जन्य , 
पर्जन्य कुठून येतो तर यज्ञ केल्यामुळे आणी यज्ञाची 
उत्पत्ती होते कर्मापासुन व कर्माची उत्पत्ती होते 
वेदापासुन आणि वेद उत्पन्न होतात अक्षर ब्रह्मदेव 

पासुन त्यामुळे येथे नक्कीच चांगला पाऊस होईल व 
येथील लोक समृद्ध होतील अशी मी प्रार्थना करतो. 
या प्रसंगी ह भ प चंद्रकांत दास महाराज ढवळेश्वर 
संस्थान देभेगाव यांची विशेष उपस्थिती होती. व 
श्री १०८ विद्यावामदेव  तीर्थ स्वामी महाराज टाका 
आश्रम वेरूळ , श्री१०८ स्वामी सच्चिदानंद महाराज 

पारेश्वर वेरूळ,  यांचीही यावेळी उपस्थिती होती. 
या कार्यक्रमासाठी जिल्ह्यातून हजारोच्या संख्येने 
भाविक भक्त उपस्थित होती.शतचंडी पर्जन्य याग 
महायज्ञाच्या सांगता कार्यक्रमात श्री १००८ स्वामी 
गोविंद चैतन्य महाराजांच्या प्रवचनासाठी हजारो 
भाविक भक्तांची उपस्थिती होती.

आधुनिक केसरी न्यूज  

जळगाव जा : धनगर समाजातील एक नवयुवक, डॉक्टर 
श्रीकृष्ण श्रीराम सुशीर यांनी केंद्रीय लोकसेवा आयोगाच्या 
भारतीय प्रशासकीय सेवेच्या आय.ए.एस. परीक्षेमध्ये देशभरातून 
१५५वा रँक मिळउन आयएएस प्राप्त केले. त्यामुळे जळगाव 
(जामोद) च्या शिरपेचात एक मानाचा तुरा.... रोवल्या गेला.
रामनवमीच्या शुभमुहुर्तावर पूर्वसंध्येला जळगाव करांसाठी 
खुशखबर आली... म्हणून धनगर समाज महासंघ आणि धनगर 
समाज बांधवांच्या वतीने स्थानिक संत सखाराम महाराज मंगल 
भवन येथे जळगावचे सुपुत्र डॉ. श्रीकृष्ण श्रीराम सुशीर यांचा 
यथोचित सत्कार करण्यात आला. 
जळगाव जा. परिसरातील डॉक्टर श्रीकृष्ण हे पहिले असे 
व्यक्तिमत्व आहे ज्यांना  जिल्हाधिकारी होण्याचा मान 
मिळाला.. बालपण जळगावतच गेल.. हायस्कूलमध्ये त्यांची 
शालेय शिक्षण झाले..उच्च शिक्षण अकोला..  तर वैद्यकीय 
शिक्षण नागपूर येथे झालं....  आपले इंटर्नशिप पुणे ला बी.जे. 
मेडिकल कॉलेज ला झालं. यांनी लहानपणीच, आठव्या वर्गात 
असताना मला जिल्हाधिकारी व्हायचंच अशी  खूण गाठ  

मनाशी बांधली व त्या दृष्टीने प्रयत्न सुरू केले. व आज हा डॉ. 
श्रीकृष्ण जळगावचा सुपुत्र जिल्हाधिकारी म्हणून आज त्यांची 
नियुक्ती झाली आहे.
   कठीण खडतर प्रसंगातून विपरीत परिस्थितीवर मात देत 
डॉ.श्रीकृष्ण यांनी हे यश संपादीत केले. दोन बहिंनी डॉक्टर 
तर  एक बहिणी शिक्षिका आहेत. कार्यक्रमाला अध्यक्ष म्हणून 
धनगर समाजाचे नेते तथा काँग्रेस प्रदेश सचिव रामविजय 
बुरुंगले, वंचित आघाडीचे प्रदेश उपाध्यक्ष शरदभाऊ वसतकार, 
राष्ट्रीय ओबीसी महासंघाचे जिल्हाध्यक्ष डॉ.अनिल अंमलकार, 
धनगर समाज महासंघाचे जिल्हाध्यक्ष मनोहर पाचपोर, भाजपा 
जिल्हा उपाध्यक्ष सौ.चंदाताई गजाननराव पुंडे, भटक्या जाती 
जमाती भाजपा जिल्हाध्यक्ष शत्रुगुनभाऊ पाचपोर, कृषी उत्पन्न 
बाजार समिती नांदुरा संचालक  भानुदास तीतरे, श्रीराम 
मारुती सुषिर यांच्यासह समाज बांधव उपस्थित होते. सर्व 
मान्यवरांनी यावेळी मार्गदर्शन करून डॉ.श्रीकृष्ण सुशील यांना 
भविष्यकालीन वाटचालीस शुभेच्छा दिल्या.
कार्यक्रमाचे सूत्रसंचालन बचेसर, प्रास्ताविक राजेश भिवटे, 
आभार प्रदर्शन वरखडे सर यांनी केले. कार्यक्रमाला सर्व 
कर्मचारी संघटना व समाज बांधव यांची उपस्थिती होती.

धनगर समाज महासंघाच्या वतीने डॉ. श्रीकृष्ण 
सुशीर यांचा रामनवमीच्या शुभ पर्वावर सत्कार 

आधुनिक केसरी न्यूज  

सुशिल गायकवाड
लोणंद : गेली काही दिवस माढा हा लोकसभा मतदारसंघ 
हा चांगलाच चर्चेत आला होता.महायुतीचा उमेदवार फिक्स 
झालेला असतानाच महाविकास आघाडीकडून कुणाला 
उमेदवारी मिळणार यावर सुद्धा बरीच चर्चा रंगली होती. अखेर 
त्यांना ही उमेदवार मिळाला. महायुती,महाविकास आघाडी 
सह वंचित बहुजन आघाडी आणि ओबीसी बहुजन पक्षाने सुद्धा 
उमेदवार दिलेले आहेत ओबीसीं व भटक्या विमुक्तांचे नेते प्रा.
लक्ष्मण हाके यांना बहुजन ओबीसी पक्षाकडून माढा लोकसभा 
मतदारसंघातून उमेदवारी मिळालेली असून त्यांनी नुकताच 
उमेदवारी अर्ज दाखल केला असून यावेळी लक्ष्मण हाके यांनी 
महात्मा फुले यांची वेशभूषा साकारली होती.महात्मा फुले यांची 
वेशभूषा साकारल्याने अनेकांच्या नजरा ह्या लक्ष्मण हाके यांच्या 
वर येऊन ठेपल्या.तसेच हातात भारतीय संविधान सुद्धा घेतले 
होते. विशेष म्हणजे ही वेशभूषा साकारण्याचे कारण सुद्धा 
मिडियाकडून विचारण्यात आले.यावेळी त्यांनी प्रस्थापितांच्या 
विरोधात चांगलाच आसूड ओढला.
लक्ष्मण हाके म्हणाले की, ज्यावेळी या महाराष्ट्रामध्ये इंग्रजांचं 
हंटर कमिशन आलं होतं.त्या हंटर कमिशन समोर तत्कालीन 
परिस्थितीमधल्या शेतकऱ्यांच्या प्रश्नाकडे लक्ष वेधून घेण्यासाठी 
महात्मा जोतीराव फुलेंनी शेतकऱ्याच्या वेशामध्ये हंटर कमिशन 
ला साक्ष दिली.आजही तीच परिस्थिती आहे. ज्या महात्मा 
फुलेंनी या गावगाड्यातील गोरगरिबांना ओबीसींना सामाजिक 
न्याय देण्याचा प्रयत्न केला.मानवता देण्याचा प्रयत्न केला.
त्यांना माणूसकीचं जीवन देण्याचा प्रयत्न केला.ते ही शिक्षणाच्या 
प्रवाहात आले पाहिजेत.ते ही इथल्या विकासाच्या प्रक्रियेत 
आले पाहिजेत.म्हणून मानवतेचं तत्व घेऊन जगणारे माझे 
महात्मा फुले हे जागतिक पातळीवरचे विचारवंत होते.त्यावेळी 
जे शेतकऱ्यांचे प्रश्न होते.तेच प्रश्न आजच्या ही शेतकऱ्यांचे 
सुध्दा प्रश्न आहेत.भटक्या विमुक्तांना न्याय देणं असो,ओबीसींना 
न्याय देणं असो,किंवा दलितांना एकूण आपल्या जीवन प्रक्रियेत 
सामील करून घेणं असो,त्यावेळची जी परिस्थिती होती.तीच 
परिस्थिती आजही आमच्या भारत देशामध्ये आहे.असे सुद्धा 
त्यांनी सांगितले.ते पुढे म्हणाले की,७८ वर्षाच्या कालावधीमध्ये 
महात्मा फुलेंच्या त्या भूमिकेची आठवण झाली,डॉ.बाबासाहेब 
आंबेडकरांच्या त्या भूमिकेची आठवण झाली,आम्ही आज 
अमृतमहोत्सवी वर्षात कशा पद्धतीने जीवन जगतोय याकडे लक्ष 
वेधून घेण्यासाठी मी आज ओबीसी बहुजन पार्टीच्या माध्यमातून 
माढा लोकसभा निवडणुक लढतोय आणि महात्मा फुलेंच्या 
कार्याचा एक टक्का जरी वारसा आपल्याला चालविता येतोय 
का हे पाहण्याचा मी प्रयत्न करतोय.या महाराष्ट्रामध्ये इथले 
प्रस्थापित पक्ष आहेत.यांनी निवडणूका जिंकण्याचं व्याकरण 
आत्मसात केलंय.परंतु इथल्या भटक्या विमुक्तांचं आणि दिन 
दलितांचं अं:तकरण समजून घेतलं नाही.इथला मतदार फक्त 
मतदानासाठी इथलं वातावरण तयार आहे.इथे उमेदवाराला 
मॅन,मनी,मसल या पॉवर ला सामोरे जावे लागते.असे सुध्दा 
त्यांनी सांगितले.
माढा लोकसभा मतदारसंघाबाबत बोलताना लक्ष्मण हाके 
म्हणाले की,माझ्या माढा लोकसभा मतदारसंघाचं उदाहरण 
घ्यायचं म्हटलं तर मिडिया मधून चर्चा होते की मोहिते उभे 
राहणार की निंबाळकर उभे राहणार,मग  कुठल्या पक्षात 
जाणार,या माढा लोकसभा मतदारसंघातील जनतेच्या 
समस्येकडे कोण लक्ष देणार,इथे दिन दलितांचे प्रश्न आहेत.
विस्थापितांचे प्रश्न आहेत.इथे स्थलांतर आणि मेंढपाळांचे प्रश्न 

आहेत.जास्तीत जास्त लोकसंख्या धनगर समाजाची आहे.त्या 
समाजाचा गेली ७८ वर्षात एक ही खासदार या देशाच्या संसदेत 
गेलेला नाही. शरदचंद्र पवार यांच्या बद्दल बद्दल बोलतांना 
लक्ष्मण हाके म्हणाले की,शरदचंद्रजी पवार तुम्ही पुरोगामी नेते 
म्हणून म्हणवुन घेता तुम्ही मीडियावरती अनेक वेळा सांगितले 
की,धनगर समाजाला उमेदवारी देणार, गेल्या ७८ वर्षात एक ही 
माणूस धनगर समाजाचा जात नसेल तर गाव गाड्यातील माळी 
साळी कोळी तेली, सलगर, वंजारी, लोणारी,परीट,गुरव,बेडर,बेर
ड,रामोशी यांच्या तरूणाला,ज्याला संविधान माहीत आहे.कायदा 
माहीत आहे. यातला एखादा माणुस देशाच्या संसदेत जाऊ द्या.
शरदचंद्रजी पवार तुम्ही दहा पैकी ७ मराठ्यांना उमेदवारी दिली. 
एक अदिवासीला उमेदवारी दिली.परंतु ज्याला ओबीसीं चा लॉंग 
फॉर्म माहीत आहे.अशा कार्यकर्त्याला मात्र तुम्ही उमेदवारी 
दिलेली नाही, असे सुद्धा त्यांनी म्हटले.

लक्ष्मण हाकेंचा माढ्यात उमेदवारी अर्ज दाखल
लक्ष्मण हाकेंनी साकारली महात्मा फुलेंची वेशभूषा

शिवसेनेमध्ये प्रवक्ते केलं परंतु व्यक्त होऊ दिलं नाही : 
उध्दव ठाकरे यांनी मला प्रवक्ते केलं परंतु व्यक्त व्हायला 
संधी दिली नाही.मी ज्यावेळी ओबीसी आरक्षण चॅलेंज 
होत होतं.त्यावेळी मी रस्त्यावर उतरलो,या ओबीसींच्या 
अठरा पगड जातीच्या बाजूनं उभा राहिलो.शिवसेनेमध्ये 
मला प्रवक्ते केलं परंतु व्यक्त होऊ दिलं नाही.या 
महाराष्ट्रामधला ६० टक्के ओबीसीं प्रश्नांवर मी भांडत 
होतो.मी गाव गाड्यातल्या अठरा पगड जातीची भूमिका 
घेतली.म्हणून या मिडियामधून मला स्टार प्रचारकाच्या 
यादीमधून मला पक्षानं वगळलं.मला पक्ष नेतृत्वाबद्दल 
काहीच बोलायचं नाही.मी कालही ओबीसीं बरोबर 
होतो.भटक्या जातीं बरोबर होतो,आजही आहे आणि 
उद्याची होणारी निवडणुक सुद्धा याच प्रश्नावर लढतोय 
मी राज्य मागास आयोगाचा राजीनामा दिलाय,मी पक्षाचा 
राजीनामा दिलाय मी कधी काळी नोकरीचा राजीनामा 
दिला.मी ओबीसींना समजावून सांगतोय आपलं कोण 
आणि परकं कोण याचा विचार करा.असे सुध्दा लक्ष्मण 
हाके यांनी सांगितले.

जिद्द, अथक परिश्रमाची धमक असेल तर 
यश निश्चित : आदिनाथ शास्त्री

नेवासा : हनुमान जयंतीच्या निमित्ताने 
नेवासा बुद्रुक येथील संत रामदास 
स्वामींनी स्थापित केलेल्या जागृत 
दक्षिणमुखी मारुती मंदिरामध्ये धर्म ध्वज 
पूजन करून त्रिदिनात्मक अखंड हरिनाम 
सप्ताह व ज्ञानेश्वरी पारायणाचा शुभारंभ 
रविवारी करण्यात आला.
धर्मध्वज पूजन प्रसंगी श्री दक्षिणमुखी 

मारुती मंदिर स्ट्रस्टचे अध्यक्ष गंगाभाऊ 
शिंदे, उपाध्यक्ष किशोर गायकवाड यांच्या 
हस्ते श्रीफळ वाढवून पूजन करण्यात 
आले. त्रिदिनात्मक सोहळयात होणाऱ्या 
व्यासपीठाचे नेतृत्व हभप विजय महाराज 
पवार व कोंडीराम महाराज पेचे हे सुरू 
झालेल्या पारायण व्यासपीठ नेतृत्व करत 
आहे. यावेळी झालेल्या ध्वजारोहण प्रसंगी 
हभप सौ.रंजनाताई भाकरे, नंदु शास्त्री, 
जगन्नाथ डौले, मोहन थावरे डोहाळे, 

ज्ञानेश्वर गायकवाड,श्रीमती गायकवाड, 
पप्पू  थावरे, मंदिर विश्वस्त अॅड.
वसंतराव नवले, दादासाहेब कोकणे, 
विश्वस्त संभाजी बेंद्रे, धनंजय डहाळे, 
सौ.लताबाई बोरकर, शेषराव डौले, राजेंद्र 
मारकळी, भानुदास रेडे, सुनील डोहोळे, 
प्रसिद्धी प्रमुख पत्रकार सुधीर चव्हाण, 
पुजारी भाऊ दाणे, सेवेकरी सुनील 
डहाके यांच्यासह भक्त मंडळ व ग्रामस्थ 
मंडळीच्या वतीने करण्यात आले आहे. 

भक्तीच्या झऱ्याला खंड पडू देऊ नका
गुरुवर्य श्री भास्करगिरीजी महाराज यांचे आवाहन

नेवासा : श्री कालभैरवनाथांच्या यात्रा 
उत्सवाच्या निमित्ताने गुरुवर्य श्री भास्करगिरीजी 
बाबांनी नेवासा तालुक्यातील तीर्थक्षेत्र 
बहिरवाडीस शनिवारी (दि.२०)एप्रिल रोजी 
सायंकाळी भेट दिली. बहिरवाडी येथील श्री 
कालभैरवनाथांची मुख्य यात्रा सोमवार दि.२२ 
एप्रिल रोजी आहे. जीवनात अनेक संकटे 
येतात व जातात मात्र अशा परिस्थितीत ही 
भगवंताबद्दल असलेल्या भक्तीच्या झऱ्याला 
खंड पडू देऊ नका, असे आवाहन गुरुवर्य श्री 
भास्करगिरीजी बाबांनी यावेळी बोलताना केले.
यावेळी बहिरवाडी दिलेल्या भेटी प्रसंगी गुरुवर्य 
श्री भास्करगिरीजी बाबांनी श्री कालभैरवनाथांच्या 
मुख्य मंदिरासह प्रवरेच्या मध्यधारेवर 
असलेल्या पुरातन श्री कालभैरवनाथांच्या मूर्तीचे 
दर्शन घेतले. यावेळी गुरुवर्य बाबांनी सुरू 
प्रवेशद्वारासह इतर सुरू असलेल्या विकास 
कामांची पहाणी केली. त्रिदिनात्मक सोहळा ज्या 
सभामंडपात सुरू आहे तेथे भेट देऊन गुरुवर्य 
श्री भास्करगिरीजी बाबांनी सोहळयास शुभेच्छा 

दिल्या. श्री कालभैरवनाथांचा महिमा अगाध 
असा आहे मंदिर विश्वस्त मंडळींसह ग्रामस्थ  
देत असलेल्या योगदानाबद्दल तिर्थक्षेत्राची 
उत्कर्षाकडे वाटचाल सुरू असल्याबद्दल त्यांनी 
समाधान व्यक्त केले. श्री कालभैरवनाथांच्या 
यात्रेच्या निमित्ताने येथे  त्रिदिनात्मक धार्मिक 
सोहळा सुरू आहे.त्यानिमित्ताने सकाळी 

शिवलिलामृत ग्रंथांचे पारायण व रात्री कीर्तनाचे 
कार्यक्रम होत आहे. सोमवार दि.२२ एप्रिल रोजी 
श्री कालभैरवनाथांची मुख्य यात्रा असल्याने 
त्यांनी यात्रेनिमित्त उपस्थित भाविकांना शुभेच्छा 
दिल्या. यावेळी श्री कालभैरवनाथ मंदिर 
देवस्थान विश्वस्त मंडळाच्या वतीने गुरुवर्य श्री 
भास्करगिरीजी महाराज यांचे संतपूजन करण्यात 

आले.यावेळी झालेल्या भेटी प्रसंगी रामनाथ 
महाराज पवार, दुर्योधन महाराज भोंगळ,पंचगंगा 
सिड्सचे बाळासाहेब शिंदे, रोहित महाराज 
पटारे, गणेश महाराज तनपुरे यांच्यासह विश्वस्त 
व ग्रामस्थ उपस्थित होते. देवस्थानचे प्रसिद्धी 
प्रमुख पत्रकार सुधीर चव्हाण यांनी सूत्रसंचालन 
करून आभार मानले.

नेवासा बुद्रुक दक्षिणमुखी मारुती मंदिरात 
धर्मध्वजपूजन करून पारायणाचा शुभारंभ 

शिर्डी : लोकसभा सार्वत्रिक निवडणूक 
2024 साठीचे निवडणुकीचे फॉर्म 
भरण्यास सुरुवात झालेली आहे, त्यातच 
इंडिया आघाडी व महाविकास आघाडी 
तथा मित्र पक्षाचे शिवसेना उद्धव 
बाळासाहेब ठाकरे पक्षाचे अधिकृत 
उमेदवार श्री भाऊसाहेब  वाकचौरे 
यांनी  उमेदवारी अर्ज सादर केला आहे. 
त्यानंतर गावोगाव भेटी देत असता 
कोपरगाव तालुक्यातील वेस या गावी 
हनुमान मंदिरामध्ये त्यांनी प्रचाराचा 
नारळ फोडत प्रचारास सुरुवात केली. 
प्रचारात सुरुवात करत असताना 
तेथील गावातील नागरिकांच्या भावना 
त्यांनी बोलून दाखवल्या वाकचौरे  हे 
कामाची व्यक्ती असून आता त्यांच्यामागे  

विकासासाठी शक्ती उभी केली  पाहिजे, 
वाकचौरे  यांच्या कडे. कुठल्याही 
प्रकारची कारखानदारी नाही, कुठल्याही 
प्रकारच्या संस्था नाहीत, आणि म्हणूनच  
ग्रामस्थ नागरिकांनी वाकचौरेना  मदत 
म्हणून झोळी करून पैशाची मदत देऊ 
केली आहे, ग्रामस्थांनी भावना बोलून 
दाखवताना स्थानिक  भुमिपुत्रासाठी 
आम्ही नोट पण देऊ,आणि वोट पण देऊ 
अशा भावना व्यक्त केल्या.
 असाच प्रकार त्यानंतर रांजणगाव 
देशमुख या ठिकाणी देखील ग्रामस्थांनी 
लोकवर्गणीतून  करून मदत केली  
रांजणगाव देशमुख या ठिकाणी निळवंडे 
पाट पाणी कृती समितीच्या वतीने 
प्रचाराचा नारळ फोडण्यात आला, 
जनतेने आता, ही निवडणूक हातात 
घेतली आहे  वाढता प्रतिसाद पाहून 

प्रतिस्पर्ध्यांच्या पायाखालची वाळू 
सरकायला लागली आहे. राहत्याची 
सभा ही अतिशय विराट झाली ही 
सभाच विजयाची नांदी आहे,असें काही 
सामान्य जनतेतून ऐकावयास मिळाले. 
यावेळी वेस गावचे उप जिल्हा प्रमुख 
अशोक सातपुते,युवसेनेचे  विजय 
गोरडे,मा.उपतालुका प्रमुख गंगाधर 
राहणे, कौसार भाई सय्यद, चंद्रकांत 
पाडेकर,आण्णासाहेब कोल्हे,प्रवीण 
कोल्हे,सतीश म्हलास्कर,दत्तात्रय 
म्हालास्कर,गणेश कोल्हे ,सुमित 
कोल्हे,जालिंदर बढे,त्याच प्रमाणे 
राज्नाघाव देशमुख येथे निळवंडे पात 
पाणी कृतीसामितीचे उत्तमराव घोरपडे  
नासाहेब जवरे,गंगाधर गमे,ज्ञानदेव वर्पे 
सर,रवी वर्पे,शैलेश खालकर  आदी  
उपस्थित होते.

'वोट पण आणि नोट पण' जनतेतून  
भाऊसाहेब वाकचौरे यांना वाढता प्रतिसाद 

शिर्डी : नुकताच अहमदनगर  जिल्हा  दौऱ्यावर असतांना  
शिर्डी विमानतळावर माजी मंत्री व आमदार व उध्दव 
बाळासाहेब ठाकरे शिवसेनेची बुलंदतोफ असणाऱे  आदित्य 
ठाकरे यांचे आगमन होताच राहता तालुक्याचे  तालुका अध्यक्ष 
संजय अप्पा शिंदे यांनी त्यांचे हार पुष्पहार  घालून स्वागत 
केले त्याप्रसंगी आमदार आदित्य ठाकरे यांनी संजय अप्प्पा 
यांना सांगितले कि तुमच्यावर खूप मोठी जवाबदारी आहे आणि 
मला तुमच्यावर विश्वास आहे कि ती तुमच्यावर टाकलेली 
जवाबदारी आपण तनमन धन लावून पूर्ण करून पुन्हा नगर  
जिल्ह्यात  म्हणजे शिर्डी मतदार संघात भगवा फडकावणार 

असा विश्वास व्यक्त केला. संजय शिंदे हे राहता तालुक्यातील 
शिवसेनेचे अध्यक्ष असुन ते शिवसेनेचे निष्ठावंत शिवसैनिक 
म्हणून गेल्या अनेक वर्षांपासून योगदान राहिले आहे त्याच्या 
कामाचे शिवसेनेचे संस्थापक स्व बाळासाहेब ठाकरे व माजी 
मुख्यमंत्री उध्दव ठाकरे यांनी देखील वेळोवेळी दखल घेऊन 
सामान्य माणसाला न्याय देण्यासाठी नेहमीच प्रयत्न केला 
आहे  शिर्डी लोकसभा मतदारसंघात संजय शिंदे यांचा शहरी 
व ग्रामीण भागात मोठ्या प्रमाणावर जनसंपर्क असुन जणु 
काही त्यांच्या कामाची तिसऱ्या पिढीतील माजी मंत्री आमदार 
आदित्य ठाकरे यांनी दखल घेऊन  आंदराने संजय शिंदे यांना 
आप्पा तुमच्यावर मोठी जबाबदारी आहे उमेदवार तनमन धनाने 
विजयी झाला पाहिजे अशी अपेक्षा व्यक्त केली.

उबाठाच्या उमेदवारांच्या विजयासाठी 
तुमच्यावर जबाबदारी : आदित्य ठाकरे 

जळगाव जा : आपण ह्या मानवी 
जीवनाचे कायमस्वरूपी निवासी नाही, 
याची जाण प्रत्येकाने असू द्यावी. आपले 
मानवी जीवन हे फार अमूल्य आहे. 
ईश्वराने आपल्याला जे मानवी जीवन दिले 
ते काही अमाप संपत्ती गोळा करण्यासाठी 
नाही किंवा कोणाच्या प्रतिष्ठेशी स्पर्धा 
करण्यासाठी नाही. 
ते आपले काम पण नाही. आपली निष्ठा, 
आपला धर्म, आपली कर्तव्य परमेश्वराच्या 
चरणी असू द्यावी. तरच या भवसागरातून 
आपली मुक्तता होणे शक्य आहे. 
नामस्मरणाने मानवी जीवन सफल होते, 
असे प्रतिपादन ह.भ.प.प्रा.सौ.कल्पनाताई 
इंगळे यांनी केले. श्री रामनवमी 
हनुमान जयंती महोत्सव, विश्वशांती 
भव्य अमृतमय संगीत श्री राम कथा व 
अखंड हरिनाम सप्ताह सोहळा, रामदल 
चौक, निमगाव यांच्या वतीने आयोजित 
हरिकीर्तनात दुसरे पुष्पगुंफतांना त्या १६ 
एप्रिल रोजी बोलत होत्या. निमगाव येथे 

या अखंड हरिनाम सप्ताहाचे हे ३९ वे वर्ष 
आहे. सकाळी ९ ते १२ आणि दुपारी ३ ते 
५ राम कथा वाचन ह भ प प्रशांत महाराज 
तायडे, आळंदी यांचे मधुर वाणीतून 
होत असते. तसेच सायंकाळी हरिपाठ 
झाल्यानंतर ८ ते १० या वेळेत हरिकीर्तन 
हरिकीर्तनाचा कार्यक्रम आयोजित केलेला 
आहे. यातील हरी कीर्तनाचे दुसरे पुष्प 
प्रा.कल्पनाताई इंगळे यांनी आपल्या 
सुमधुरवाणीतून गुंफले. ह्या दुसऱ्या 
दिवसाचे अन्नदाते भरत काटकर हे होते.१ 
एप्रिल ला सुरू झालेल्या या हरिनाम 
सोहळ्याची सांगता २३ एप्रिल रोजी होणार 
आहे.
     हरी कीर्तनाचे दुसरे पुष्प गुंफतांना 

कल्पनाताई इंगळे पुढे म्हणाल्या, तुम्ही 
आपण कुठेच लागत नाही. माऊली 
ज्ञानेश्वर महाराजांना सुद्धा आपल्या 
समाजाने किती त्रास दिला? मानवी 
देह नामस्मरणासाठी आहे,याची जाण 
ठेवावी आणि आपल्या विचारांची व्याप्ती 
वाढवावी. निमगाव सारख्या पुण्यभूमीत 
आपण आज आहोत ,या गावचे निवासी 
फार भाग्यवान आहेत, जिथे ३९ वर्षापासून 
सातत्याने निरंतर हा ज्ञानाचा महायज्ञ 
सुरू असतो. संत ज्ञानेश्वर महाराजांनी 
पसायदान व ज्ञानेश्वरीतून फार मोठी 
शिकवण आपणाला दिली आहे, याची 
जाण ठेवावी व हरिनामात तल्लीन व्हावे 
असेही प्रा.कल्पनाताई इंगळे म्हणाल्या. 

अखंड नामस्मरणाने मानवी जीवन 
सार्थकी लागते : प्रा. कल्पनाताई इंगळे

राजुर येथे आज श्रीराम 
नवमी हनुमान जन्मोत्सव 

आधुनिक केसरी न्यूज  

श्रीक्षेत्र राजुर : येथे दरवर्षीप्रमाणे याहीवर्षी  23 एप्रिल 
रोजी श्रीराम नवमी व हनुमान जन्मोत्सव निमित्त भोकरदन 
तालुक्यातील श्रीक्षेत्र राजूर येथे विविध धार्मिक कार्यक्रमाचे 
आयोजन करण्यात आले असून सायंकाळी चार वाजता 
शहरातील मुख्य रस्त्यावरून भव्य अशी शोभायात्रा 
काढण्यात येणार आहे. कार्यक्रमास जास्तीत हिंदू बांधव 
व माता भगिनींनी उपस्थित राहावे असे आवाहन सकल 
हिंदू समाजाच्या वतीने करण्यात आले आहे. 23 मार्च 
रोजी बलोपासक रामभक्त श्री हनुमान जन्मोत्सव निमित्त 
राजूर येथील हनुमान मंदिरात सकाळपासूनच  विविध 
धार्मिक कार्यक्रमाचे आयोजन करण्यात आले आहे. 
यावेळी श्रीहनुमानाच्या मूर्तीचा जलाभिषेक ,विधिवत पूजा, 
सामूहिक हनुमान चालीसा पठण,हवन-पूजा,महाआरती, 
प्रसाद वाटप आदी धार्मिक कार्यक्रम होणार आहेत. 
 सायंकाळी चार वाजता श्रीराम नवमी व हनुमान जन्मोत्सव 
निमित्त शोभायात्रा निघणार आहे. राजुर येथील हनुमान 
मंदिरातून शोभा यात्रेस प्रारंभ होणार असून बस स्थानक 
मार्गे शहराच्या मुख्य रस्त्याने जाणार आहे.छत्रपती शिवाजी 
महाराज चौकात शिवरायांच्या अश्वारूढ पुतळ्यास पुष्पहार 
अर्पण करून राजुरेश्वराच्या पायथ्याशी या शोभायात्रेचा 
समारोप होणार आहे. भारतीय वेशभूषा परिधान करून 
वारकरी संस्थेतील विद्यार्थी आणि भजनी मंडळी या 
शोभायात्रेत सहभागी होणार असून महाबली हनुमान हे 
या कार्यक्रमाचे प्रमुख आकर्षक असणार आहे.तरी सर्व 
हिंदू बांधव ,माता भगिनींनी  या उत्सवात जास्तीत जास्त 
संख्येने सहभागी होण्याचे आवाहन उत्सव समितीच्या वतीने 
करण्यात आले आहे.

गुप्तरोगाबाबत 
काहीही लपवू नका

या अशा अडचणी असतात ज्या कोणाला सांगता येत नाहीत व न 
सांगितल्याने त्या वाढत जातात पण काळजी करू नका डॉक्टरपासून 
काहीही लपवू नये, ते आपले सर्व प्रश्न सहज सोडवितात. डॉ. शेख 

आजपर्यंत 200 पेक्षा अधिक पुरस्काराने सन्मानित, प्रचंड अनुभवी व 
अत्यंत माफक खर्चात इलाज करतात, आजपर्यंत लाखों पेशंटनी याचा 
अनुभव घेतलाय, आपली माहिती अत्यंत गुप्त ठेवली जाते, आयुर्वेदाने 

सर्व रोग नष्ट होतात, (रविवारी मोफत तपासणी). 
आपल्या सर्व चिंताचा एकमेव उपाय म्हणजे डॉ. शेख यांचे नवजीवन 

आयुर्वेदीक डीस्पेंसरी. आजच भेट द्या व खात्री करा. 
आधुनिक केसरी न्यूज  

छत्रपती संभाजीनगर :  अखिल 
भारतीय मराठी 
बालकुमार 
साहित्य 
संस्था- पुणे, 
शाखा- छ्त्रपती 
संभाजीनगर 
यांच्या वतीने 

बिडकीन येथील सृजन शैक्षणिक 
प्रतिष्ठानच्या सहकार्याने आयोजित 

बिडकीन ता. पैठण येथे  "मराठवाडा 
बालकुमार साहित्य संमेलनात झालेल्या 
निमंत्रीतांच्या कवी समेंलनात प्रसिध्द 
बाल साहित्यिक अय्युब पठाण 
लोहगांवकर यांनी " मुंगी डान्स " 
ही विनोदी बाल कविता विद्यार्थी- 
विद्यार्थीनी व साहित्य रसिकांसमोर 
प्रभावीपणे सादर करून सर्वांना भरपूर 
हसविले. " मुंगी डान्स " कवितेने 
कवी संमेलनात विनोदी वातावरण 
तयार होऊन कार्यक्रमात रंगत आणली. 
आणि साहित्य रसिकांनी या कवितेचा 

मनसोक्त आनंद लुटला. 
" नाचतांना मुंगी जोराने आपटली 
उठतांना तीची लुंगीच निसटली 
तशीच मुंगी पळत सुटली 
हसत-हसत सारी मंडळी उठली " 
या कवि संमेलनाचे अध्यक्ष म्हणून  
वैजापूर येथील प्रसिध्द बाल साहित्यिक 
धोंडीरामसिंह राजपुत हे होते. या कवी 
संमेलनात  एकूण १० बाल कवींने 
सहभाग नोंदाविला होता. शेवटी शिक्षक 
संदीप भदाने यांनी सुत्रसंचलन करून 
साहित्य रसिकांचे आभार मानले.

आधुनिक केसरी न्यूज  

कोपरगाव : ब्युटी पार्लरमध्ये छुपे 
कॅमेरे बसवून नग्न अवस्थेत फोटो 
काढून ते मोबाईल वर व्हायरल 
करण्याची धमकी देत फिर्यादीच्या पार्लर 
मध्ये येऊन शारीरिक संबंध ठेवले.
वेळोवेळी आरोपी याने फिर्यादीसोबत 
मनाविरुद्ध शारीरिक संबंध ठेऊन जीवे 
मारण्याची धमकी देत अन्याय अत्याचार 
केल्या प्रकरणी कोपरगाव शहर पोलीस 
ठाण्यात गुन्हा दाखल करण्यात आला 
आहे. या घटनेमुळे कोपरगाव तालुक्यात 
खळबळ उडाली आहे. याबाबत 
पोलिसांनी दिलेल्या माहितीनुसार 
फिर्यादी हिच्या पार्लर व्यवसयासाठी 

यातील आरोपी सुनील अर्जुन देवकर 
(रा. टाकळी, कोपरगांव) याने ०५ 
लाख रुपये उसनवारी दिले असता 
आरोपी याने पार्लरमध्ये छुपे कॅमेरे 
बसवून फिर्यादी हीचे नग्न अवस्थेत 
फोटो काढून सदर फोटो हे व्हायरल 
करण्याची धमकी देत फिर्यादी सोबत 
वेळोवेळी शारीरिक संबंध ठेवले असून 
ऑगस्ट २०२२ ते एप्रिल २०२४ या 
कालावधीत फिर्यादी हिच्या पार्लर मध्ये, 
त्याच बरोबर आरोपी याच्या धारणगाव 
रोड येथील ऑफिस वर आणि नाशिक 
येथील एका लॉज वर बळजबरीने 
फिर्यादी हिची इच्छा नसताना शारीरिक 
संबंध ठेऊन धमकावले असता फिर्यादी 
हीने आरोपी याच्या विरुद्ध कोपरगाव 

शहर पोलीस ठाण्यात तक्रार दाखल 
केली असून त्या प्रमाणे आरोपी 
सुनील अर्जुन देवकर (रा. टाकळी, 
कोपरगांव) याच्या विरुद्ध गु.रजी.नं 
१९८/२०२४ भा. द.वि. कलम ३७६ 
(२) (एन), ५०६ प्रमाणे गुन्हा दाखल 
केला असून पोलिसांनी आरोपीला अटक 
करून अति. जिल्हा व सत्र न्यायालय 
कोपरगाव यांचे समक्ष रविवार दिनांक 
२१ एप्रिल रोजी हजर केले असता 
न्यायालयाने अटक आरोपी यास तीन 
दिवसाची पोलीस कोठडी सुनावली 
आहे. पुढील तपास पोलीस निरीक्षक 
प्रदीप देशमुख यांच्या मार्गदर्शनाखाली 
कोपरगाव शहर चे सपोनि विश्वास 
पावरा हे करत आहेत.

मुंगी डान्स कवितेचे प्रभावीपणे सादरीकरण

महिलेसोबत बळजबरीने शारीरिक संबंध; 
नग्नफोटो व्हायरल करण्याची दिली धमकी

निळवंडेच्या चाऱ्या करण्यासाठी प्रयत्न करणार
भाऊसाहेब वाकचौरे : रांजणगाव देशमुख व वेस येथील प्रचाराचा शुभारंभ 

आधुनिक केसरी न्यूज  

कोपरगाव : शिर्डी लोकसभा मतदार संघातील १८२ 
दुष्काळी गावांना निळवंडे धरणाचे पाणी देण्यासाठी 
महत्वपूर्ण भूमिका निभावणाऱ्या उपकालवे व 
चाऱ्या करण्यासाठी व पश्चिम घाट माथ्याचे 
पाणी देण्यासाठी प्रयत्नशील राहू, असे आश्वासन 
महाआघाडीचे उमेदवार व माजी खा. भाऊसाहेब 
वाकचौरे यांनी रांजणगाव देशमुख व वेस येथील 
प्रचाराचा शुभारंभ करताना दिले आहे.
शिर्डी लोकसभा मतदार संघाचे महाघाडीचे उमेदवार 
माजी खा.भाऊसाहेब वाकचौरे यांचे नामनिर्देशन 
माजी मंत्री आदित्य ठाकरे,माजी महसूल मंत्री 
बाळासाहेब थोरात,आ.लहू कानडे,आ.शंकरराव 
गडाख आदींच्या प्रमुख उपस्थित भरल्यानंतर 
पहिल्याच दिवशी प्रचाराचा नारळ कोपरगाव 
तालुक्यातील रांजणगाव देशमुख व वेस येथील 
हनुमान मंदिरात फोडण्यात आला त्यावेळी ते बोलत 
होते.
सदर प्रसंगी सेनेचे माजी तालुका उपाध्यक्ष गंगाधर 
रहाणे, संजय गुंजाळ, कौसर सय्यद, गोपीनाथ 
घोरपडे, गंगाधर गमे, राजेंद्र निर्मळ, ज्ञानेश्वर वर्पे, 
रंगनाथ गव्हाणे, ॲड.रमेश गव्हाणे, सुधाकर गाढवे, 
उत्तमराव घोरपडे, रवींद्र वर्पे, कैलास गव्हाणे,महेंद्र 
सोनवणे, बाळासाहेब सोनवणे, नरहरी पाचोरे, 
आप्पासाहेब कोल्हे, सुधाकर गाढवे, प्रवीण कोल्हे, 
मोहंमद इनामदार, दशरथ पाडेकर, हौशीराम 

पाडेकर, विलास कोल्हे, दत्तात्रय कोल्हे, भानुदास 
कोल्हे, विजय गोर्डे, सुनील कोल्हे, अभिजित कोल्हे, 
सतीश म्हाळसकर,देवचंद खामकर, जालिंदर 
बडे,नामदेव म्हाळसकर,काशिनाथ पाडेकर,शकील 
इनामदार,शाहरुख सय्यद, राजू इनामदार, गनिभाई 
सय्यद,राजेंद्र कोल्हे,गणेश कोल्हे,रमजानस 
सय्यद,रामदास भडांगे आदीसह बहुसंख्य कार्यकर्ते 
उपस्थित होते.
त्यावेळी पुढे बोलताना ते म्हणाले की, निळवंडे 
प्रकल्प हा जवळपास ५४ वर्षांचा झाला असून 
शेतकऱ्यांना न्याय मिळणे गरजेचे होते. मात्र 
आपल्या काळात सन-२०१४ पर्यंत आपण या 
प्रकल्पाच्या अत्यंत किचकट समजल्या जाणाऱ्या 
केंद्रिय जल आयोगाच्या १७ पैकी १४ मान्यता 
मिळवून दिल्या होत्या.उर्वरित तीन मान्यता अप्राप्त 
होत्या. त्यासाठी निळवंडे कालवा कृती समितीने 
उच्च न्यायालयात धाव घेऊन त्या मिळवून प्रकल्प 
पूर्ण करण्यासाठी मोठे प्रयत्न केले हे नाकारता 
येणार नाही. आगामी काळात पोट कालवे व 
चाऱ्या पूर्ण करणे हे आपले ध्येय आहे.त्या साठी 
आपण जीवाचे रान करू असे त्यांनी आश्वासीत 
केले आहे. या भागातील काकडी विमानतळामुळे 
या भागाचा विकास होणार आहे.या परिसरातून 
मुंबई-नागपूर समृद्धी महामार्ग,सुरत-हैद्राबाद आदी 
राष्ट्रीय महामार्ग गेल्याने हा भाग जगाच्या नकाशावर 
आला आहे. आगामी काळात या ठिकाणी कार्गो हब 
होऊ शकते, त्यासाठी आपण प्रयत्न करू. मात्र या 

भागातील शेतकऱ्यांनी जमिनी विकण्याची चूक करू 
नये असे आवाहन त्यांनी केले आहे. जमिनी घेणे 
शेतकऱ्यांना आगामी काळात शक्य होणार नाही 
याची जाणीव ठेवून या भागातील तरुणांनी आयात 
निर्यात व्यवसायात संधी शोधाव्या असे आवाहन 
शेवटी केले आहे.
दरम्यान रांजणगाव देशमुख येथील नियोजित 
कार्यक्रमाआधी वेस-सोयगाव येथील हनुमान 

मंदिरात माजी खा.वाकचौरे यांना नागरिकांनी 
अडवून त्या ठिकाणी प्रचाराचा नारळ शुभारंभ केला 
आहे.मात्र त्या ठिकाणी ग्रामस्थानीं स्वयंस्फूर्तीने 
झोळी फिरवून आर्थिक मदतीने आवाहन केले 
त्याला मतदारांनी मोठा प्रतिसाद दिला आहे.त्याचीच 
पुनरावृति रांजणगाव देशमुख येथेही झाल्याची 
पाहायला मिळाली आहे. त्यामुळे ग्रामस्थांच्या या 
उपक्रमाचे सर्वत्र कौतुक होत आहे. सदर प्रसंगी 

प्रास्तविक गंगाधर रहाणे यांनी केले तर उपस्थितांना 
मार्गदर्शन निळवंडे समितीचे अध्यक्ष ज्ञानेश्वर वर्पे, 
पाटपाणी समितीचे उपाध्यक्ष उत्तमराव घोरपडे, 
रंगनाथ गव्हाणे, अप्पासाहेब कोल्हे, सुधाकर गाढवे 
आदींनी केले तर सूत्रसंचालन कैलास गव्हाणे यांनी 
केले आहे. तर उपस्थितांचे आभार विजय गोर्डे यांनी 
मानले आहे. सदर कार्यक्रम यशस्वीतेसाठी रवींद्र 
वर्पे व त्यांच्या सहकाऱ्यांनी मेहनत घेतली आहे.

लोहा : सत्य, अहिंसा, दया, क्षमा, 
शांती या चिरंतन शाश्वत व अमूल्य 
अशा मानवी मूल्यांची अखिल विश्वाला 
शिकवण देणारे जैन धर्माचे 24 वे 
तीर्थंकर भगवान महावीर यांचा जन्म 
कल्याणक निमित्त 1008 भ. आदिनाथ 
दिगंबर जैन मंदिर येथे सकाळी 
भगवंताचा अभिषेक पूजा करून भगवान 
महावीर यांच्या प्रतिमेचे पूजन करू भव्य, 
अशी मिरवणूक निघाली अभिषेकाचा 
मान व महाप्रसाद राजकुमार गोविंदराव 
घंटे व दिनेश गोविंदराव घंटे माजी 
सभापती पंकज सिंह परिहार ज्येष्ठ 
पत्रकार विशाल जैन यासह जैन परिवार 
यांचा मोठ्या प्रमाणात सहवास असतो 
यामध्ये महिला लहान बालक व सर्व 
लोहा शहरातील जैन समाज बांधव 
उपस्थित होते. भगवान महावीराच्या 

प्रतिमेचे पूजन सर्व समाज बांधव करत 
असतात व्यापार पेटी मधील सर्व व्यापारी 
त्यांच्या दुकानासमोर भगवंताच्या प्रतिमेचे 
पूजन केले महावीर जी का क्या संदेश 
जिओ और जीने दो, त्रिशला नंदन वीर 
की जय बोलो महावीर की, जैन धर्म 
की जय, अहिंसा परमो धर्म की जय 

अशा भगवंताचा जय जयकार करत 
ही मिरवणूक लोहा शहराच्या मुख्य 
रस्त्यावरून शिवकल्याण नगर मार्ग 
जैन मंदिर कडे येऊन समारोप झाला 
मिरवणूक यशस्वी करण्यासाठी जैन 
समाजातील सर्व समाज बांधव परिश्रम 
घेत असतात.

महावीर जयंतीनिमित्त भव्य मिरवणूक

ज्येष्ठ गांधीवादी धीरूभाई मेहता यांचे निधन
आधुनिक केसरी न्यूज  

वर्धा : वैद्यकीय सेवेला गांधीवादी विचारांच्या कसोटीवर 
तपासून आरोग्य क्षेत्रात अतुलनीय कामगिरी बजावणारे ज्येष्ठ 
गांधीवादी धीरूभाई मेहता यांचे आज सकाळी निधन झाले. ते 
८८ वर्षाचे होते. त्यांच्यावर मुंबईत अंत्यसंस्कार होणार आहेत. 
सेवाग्राम येथील कस्तुरबा हेल्थ सोसायटीचे ते अध्यक्ष होते. 
पेशाने सनदी लेखापाल व पुढे नामवंत उद्योगांचे संचालक 
राहलेल्या मेहता यांची पार्श्वभूमी गांधीवादी विचारांची होती. 
जयप्रकाश नारायण यांच्या आंदोलनात ते सहभागी झाले होते. 
आणीबाणीस त्यांनी प्रखर विरोध केला होता. पुढे कस्तुरबा 
संस्थेच्या त्यावेळी अध्यक्ष असलेल्या गांधीजींच्या मानस कन्या 
सुशीला नायर यांची १९८२ मध्ये त्यांची भेट झाली होती. 
संस्थेचा आर्थिक सल्लागार म्हणून त्यांनी काम बघावे, अशी 

विनंती झाल्यावर ते संस्थेशी कायमचे जुळले.मेहता हे गांधींनी 
स्थापन केलेल्या नवजीवन ट्रस्ट व कस्तुरबा गांधी नॅशनल 
मेमोरियल इंदूर या संस्थेचे ते विश्वस्त होते. या संस्थेचे 
देशभरात ४५० पेक्षा अधिक सेवा केंद्र असून त्या मार्फत 
महिला उन्नतीचे कार्यक्रम चालतात. गुजरात येथील सेवानंद 
मिशन, जन्मभूमी व अन्य वृत्तपत्रे चालवीणाऱ्या सौराष्ट्र ट्रस्ट, 
गांधी पीस फॉउंडेशन, गांधी स्मारक निधी, विविध पुरस्कार 
देणाऱ्या जमनालाल बजाज फॉउंडेशन, मनिभवन व अन्य 
विख्यात संस्थांचे ते विश्वस्त होते. भारतीय विद्या भवनचे 
संचालक म्हणून तसेच गुजरात विद्यापीठाचे सदस्य म्हणून 
त्यांनी जबाबदारी पाहिली होती. सरदार पटेल व अन्य पुस्तके 
त्यांच्या नावावर आहेत. उद्योग क्षेत्रात बजाज ऑटो, मुकुंद 
लिमिटेड, बजाज फायनान्स, निशे फायनान्स या कंपन्यांचे ते 
संचालक होते. 

औसा : जैन धर्माचे 24वे  तीर्थंकर व 
अहिंसेचे महान पुजारी भगवान महावीर 
जयंती महोत्सव सोहळा येथील 1008 
श्री पार्श्वनाथ दिगंबर जैन मंदिरात 
मोठ्या उत्साहात साजरी करण्यात आली. 
यानिमित्त रविवारी सकाळी महावीर 
भगवान यांच्या प्रतिमेची शहरातून सवाद्य 
मिरवणूक काढण्यात आली. यामध्ये 
सर्व जैन श्रावक श्राविका मोठ्या संख्येने 
सामील झाल्या होत्या महिलांनी कुंभ 
कलश घेऊन नृत्य केले. दुपारी जैन 
मंदिरात भगवान महावीर यांच्या मूर्तीस 
अभिषेक करण्यात आला व गुलालाची 

उधळण करून जन्म कल्याणक पाळणा 
गायिला.जैन मंदिर समितीचे अध्यक्ष रमेश 
दुरुगकर नितीन विभुते व राजेंद्र दुरुगकर 
यांच्या हस्ते यावेळी ध्वजारोहण करण्यात 
आले. दुपारी सर्व भाविकांना महाप्रसादाचे 
वाटप करण्यात आले.  
🔼 आमदार अभिमन्यू पवार माजी नगराध्यक्ष 
किरण उटगे माजी नगरसेवक सुनील 
उटगे, गोविंद जाधव प्राध्यापक शिवमुरगे 
अविनाश टिके, संगमेश्वर उटगे,केतन 
शेटे यांनी मंदिरात महावीर भगवान 
यांच्या मूर्तीस अभिवादन केले. व समाज 
बांधवांना जयंतीच्या शुभेच्छा दिल्या 
यावेळी सर्व जैन समाजाचे बांधव महिला 
उपस्थित होते.

औसा येथे भगवान महावीर जयंती उत्साहात साजरी

कोपरगाव : लोकसभा सार्वत्रिक निवडणुकीसाठी ३८-शिर्डी 
लोकसभा मतदारसंघात शनिवार, २० एप्रिल रोजी एकही 
नामनिर्देशनपत्र दाखल झाले नाही. आजच्या तिसऱ्या दिवशी १२ 
व्यक्तींनी २३ नामनिर्देशनपत्रे प्राप्त करून घेतली.
शिर्डी लोकसभा मतदारसंघात नामनिर्देशन पत्रे भरण्यास १८ 
एप्रिल २०२४ पासून सुरूवात झाली. मागील तीन दिवसात 
आतापर्यंत ४८ इच्छूक उमेदवारांनी ८९ नामनिर्देशनपत्रे प्राप्त 
करून घेतली. नामनिर्देशन पत्रे प्राप्त करून घेतलेल्यांपैकी 
भाऊसाहेब राजाराम वाकचौरे (शिवसेना - उध्दव बाळासाहेब 
ठाकरे) यांनी १९ एप्रिल रोजी आपले नामनिर्देशनपत्र दाखल 
केले आहे. उर्वरित ४७ नावे इच्छूक उमेदवारांची नावे 
खालीलप्रमाणे आहेत. सतिष भिवा पवार, संजय हरिश्चंद्र 
खामकर, बाळासाहेब हिरामण भोसले, ॲड. सिध्दार्थ दिपक 
बोधक, चंद्रकांत संभाजी दोंदे, अभिजित अशोकराव पोटे, 
डॉ.जयंत दामोदर गायकवाड, चंद्रकांत सखाराम बागुल, चंद्राहार 

त्र्यंबक जगताप, ॲड.नितीन दादा हरी पोळ, प्रशांत वसंत 
निकम, किशोर दादू वाघमारे, सुधाकर प्रभाकर रोहम,राजेंद्र 
सखाराम घायवट, शंकर संभाजी भारस्कर, संदीप सिताराम 
घनदाट, अशोक अनाजी वाकचौरे, गोरक्ष तान्हाजी बागुल, 
राजू नामदेव कदम, रामचंद्र नामदेव जाधव, सदाशिव किसन 
लोखंडे, दिलीपराव भाऊसाहेब गायकवाड, उत्कर्षा प्रेमानंद 
रूपवते, विशाल बबनराव कोळगे, योगेश रविंद्र जाधव, यशवंत 
रामा म्हस्के, योहान रोहीदास साळवे, रविंद्र नाना पारखे, 
संजय पोपट भालेराव, बबन लहानू गवळी, विश्वास दादासाहेब 
माघाडे, विजयराव गोविंदराव खाजेकर, गंगाधर राजाराम कदम, 
अश्विनी चंद्रकांत दोंदे, नचिकेत रघुनाथ खरात, विनोद मारूती 
अहिरे, नितीन नवनाथ उदमले, संतोष तुळशीराम वैराळ, 
रावसाहेब रामचंद्र गायकवाड, शरद केरू खरात, चंद्रकांत केरू 
खरात, जयाबाई राहूल डोळस, बाबासाहेब मुरलीधर आंबेडकर, 
डॉ.अशोक बाजीराव म्हंकाळे, प्रशांत सदाशिव लोखंडे, 
भाऊसाहेब धोंडीराम देव्हारे व प्रथमेश विलास गोतीस अशी 
नामनिर्देशन पत्रे घेऊन जाणाऱ्या व्यक्तींची नावे आहेत. 

शिर्डी लोकसभा मतदारसंघात शनिवारी 
एकही नामनिर्देशन पत्र दाखल नाही

तिसऱ्या दिवशी १२ व्यक्तींनी नेले २३ नामनिर्देशन अर्ज

खुलताबाद : तालुक्यातील बाजार सावंगी परिसरात 
सर्कलमध्ये ठिकठिकाणी पुल व रस्त्यांचे कामे सुरु असून यात 
अनेक कामे रेंगाळले आहे. तर पावसाळा सव्वा महिन्यावर 
असुण त्यादरम्यान वाहनधारकांना त्रास सहन करावे लागते की 
काय असी चिंता नागरिकांत आहे.
सावंगी ताजनापूर शिरोडी रस्त्यावर तीन पुल कामे तर रस्ता 
खडीकरण डांबरीकरण मजबुतीकरण काम आहे. येथे पुल 
कामे वेगाने होत आहे. मात्र ठेकेदार वाळुऐवजी सर्रासपणे 
दगडी चुरा पावडर सिमेंट खडीचा वापर करत आहे.तर 
विभाग यास मान्यता देवून आहे हे विशेष.तर रस्ता काम 
खडीकरण डांबरीकरण मजबुतीकरण काम थातुरमातुर झाले 
आहे. रस्ता रुंदीला कमी अधिक ठिकठिकाणी खड्डे काम 
सोडलेले, डांबराचा तुरळक वापर, सिल्कोट नाही,रस्त्याची 

बाजु भरलेली नाही. कामाबददल माहिती फलक नाही, तर 
सावंगी ते इंदापूर बोडखा लोणी पर्यंत रस्त्यालगत चार ठिकाणी 
पुल कामे सुरू आहे.इंदापूर येथे पुलाचे काम वेगात सुरू आहे.
तर त्यापुढे फक्त खड्डे खंदून ठेवले आहे. त्यात पावसाळा 
सव्वा महिन्यावर असुण पावसाळ्यांत पुलकाम न झाल्यास 
नागरिक वाहनधारकांचे त्रास हाल होण्याचे चिन्ह आहे. येथेही 
तिच स्थिती आहे. सर्रास दगडी चुरा पावडर सिमेंट खडीचा 
वापर होत आहे.वाळु गायब आहे.वडगाव येथे ही पुल काम 
सुरु आहे.तर झालेल्या अनेक पुल कामाच्या कठड्यांना 
रंगरंगोटी पुलात सपाटी करण नाही. माहिती फलक नाही.
याकडे उपविभागीय उपाभियंता कोलते खुलताबाद शाखाभियंता 
सावजी यांनी लक्ष देत अंदाज पत्रकांनुसार कामे करुन घ्यावी 
ठेकेदारांना सवलत पाठिंबा देवू नये. सदर निधी शासन व 
जनतेची आहे. जनतेला योग्य सुविधा बहाल करण्यात यावी 
अशी मागणी नागरिकांतून होत आहे.

आधुनिक केसरी न्यूज  

खुलताबाद : तालुक्यात गत तीनचार 
दिवसांपासून ढगाळ वातावरण 
वादळीवारा तथा अवकाळीची चित्र 
असल्याने विटभट्टीधारकांनी धास्ती 
घेतली आहे.
पावसाळा संपल्या संपल्या तालुक्यातील 
विट भट्टी धारकांनी आपला विट थपाई 
सुरु केली. थपाईनंतर विट पक्की 
करण्यासाठी विट रचाई ही केली जेणे 
करून विक्री साठी पक्की विटा उपलब्ध 
होईल. पुन्हा थपाई करणे सुरु ठेवले 
परंतु पावसाळ्या नंतर अवकाळीने 
अनेक वेळा फटके बाजी करुन विटांची 
ऐसी कि तैसी केली. तर इकुन तिकून 
सावरत ंनाही ते पुन्हा पुन्हा तेच तेच 
अवकाळीने चालुच ठेवल्याने विट भट्टी 
धारकांनी धास्ती घेतली आहे. विटथपाई 
होताच मजुरांचे काम संपते व त्यांचे 
मोजदाद होवून पैसे थपाईदाराच्या नावे 
होतात तद्नंतर मात्र सर्वस्वी जवाबदारी 
मालकाची राहते अशात अवकाळीने 

फटका मारल्यास नुकसान मालकांचे 
होते.माती आणणे भुसा आणणे राख 
आणणे कोळसा आणणे थपाई रचाई 
काढणी विक्री वसुली सर्व कामे 
मालकाची असतात अशात अवकाळीचा 
फटका पैशांना फटका असी गत विट 
भट्टी धारकांची होते. त्यात विट साहित्य 
मजुरी महागडी झाल्याने विट भट्टी 
धारकांची सतत कसोटी असते त्यात 
अवकाळी व गत तीन चार दिवसांपासून 

अवकाळी चे चित्र आहे.ढगाळ वातावरण 
वादळीवारा व इत्ररत्राहुन पावसांच्या 
बातम्या त्यामुळे तालुक्यातील विट भट्टी 
धारकांत धास्ती निर्माण झाली आहे.
अवकाळीमुळे " खाया पिया कुछ नहीं 
ग्लास फुटा बारांना " असी स्थीती विट 
भट्टी धारकांची झाली आहे. तालुक्यात 
कागजीपूरा खुलताबाद सोनखेडा वेरुळ 
आदी ठिकठिकाणी विट भट्टी धारकांचे 
व्यवसाय सुरू आहे.

आधुनिक केसरी न्यूज  

बुलडाणा : विकसित भारताचा संकल्प पूर्ण करण्यासाठी 
झटणाऱ्या मोदी सरकारने सुरु 
केलेल्या योजनांमुळे सामान्य 
भारतीय माणसाच्या जीवनात 
परिवर्तन घडून आले आहे. 
विकसित भारताची ही यात्रा 
अखंडपणे सुरु ठेवण्यासाठी 
नरेंद्र मोदी यांच्या नेतृत्वाखालील 
सरकार सत्तेत येण्यासाठीच  
मतदार 'एनडीए' ला स्पष्ट  कौल 

देतील, असा विश्वास भारतीय जनता पार्टीचे राष्ट्रीय अध्यक्ष 
जे. पी. नड्डा यांनी रविवारी व्यक्त केला. बुलडाणा लोकसभा 
मतदारसंघातील महायुतीचे उमेदवार प्रतापराव जाधव यांच्या 
प्रचारार्थ झालेल्या जाहीर सभेत श्री. नड्डा बोलत होते. शिवसेना 
नेते व पाणीपुरवठा मंत्री गुलाबराव पाटील, भाजपा प्रदेश 
उपाध्यक्ष चैनसुख संचेती, रावेर मतदारसंघाच्या महायुतीच्या 
उमेदवार खा. रक्षा खडसे, आ. संजय कुटे, आ. आकाश 
फुंडकर, आ. श्वेता महाले, रिपब्लिकन पक्षाचे जिल्हाध्यक्ष 
नरहरी गवई आदी यावेळी उपस्थित होते. भ्रष्टाचारात, 
घराणेशाहीत गुंतलेल्या काँग्रेसच्या इंडी आघाडीचा अनुभव 
सामान्य भारतीयाने घेतला आहे. त्यामुळेच भारताला समृद्ध , 
बलशाली बनवण्याचा निर्धार केलेल्या  भाजपा आणि एनडीए 
ला मतदार आशीर्वाद देतील, असेही श्री.नड्डा यांनी सांगितले.   
नड्डा यांनी या सभेत मोदी सरकारच्या कल्याणकारी योजनांमुळे 
गोरगरीब, वंचित वर्गाचे आयुष्य कसे बदलून गेले आहे, 
याचा विस्ताराने आढावा घेतला. ते म्हणाले की कोट्यवधी 
गोरगरीबांच्या मालकीच्या घराचे स्वप्न पंतप्रधान आवास 

योजनेमुळे पूर्ण झाले आहे. आजवर या योजनेत 4 कोटी 
लोकांना घर मिळाले आहे. आणखी 3 कोटी लोकांना या 
यॊजनॆत घरे देण्याचा मोदी सरकारचा संकल्प आहे. ग्रामीण, 
दुर्गम भागात महिलांना पाणी आणण्यासाठी मोठे कष्ट करावे 
लागत असत. मोदी सरकारच्या हर घर जल योजनेद्वारे 11 कोटी 
घरांमध्ये पिण्याचे पाणी नळाद्वारे पोहोचवले जात आहे. महिलांना 
पाण्यासाठी करावी लागणारी तंगडतोड या योजनेमुळे थांबली 
आहे. 55 कोटी श्रमिक, गोरगरीब, वंचित लोकांना आयुष्मान 
योजनेद्वारे 5 लाख रुपयांपर्यंतचे वैद्यकीय उपचार मोफत मिळू 
लागले आहेत. मोदी सरकारने आपल्या 10 वर्षांच्या कार्यकाळात 
प्रत्येक योजना गोरगरीब, वंचित, शोषित वर्गाला डोळ्यापुढे 
ठेवून आखली आहे. 
काँग्रेसने आजवर गरीबांना केवळ आश्वासने दिली. मात्र मोदी 
सरकारने शोषित,वंचित,गोरगरीब वर्गापर्यंत विकास योजनांचे 
फायदे थेट पोहचवले आहेत.
मोदी सरकारच्या कार्यकाळात देशाची अर्थव्यवस्था 11 व्या 
क्रमांकावरून 5 व्या क्रमांकावर पोहोचली आहे. आणखी 3 
वर्षांत भारताला 3 ऱ्या क्रमांकाची अर्थव्यवस्था बनविण्याचा 
मोदी सरकारचा संकल्प आहे. आत्मनिर्भर भारताचे स्वप्न 
प्रत्यक्षात आणण्यासाठी मोदी सरकारने अनेक योजना आखल्या 
आहेत. त्यामुळे  काही वर्षांपूर्वीपर्यंत जपान, चीन मध्ये 
बनणारे  मोबाईल आता भारतात बनू लागले आहेत. राष्ट्रीय 
महामार्ग, द्रुतगती महामार्ग जाळे यांचे उभारले जात आहे. अटल 
सेतू, समृद्धी महामार्ग, शक्तीपीठ महामार्ग यासारखे प्रकल्प 
महाराष्ट्रात सुरु झाले आहेत, असेही नड्डा यांनी नमूद केले. नड्डा 
यांनी यावेळी मनमोहन सिंग सरकारच्या कार्यकाळात घडलेल्या 
घोटाळ्यांचा पाढा वाचला. महायुती उमेदवार खा. प्रतापराव 
जाधव यांनी बुलडाणा मतदारसंघाच्या विकासासाठी चांगले 
काम केले आहे, असेही त्यांनी नमूद केले.

विकसित भारतासाठी मतदार पुन्हा मोदी 
सरकारलाच सत्तेवर आणणार : जे. पी. नड्डा

रस्त्यांची कामे रेंगाळली, पावसाळा तोंडावर

वीट भट्टीधारकांना अवकाळीची धास्ती


